
АЛҒЫ СӨЗ

Оқу құралы жоғары оқу орындарының шығыстану факультеттеріне арналған.

Оқу құралының мақсаты - болашақ шығыстанушылардың мамандыққа қатысты сөйлеу тілін жетілдіру, сөздік қорын байыту, ой-өрісін кеңейтіп, білім деңгейін көтеру. Аудиторияларда жүргізілген бұл сабақтардағы мәтіндер, негізінен, елтануға, дәлірек айтсақ, шығыс елдеріне саяхат жасауға бағытталған. Шығыс тілдерінің маманы ретінде тіл үйренушінің шығыс елдері туралы қазақша әңгімелей алуы, оларды өзгелерге таныстыра алуы абзал. Ол үшін аудиторияның қызығушылығын тудыратын, әрі оның кәсіби біліктілігін арттыратын қызықты да тың тақырыптар қажет. Әр сабақтағы мәтіндерде белгілі бір шығыс елінің жағрафиясы, мемлекеттік құрылымы, тілі мен діні, экономикасы мен мәдениеті, сыртқы саясаты сияқты аса маңызды мәселелер қамтылған. Қазақстан азаматтары болып табылатын тіл үйренушілердің өз Отанына, төл тарихына деген сүйіспеншілік, құрмет сезімін арттыру мақсатында оқу құралының алғашқы сабақтарын қазақ елінің қасиетті, киелі жерлерімен, қазақ топырағында туып-өскен шығыстың ұлы ғұламаларымен, алаш ардақтыларымен  қысқаша таныстырудан бастағанды жөн көрдік.
Тақырыптар жүйеленіп, өзара бір-бірімен байланыста іріктеліп алынды. Әр тақырып төңірегінде берілген түрлі тапсырмалар, сұхбаттар, қосымша мәтіндер негізгі мәтінді, жаңа сөздер мен сөз тіркестерін жете меңгертуді қамтамасыз етеді. Мәтінді коммуникативтік мақсатта пайдаланудың бірден-бір тиімді әдісі ретінде кей сабақтарда сөзжұмбақтар қолданылды. Бұл әдістемелік тәсілдің бір ерекшелігі - үйренушінің тілдік үдеріске қатысуына толық мүмкіндік береді, яғни, оның қызығушылығы оянумен қатар, ойлау және есте сақтау қабілеті артып, тапқырлық дағдысы қалыптасады. Тіл үйрену барысында студенттің тақырыпқа байланысты өзіндік ой-пікірін, пайымдауын ортаға сала білуі өте маңызды. Осындай мақсатты көздейтін арнайы пікірталас сұрақтары арқылы студент өз ойын қазақша жеткізуге тырысады. Әр сабақтың танымдық рөлiмен бірге тәрбиелiк мәнi де зор болуы керек. Сондықтан да осы қағидатқа сүйене отырып, сабақтарды студент мол ғибрат алатындай етiп ұйымдастыруға тырыстық. Баспасөз беттерiнен, көркем әдебиеттен  алынған материалдар, негiзiнен, осы мақсатта таңдалып алынды. Сабақ соңында берiлген тапсырмалар студенттiң өз бетiнше iзденуiне, шығармашылық қабiлетiн арттыруға бағытталған. 

Оқу құралының сабақтары ҚазҰУ-дың шығыстану факультетiнiң аудиторияларында толық пайдаланылып, оқу үдерісiнде меңгерiлдi.
Осы оқу құралына пікір жазған профессор Ә.Жүнісбекке, профессор А.Б.Салқынбайға, доцент Р.Рахметоваға үлкен алғысымызды білдіреміз.
 Оқу құралына байланысты ұсыныс, пiкiрлерiңiз болса, ҚазҰУ-дың қазақ тiлi кафедрасына хабарласуға болады. 
I МОДУЛЬ
МЕНІҢ ОТАНЫМ-ҚАЗАҚСТАН

1-сабақ
ЕЖЕЛГІ ӨРКЕНИЕТ ІЗДЕРІ
1. Сұрақтарға жауап беріңіз.
1) Қазақстан жерінен қандай археологиялық ескерткіштер табылған?
2) Олардың тарихы туралы не білесіз?
2. Тақырыпқа қатысты жаңа сөздерге көңіл аударыңыз.
Жазғытұрым, құдды, қырмызы, қалықтайды, мызғымайды, іргесі сөгілу, сыр шерту, жәдігер, көз тойғысыз, қорым.
3. Сөйлемдерді оқып, қарамен белгіленген сөздердің мағынасын анықтаңыз.
Біздің еліміздің шекарасы ешқашан мызғымайды. Аңыз, әңгімелер, ертегілер мен жырлар халқымыздың өткені туралы сыр шертеді. Жазғытұрым табиғат қысқы ұйқысынан оянып,жандана бастайды. Аспанда көгершіндер қалықтайды. Үлкен Алматы көлінің көрінісі көз тойғысыз. Жазғы дала қырмызы гүлге толы. Отырар қаласының іргесі сөгілгелі қашан. Орталық мұражайда тарихи жәдігерлер көп. Қазақ даласының кез-келген жерінен ежелгі қорымдар табылады.
4. Мәтінді оқып, оның негізгі ақпаратын беретін сөздер мен сөз тіркестерінің астын сызыңыз.

Біздің Отанымыз ұланғайыр. Кең даласы мыңдаған шақырымдарға созылып жатыр. Тауының қарлы шыңы күнмен шағылысады. Өзен,көлдерінің мөлдір суы көк аспанның айнасындай жарқырайды. Қазақстан-кең-байтақ. Туған жеріміздің табиғаты көз тойғысыз. Жазғытұрым қырды құдды түсті кілем дерсің: көкорай шалғын қырмызы гүлмен жайнайды,кең дала құс базарына айналып, бозторғайдың әнімен тербеледі. Егер тауға бара қалсаң, оның ұлылығына таңданбасқа шараң қалмайды. Етектегі жазыққа жетуге асыққандай, тоқтау білмей сылдырай аққан мөп-мөлдір тау суының үніне рақаттана құлақ қоясың. Аспанда көз ұшында қыран қалықтайды. Бұл көк әміршісінің төңіректен тоят іздей шарлаған түрі. Бұлақ басына сыбдырсыз басып тау барысы-ілбіс жақындап келеді. Төңірек тып-тыныш. Өткен күннің куәгері асқар тау да мүлгіген тыныштыққа оранған. Кәрі тарихты қойнына бүгіп, мызғымайды.
Қазақстан аймағын адам баласы өте ерте дәуірде-ақ мекен еткен. Қазақ жерінде қаншама мемлекеттің шаңырағы көтеріліп, қаншасының іргесі сөгілді. Бірде соғыс өрті лауласа, енді бірде бейбіт күннің шаттық әні шырқалды. Қазақстан жерінде өткен күннен сыр шертер көптеген тарихи ескерткіштер қалды. Ұлан-байтақ даламыздың қай жерінен де қорым-қорғандар кездеседі. Есте жоқ ерте заманның бұл куәгерлері тарихтың көне сүрлеуімен бізді болашаққа апарар жолға бағыт сілтеп тұрғандай. Ежелгі дәуір суретшілері еңселі таулардың жартастарына бейне-бедерлер салып қалдырған. Олар көне дәуірдің жазба жәдігерлері ретінде бізге туған жеріміздің тарихын баян етеді. Қожа Ахмет Иассауи кесенесі секілді сәулет өнерінің көне үлгілері қаншама ғасырлар көкпен таласып көз қуанышы болып келеді. Қазіргі қалалар мен елді мекендердің маңайынан ежелгі өркениеттің іздері, атап айтқанда, ортағасырлық қала, қыстақ, кесенелердің орындары кездеседі. Тіпті кейбір қалалардың астынан (мәселен, бүгінгі Тараз) ортағасырлық көне шаһарлар аршылып алынды. Мұндай ескерткіштер ерте заман құрылысшылары мен сәулетшілерінің өнерін, шеберлігін паш етеді. Кітапханаларда көптеген көне қолжазбалар, кітаптар сақтаулы. Олар да біздің еліміздің өткені жайлы сыр шертуге әзір.
                                                                                                      (К.М.Байпақов)
5. Мынадай жауаптар алу үшін қандай сұрақтар қою керек?

1) Тауларымыздың қарлы шыңы күнмен шағылысады.

2) Өзен.көлдердің мөлдір суы көк аспанның айнасындай жарқырайды.
3) Тауларымыз өзінің ұлылығымен таң қалдырады.

4) Қазақтың кең даласы көкорай шалғын қырмызы гүлмен жайнайды.

5) Қазақстан аймағын адам баласы ерте дәуірден-ақ мекен еткен.

6) Қазақстан жерінде өткен күннен сыр шертер көптеген тарихи          ескерткіштер қалды.

7) Кітапханаларда көптеген көне қолжазбалар,кітаптар сақтаулы.

6. Төмендегі сөздер мен сөз тіркестерін пайдаланып, Қазақстанның табиғаты туралы әңгімелеңіз.

Қарлы шың, өзен-көл, көк аспан, көз тойғысыз, жазғытұрым, қырмызы гүл, бозторғай, кең дала, жазық, мөп-мөлдір су, бұлақ, асқар тау.

7. Берілген сөздерден қанша сөйлем құрай аласыз?
	Қазақстанды
Кең дала
Аспанда

Асқар тау

Қазақ жерінде

Даламызда
Кітапханаларда 
	
	            қыран
қаншама мемлекет
мүлгіген тыныштыққа

қорым-қорғандар
адам ерте дәуірде-ақ 
ортағасырлық қала  жері

мыңдаған шақырымға

қолжазбалар
	
	   созылып жатыр

   мекен еткен
   қалықтайды
   орындары бар
   сақтаулы
   кездеседі

шаңырақ көтерген
    оранған


8. Мына мәтінге назар аударыңыз. Сіз қандай ой қосар едіңіз?
Баяғыда Бәлкім және Себебі есімді екі дос өмір сүріпті.

Бәлкім есімді бала өте пысық, қағылез әрі сондай тынымсыз, әр нәрсені сұрап, білгісі келіп жүреді екен. Екіншісінің аты - Себебі, ол байсалды, салмақты болыпты. Ол да білімге құштар екен.
Мұражайға келген Бәлкім мен Себебі «Алтын адамды» көрді.

Бәлкім:«Біз сақ тайпаларының өмірі жайлы көп білеміз. Бұл, бәлкім, сақтардан қалған қорымдардың көп табылғанына байланысты шығар», -деді.

Себебі:«Археологиялық деректер сақтар жайлы біз жүгінер бірден-бір мәлімет көзі емес. Себебі, олар туралы көне парсы және грек оқымыстылары да жазба деректер қалдырған», - деп оның сөзін толықтырды.
Бәлкім Себебіге:«Сақтар ат құлағында ойнайтын нағыз шабандоз болыпты, бәлкім, бұл олардың бар өмірін ат үстінде өткізгендігіне байланысты шығар. Қанша дегенмен, олар мал баққан көшпенді халық болған ғой», -деді бұған айтар дауың жоқ шығар дегендей сыңаймен қарап.

Себебі:«Дәл олай болмаған, себебі, сақтар тек мал бағып қоймаған. Олар мал да баққан, жер де өңдеген, қолөнермен де, саудамен де айналысқан», -деп жауап берді.
9. Көп нүктенің орнына қажетті көмекші етістікті қойыңыз.
Қазақстан жерінде көптеген тайпалар мекен ... . Тау жартастарындағы суреттер бізге туған жеріміздің тарихын баян ... . Қазақ даласы мыңдаған шақырымдарға созылып ... . Көне кітаптар еліміздің өткені жайлы сыр ... . Ортағасырлық шаһарлар ерте заман сәулетшілерінің өнерін паш ... .
10. «Қазақстан жеріндегі алғашқы мемлекеттер» деген тақырыпта әңгіме жүргізіңіздер.
2-сабақ

ОТЫРАР

1. Сұрақтарға жауап беріңіз.

1) Орта Азияда орналасқан қандай көне қалаларды білесіз?

2) Түркі өркениетінің дамуында бұл қалалардың рөлі қандай?

3) Отырар туралы не білесіз?

4) Отырар туралы қазақ ақын-жазушыларының қандай шығармаларын білесіз?

2. Мына екі қатардан синоним сөздерді теріп жазыңыз.
1) Аймақ, қырғын, жорық, жандану, мирасқор, дәуір, дуал.
2) Қабырға, заман, өңір, шайқас, апат, жаңғыру, мұрагер, заман.
3. Жоғарыдағы синоним сөздермен сөз тіркестерін құраңыз.

Үлгі: биік дуал, Отырар апаты, …

4. Берілген сөйлемдердегі кейбір сөздерді синонимдерімен ауыстырып айтыңыз.
1) X ғасырда Отырар Фараб (аймағы) деп аталған. 2) Қазба жұмыстары Отырар қаласында жеті (дәуірден) тұратын мәдени қабаты бар екендігін көрсетті. 3) Монғолдардың Отырарды шабуы тарихта «Отырар (апаты)» деген атпен қалды. 4) 1219 жылын (апаттан) кейін Отырар қайта (жаңғырды).
5. Мәтінді оқыңыз да, оны бірнеше мағыналық бөліктерге бөле отырып, оларға ат қойыңыз.
Отырар, Тұрарбанд, Тұрар, Тарбанд, Фараб - Сырдарияның орта алқабында орналасқан көне қаланың орны. Отырар VІІІ ғасыр басынан Тарбанд деген атаумен белгілі. Бұл атау Күлтегін және Білге қаған құрметіне арналған көне түрік руна жазбаларында кездеседі. VІІІ ғасырдағы араб географы Якут Тарбанд Тұрар, Тұрарбанд, Отырар – бір қала деп жазады. Х ғасырдың географиялық жазбаларында Кедер деген орталық қаласы бар Фараб аймағы аталады. Ал Фараб Кедерден көне аймақ қала екені әл-Магдисидің еңбегінде жазылған. Оның айтуынша, бас қаласы аймақ есімімен Фараб аталған. Х ғасырдан кейін Кедер тарихи және географиялық жазбаларда аталмайды, оның орнына астана да, аймақ та Фараб делінген. Жазба деректерге қарағанда, ХІІ ғасырдан бастап Отырар деген атау қалаға біржола бекітілген сияқты. Жалпы стратегиялық қазба жұмысы Отырар қаласында жеті дәуірден тұратын мәдени қабаты бар екендігін дәлелдеп берді. Егер оны тарихи дәуірлеу жағынан алсақ, б.д. ІV ғасырынан соңғы орта дәуіріне дейінгі яғни (ХVІІІ ғ.) қалада мың жарым жылға жуық өмір сүру болғандығын көреміз. ХІ-ХІІ ғасырдағы мәдени қабатқа жататын материалдық заттар Отырар қаласындағы қолөнердің дамып, өзінің ең биік шырқау шыңына жеткен мезгілі. Бұл мезгіл Қазақстандағы Қарахан феодалдық мемлекетінің дамыған кезі.

1218 жылы Хорезмшах Мухаммедтің Отырардағы билеушісі Қайырханның әмірімен Шыңғысханның керуендегі көпестері өлтірілді. Бұл монғолдардың Орта Азияға шапқыншылық жасауына сылтау болды. Тарихи әдебиеттерде бұл қырғын “Отырар апаты” деген атпен белгілі.

1219 жылы көктемде Монғолиядан жорыққа аттанған 200 мың әскер күзде Отырарға жетті. Монғол шапқыншылығы салдарынан Отырар қиратылып, қала тұрғындары қырғынға ұшырады, тірі қалғандары Монғолияға айдап әкетілді. Бірақ 1219 жылы апаттан кейін Отырар қайта жанданды. 1255 жылы армян саяхатшысы Отырарды Сырдария бойындағы ірі қалалар қатарында атайды. Отырар дүниежүзілік саудада бұрынғысынша делдалдық рөл атқарады. Ақ Орда хандары, әсіресе, Ерзен мұнда медреселер, мешіттер, кесенелер салған. Жошы ұлысы құлағаннан кейін Отырар Темір мемлекетінің құрамына кірді. Темір мирасқорлары мен Шайбани әулетінің қазақ хандарымен күресі барысында Отырар тағдыры тағы да сынға түсті. ХVІ ғасырдың екінші жартысынан қала қазақтардың билігіне біржолата көшіп, шамамен, ХVІІІ ғасырдың басына дейін өмір сүрген.

Отырар – бесбұрыш тәріздес төбе. Қала дуалмен қоршалған. Қаланың үш қақпасы болған. Орталық қақпа оңтүстік жағына орналасқан. 







                                 (Ұлттық энциклопедия)

6. Сөйлемдерді толықтырыңыз.

1) Отырар, Тұрарбанд, Тұрар, Тарбанд, Фараб-Сырдарияның … .

2) Х ғасырдан кейін Кедер тарихи және географиялық жазбаларда … 

3) ХІІ ғасырдан бастап Отырар …

4) Жалпы стратегиялық қазба жұмысы… 

5) 1218 жылдары Хорезмшах Мұхаммедтің …

6) 1219 жылы көктемде Монғолиядан …

7) 1255 жылы армян саяхатшысы … 

8) Жошы ұлысы құлағаннан кейін …

9) ХVІ ғасырдың 2-жартысынан қала …

10) Отырар – бесбұрыш ...

7. Мына сұрақтарға жауап бере отырып, төмендегі сөзжұмбақты шешіңіз.

Көлденеңінен

1.  Отырар қаласының тағы қандай атауы бар?

2. Отырар қаласының дамып, өзінің ең биік шырқау шыңына жеткен мезгілі қай мемлекеттің дамыған кезіне сәйкес келеді?

3. Отырар қай өзеннің бойында орналасқан?

4. Отырарда медресе, мешіт, кесенелер салдырған Ақ Орда ханы кім?

5. XVI ғасырдың екінші жартысында Отырар кімнің билігіне көшті?
Тігінен

6. Отырар не тәріздес төбе?

7. Қала немен қоршалған?

8. Кестенің оң жағы мен сол жағын сәйкестендіріңіз.

	орта алқабында
	следствие нашествия

	көне аймақ
	посредническая роль

	мәдени қабаты

шапқыншылық салдары

қырғынға ұшырады
	огражден стеной 

древний регион 

в средней долине

	қайта жанданды
	культурный слой

	делдалдық рөл

дуалмен қоршалған

сынға түсті

бесбұрыш тәріздес
	был подвергнут испытанию 

был уничтожен 

как пятиугольник 

возродился вновь




9. Өлеңді жаттап алыңыздар.

Оян, Қайыр бабатайым, қасиеттім, қымбаттым!

Сан алапат тасырдан соң,

Тасыр дауыл басылған соң,

Жеті жарым ғасырдан соң,

Өзіңді іздеп тіл қаттым.

Аман қапты батыр арман,

Отқа оранған Отырардан

Қашып шыққан сол баяғы баладан

Бұл күндері санатты ұрпақ тараған.

Дәуірінің қанатында самғаған

Сол ұрпақтан шыққан ақын мен болам.

Кешіктің деп кінәлама, айбарлым,

Сені ояту үшін қанша ойландым.

10. Ақын М.Шахановтың “Жеңілген жеңімпаз … ” өлеңін оқып, түсінігіңізді баяндаңыз.
3-сабақ
ТҮРКІСТАН

1. Сұрақтарға жауап беріңіз.

1) Түркі өркениеті дегеніміз не?

2) Жалпы түркі өркениетіне қызмет жасаған қандай ойшыл ғалымдар мен жазушыларды білесіз?

3) Тәңірлік наным-сенімді қалай түсінесіз?

4) Тәңіршілдік пен ислам дінін қалай байланыстыруға болады?

2. Тақырыпқа қатысты мына сөздер мен сөз тіркестерін оқып, мәтінде не туралы сөз болатынын анықтаңыз.
1)Аймақ, тас дәуірі, әуелгі, қарлұқтар мен оғыздар, билеуші, жаулаушылық, Түрік қағанаты, атақ-даңқ, өркендеу, ұлан-байтақ, жіктеу, ақсүйектер күмбездері, құлдырату, Дешті Қыпшақ, Ұлы Жібек жолы.
3. Сұхбаттағы сөздерді басқа мағыналас сөздермен ауыстырып айтыңыз. 

– Түркістан төңірегінің бұрын қалай аталғанын білесің бе?

– Жоқ.– Шауғар (өлкесі) атанған.
– Түркістанның (дамуына) не әсер етті деп ойлайсың?

– Бәлкім, Иассауи кесенесінің болғандығынан шығар.

– Иә, дұрыс айтасың. Сондай-ақ қала (ұланғайыр) жерді алып жатты, әрі Жібек жолының бойында орналасқан еді.

– Түркістан қаласының ежелгі тарихын білесің бе?

– Иә, Түркістанның төңірегінен (тас заманының) ескерткіштері  табылғаны туралы естігенмін.

4. Мәтінді оқыңыз, қашан? деген сұрақты қойыңыз.
Түркістан, (Иасы - бұрынғы аты) - Қазақстан Республикасындағы қала, Оңтүстік Қазақстан облысы Түркістан ауданының орталығы. Сырдарияның оң жақ жағалауында, Қаратау жотасының етегінде орналасқан. Қаланың іргетасы б.з. 1-мыңжылдықтың орта шенінде қаланған. Археологтар Түркістан қаласының тарихы тереңде жатқанын дәлелдеп отыр. Түркістан қаласының айналасындағы тас дәуірі ескерткіштері – Шоқтас, Қосқорған бұл өңірде әуелгі адам кем дегенде 550 мың жыл бұрын мекен еткенін көрсетеді. Б.з.б. 2-мыңжылдықтан бастап Түркістан қаласы төңірегінде Қазақстанның басқа да өңіріндегідей Андронов мәдениетін жасаушылар тұрған. Түркістанның ежелгі аты – Иасы. Археологтар ертедегі Иасының орны қазіргі Күлтөбеге сәйкес келетінін дәлелдеп отыр. VІІ-ХІІ ғасырларда Түркістан төңірегі Шауғар өңірі атанған. Бұл өңір Түрік қағанатына қарады. ІХ ғасырда қарлұқтар мен оғыздардың қол астында болды. Бұл өңірге 809-19 жылдар аралығында Хорасан билеушісі әл-Манун, Х ғасырдың соңында саманилік билеуші Наср жаулаушылық жорықтар жасаған. ХІІ ғасырдың бірінші ширегінде  қидандар шабуылының Шауғар құлағаннан кейін, Иасы өлкенің орталығына айналды. Қожа Ахмет Иассауи осында келіп қоныс тепкен кезде атақ- даңққа бөленді. Қожа Ахмет Иассауи қайтыс болған кезде оның қабірі басында мазар тұрғызылды. Ол қасиетті орын деген атқа ие болды. Қаланың Ұлы Жібек жолының бойында, Дешті Қыпшақ пен Орта Азияның аралығында болуы адамдардың мазарға тәуәп етуі, сауданың қызу жүруі елді мекеннің өркендеуіне ықпал етті. ХV-ХVІІ ғасырларда зираттың төңірегінде ақсүйектер күмбездері салынып, олардың ішінде Рабиға сұлтан Бегім (ХV ғ.), Есім хан (ХVІІ ғ.) күмбездері ерекше маңызды болды. Түркістан Есім ханнан бастап Қазақ хандығының орталығы болды. Сол кезден бастап Иасы қаласы Түркістан деп атала бастады. ХVІІІ ғасырда жоңғар шапқыншылықтары қаланы құлдыратып жіберді. 1819-1864 жылдары Түркістан Қоқан хандығының қол астына қарады. 1864 жылы 11-ші маусымда Түркістанды Ресей әскерлері жаулап алды. 1903 жылы Түркістанда темір жол вокзалы салынды. 1918 жылы 6-9 қаңтар аралығында Түркістанда Сырдария облысы қазақтарының съезі өтті. Съезде Сырдария облысының Алаш автономиясына қосылған жағдайда Түркістан қаласы Алаш астанасы болады деген шешім қабылданды. Түркістан қаласы 1928 жылдан Түркістан ауданының әкімшілік орталығы. Түркістанда орта білім беретін мектептерден басқа арнаулы білім беретін оқу орындары бар. 1991 жылы Түркістанда Қожа 
Ахмет Иассауи атындағы халықаралық   қазақ-түрік университеті негізі қаланып, қазіргі кезде еліміздегі жетекші білім беру ордасына айналды. Юнеско шешімімен Түркістан қаласының 1500 жылдық мерей тойы әлемдік деңгейде аталып өтілді.               

                                                                                      (Ұлттық энциклопедия)     
5. Берілген сөздерден қанша сөйлем құрай аласыз?
	Түркістан
Түркістанда

Түркістанды

	Қазақ хандығының
XVIII ғасырда
Ресей  әскерлері
темір жол вокзалы
Түрік қағанатына
Қоқан хандығының
тарихы
ақсүйектер  күмбезі
	салынды

тереңде  жатыр  

ерекше  маңызды

жаулап алды

қол астында болды

құлдырай бастады       

орталығы болды

қарады


6. Мына тірек сөздер мен  сөз тіркестерін пайдалана отырып, мәтін құраңыз.
Қастерлі мекен, түркі жұрты, түркі тайпалары, түркі өркениеті, құдіретті күш, тұтас ұлыс, ортақ діл мен дін, шежірелі аймақ, әлемнің төрт қиыры, түркілік тәңіршілдік, ислам діні, бірыңғай дүниетаным, шығыстық мәдениет, батыс мәдениеті, түркі ойшылдары, Шығыс Түркістан, Батыс Түркістан.

7. Берілген сөйлемдердің мағынасын талдаңыз.

1. Барлық түркі жұртының әрбір баласы үшін ыстық та қастерлі мекен – Түркістан.

2. Түркістан қаласын алыс-жақын түркі халықтарының бәрі “кіші Меккеге” балайды.

3. “Түркістан екі дүние есігі ғой”.

8.  Берілген шағын мәтіннің негізгі ойын  анықтаңыз.
Демек, Түркістан жай қала ғана емес, Еуразияның орталығындағы кең-байтақ аймақта ежелден қоныс тепкен, бүгіндері өз алдарына халық болып, дербес мемлекеттерін құрып отырған тұтас ұлыстың бүкіл болмысының баламасы екен. Содан да болар, түркі жұртының өздері де, алыс-жақын көршілері де сол жұрт қоныстанған ұлан-байтақ аймақты “Түркістан” деген бір ауыз сөзбен бір-ақ атаған. Кейін бұл атау географиялық ұғымға айналып, Шығыс Түркістан, Батыс Түркістан деген сияқты жіктеулерге ұшыраған. Тұтас ұлысты жік-жікке бөлу, бір-бірінен оқшаулау іргеден көз алартқан жат жұрттардың ежелден үйреншікті әрекеті болғаны белгілі. Мұндай әрекеттердің зардапты жарасы әлі де жазыла қойған жоқ.

9. Мына өлеңді жаттаңыздар.

Түркістан екі дүние есігі ғой,

Түркістан ер түріктің бесігі ғой.

Тамаша Түркістандай жерде туған

Түріктің тәңір берген несібі ғой.

Ертеде Түркістанды Тұран дескен,

Тұранда ер түрігім туып-өскен.

Тұранның тағдыры бар толқымалы,

Басынан көп тамаша күндер кешкен.

Тұранның тарихы бар отты желдей,

Заулаған қалың өрттей аспанға өрлей

Тұранның жері менен суы да жат,

Теңіздей терең ауыр ой бергендей.

Тұранға жер жүзінде жер жеткен бе?

Түрікке адамзатта ел жеткен бе?

Кең ақыл, отты қайрат, жүйрік қиял

Тұранның ерлеріне ер жеткен бе?

Шер батса кім іздемес туған елін?

Тұлпар да көксемей ме туған жерін?

Арқаның ардагері қалың алаш

Тұран да, біле берсең, сенің жерің!

                                                                                                          (М.Жұмабаев) 
10. Көшпенділер өркениеті туралы пікіріңізді  айтыңыз.

II МОДУЛЬ

ШЫҒЫС ШАЙЫРЛАРЫ

4 –сабақ
ҚОЖА АХМЕТ ИАССАУИ
[image: image4.png]



1. Сұрақтарға жауап беріңіздер.

а) Тарихи тұлға дегеніміз не?

ә) Тарих жүзінде із қалдырған қандай тұлғаларды білесіз?

б) Олардың есімі тарихта қандай еңбектерімен, істерімен қалды? 

в) Платонның “Дана тұлға патшалық немесе патша дана тұлға болғанда дүние шыр айнала түспек” деген сөзін қалай түсінесіз?

2. Мына сөздердің  мағынасын білесіз бе? Төменде берілген сұхбаттағы жақша ішіндегі сөздердің орнына осы сөздерді қолданып көріңіз. 
 Дарынды, жақтаушы, тұспа-тұс келу, туындылары, еңселі, таңдай қақтыру.
– Қожа Ахмет Иассауидің шәкірттері болған ба?

– Әрине болған, ол өзінің маңына (талантты) шәкірттерін жинап, солардың көмегімен сопылық ілімді таратқан.

– Сопылық ілімнің ерекшелігі неде?

– Сопылар өздерін шындықтың нағыз (қолдаушысымыз) деп білген және исламның нығаюы үшін жұмыс істеген.

– Иассауи Араб халифаты тұсында өмір сүрді емес пе?

– Иә, бірақ оның (шығармаларының) жазылуы Қарахан мемлекетінің күшеюімен (сәйкес келген) еді.

– Адамдарды осы күнге дейін (таң қалдырумен) келе жатқан Иассауидің (биік) кесенесін өзің көрдің бе?

– Жоқ. Әлі көрмедім. Биыл барсам ба деп жүрмін.
3. Мәтінді оқып, онда кездесетін таныс сөздер мен сөз тіркестерінің астын бір сызықпен, таныс емес сөздердің астын екі сызықпен сызыңыз.
Ахмет Иассауи ХІ ғ. екінші жартысында дүниеге келген. 1116 жылы қайтыс болған. Ел аузындағы аңыз бойынша, 125 пен 133 жыл шамасында өмір сүрген. Сопылық ілімнің негізін салушы, ақын, уағызшы. Шағатай тілінде жазған “Хикмет” жыр жинағының авторы.

Ахмет Иассауи Оңтүстік Қазақстан облысы, Шымкент қаласының маңындағы Исбижап (Сайрам) қаласында туған. Ахметтің әке-шешесі Исбижап қаласында тұрған. Оңтүстік Қазақстан облысы, Сайрам ауданында оның әкесі – Ибрагим мен шешесі Қарашаштың кесенесі сақталған. Жеті жасында әкесінен айырылып, Арыстан Бабтың тәрбиесінде болады. Арыстан Баб қайтыс болған соң оқуын Бұхарада жалғастырады. Бұхарадан оралған соң Иасы шаһарында тұрақтап қалады (қазіргі Түркістан). Мұнда келген соң сопылық бағыттағы исламның уағызшысына айналады. Өзінің маңына дарынды мүридтерді топтастырып, исламның  нығаюы үшін жұмыс жүргізеді. Сопылар мұсылман әлемінде өздерін шындықтың жақтаушысымыз деп білді. Жұрт қасиетті деп санаған Ахмет ғұмырының соңына дейін Түркістанда өмір сүрді. Ол туралы халықтың аузында: “Меккеде – Мұхаммед пайғамбар, Түркістанда – Ахмет Иассауи” деп айтылатын сөз бар. 63 жасқа толған соң жер асты қылуетіне түсіп, қалған өмірін құдайға құлшылық етіп, сонда өткізеді. Қазіргі кезде қылует табылып, қалпына келтірілген. 

Ахмет Иассауидің өмір сүрген уақыты, тарихи жағдайлар Араб Халифаты үшін жақсы кез емес еді: ХІ ғасырдың аяғы мен ХІІ ғасырдың басы Халифаттың күш-қуатының әлсіреп, Орта Азияда жеке хандықтар бой көтере бастаған болатын. Иассауи еңбектерінің  жазылуы Қарахан қағанатының күшеюімен тұспа-тұс келді. Оның туындылары ірі философиялық ойларымен  бүкіл адамзаттың дамуына қызмет етті. Өзінің атақты “Диуани Хикмет” даналық кітабымен адамдарды адалдыққа, әділдікке, төзімділік пен достыққа, адамгершілік қарым-қатынасқа шақырады. 

Ахмет Иассауи Орталық Азияда империя құрған Әмір-Темір дүниеге келгеннен көп бұрын көз жұмды. Ахмет Иассауи деген құрмет сезімін арада екі ғасырға жуық уақыт өткен соң еңселі ескерткіш-күмбез орнату  арқылы білдірген Әмір-Темір мұсылман жұртының есінде мәңгі қалды. Ортағасырлық шеберлер салған ірі архитектуралық құрылыс-кесене бүгінге дейін көрген адамды таңдай қақтырумен келеді.

Қожа Ахмет Иассауи біздің ұлы даламызға мұсылмандықтың  жарық сәулесін шашқан, дініне өте берік, ойшыл қайраткер ретінде халық жадында  сақталған.

                                                                                                          (А.Асқаров)

4. Мына сөз тіркестері берілген сөйлемдерді табыңыз.
1. Негізін салушы                            ____________________
2. Тұрақтап қалады                         ____________________
3. Исламның уағызшысы               ____________________
4. Ойшыл қайраткер                       ____________________
5. Хандықтар бой көтерді              ____________________
5. Тұлға деген сөзбен бірнеше сөз тіркесін құраңыз.

Үлгі: ұлы тұлға, тарихи тұлға, ... 
6. Төменде берілген сандық мәліметтерді қолдана отырып, мәтіндегі маңызды ақпараттарды солар арқылы жеткізіңіз. 

XI ғасыр, XII ғасыр, 63 жас, 1116-жыл, 125, 133 жыл.
7. Төмендегі сөздер мен сөз тіркестері арқылы мәтін құраңыз.

Аңыз, сопылық ілім, уағызшы, исламның нығаюы, шындықтың жақтаушысы, жер асты қылуеті, құдайға құлшылық ету, еңселі ескерткіш  – күмбез, ортағасырлық шеберлер, архитектуралық құрылыс-кесене, адамды таңдай қақтыру, тарихты қадірлеу, ірі ойшыл, мінажат ету, қасиетті кесене. 

8. Мына мәтінді оқып, оған ат қойыңыз. Мәтіннің негізгі ойын анықтаңыз, өз пікіріңізді білдіріңіз.
    Тарихи дамуға халық болмысы негіз болады. Жеке тұлғаның өзі халық арасынан шығады. Қандай бір айбынды әмірші болса да, халық деп аталатын құдірет айдынның бетіндегі қалтқы сияқты, сол халықпен бірге көтеріліп, сол халықпен бірге төмендейді деген ойды А.И.Герцен айтқан Қазақтың дуалы ауыз ақыны Әбубәкір Кердері де: “Жігітке бақыт та оңай, дәулет те оңай, Болса егер қабырғалы халқы оның” деген. Яғни, тарихи тұлға қаншалықты данышпан болса да, оның барша болмысы қоғамдық өмір жиынтығымен шендесіп жатады.
Тарихтың даму үрдістеріне ғылым, техника, философия, әдебиет, өнер, діни ой-сана саласындағы біртуар дарын иелерінің де қосар үлесі айрықша зор. Фараби мен Иассауи, Қорқыт пен Асанқайғы, Шоқан мен Ыбырай, Абай мен Жамбыл, Құрманғазы мен Тәттімбет, Ақан мен Біржан, Әсет пен Мұхит, Қаныш пен Әлкей, Мұхтар мен Жүсіпбек, Мұқан мен Нұрғиса, Әбілхан мен Шәкен сияқты біртуар тұлғаларының есімін қазақ халқы мәңгі ардақ тұтады.

9. “Тарих және тұлға” деген тақырыпта сұхбат жүргізіңіздер.

5-сабақ

“Ақыл кітабы”

1. Мына екі қатардан синоним сөздерді тауып, төмендегі сөзжұмбақты шешіңіз.
1) Қағида, ғұлама, имандылық, ізгілік, қанағат.

2) Тойым, адамгершілік, ереже, ғалым, мейірімділік. 

2. Берілген сөйлемдерді оқып, қарамен белгіленген сөздердің орнына олардың синонимдерін қойыңыз. 
1. Шариғат ислам діні ережелерін (4) мүлтіксіз орындауды талап етеді.
«Диуани хикметте»адамгершілік,тойым (1) мәселелері көтеріледі.

ғарыдағы синоним сөздермен сөз тіркестерін құраңыз.
2.Адамның өз бойындағы игі қасиеттерді жетілдіруі оның адамгершілігіне (5) байланысты.
3. Яссауи шығармалары әрбір адамды мейірімділікке (3) жетелейді.
4. Қазақ топырағында өмір сүрген ірі ғалымдардың (2) бірі - Ахмет Яссауи.
3. Мәтінді оқыңыз, тірек сөздер мен сөз тіркестерінің астын сызыңыз.
“Ақыл кітабы” – Қожа Ахмет Иассауидің сопылық идеясын жыр еткен, этикалық-дидактикалық мазмұндағы әдеби шығармасы. Ақын өз кітабын Қыпшақ даласы мен Орта Азия түркілеріне кезінде түсінікті болған шағатай тілінде жазған. Мұның өзі араб тілінде жазылған Құран Кәрім мен түрлі хадистердің күрделі қағидаларын жергілікті түркі халықтарының түсініп оқуына мүмкіндік береді. “Диуани хикмет” – көшпелі елдің ауыз әдебиеті үлгілеріне негізделіп, түркі халықтары фольклорының тілдік-стильдік, модельдік тәсілдерін зор шеберлікпен пайдалана отырып жазылған көркем туынды.

“Диуани хикметтің” түпнұсқасы сақталмаған. Ең ескі түпнұсқа ХV ғасырдың орта кезінде араб әрпімен көшірілген. Бертін келе “Диуани хикмет” Қазан (1887-1901), Стамбул (1901), Ташкент (1902-1911) баспаларынан жарық көрген. Қожа Ахмет Иассауи “Ақыл кітабында” Аллаға жақындай түсу үшін әрбір адам өзінің өмір жасында төрт басқыштан өтуі керектігін айтады. Біріншісі – шариғат. Шариғат – ислам діні қағидалары мен шарттарын тақуалықпен мүлтіксіз орындауды талап етеді. Екіншісі, тариқат-дін ғұламаларына шәкірт болып, жалған дүниенің түрлі ләззаттарынан бас тарту, Аллаға деген сүйіспеншілікті арттыра түсу болып табылады. Үшіншісі – “мағрифат” – негізінен, дін жолын танып-білу сатысы деуге болады. Төртіншісі – “хақиқат” – Аллаға жақындап, оны танып-білудің ең жоғары басқышы. “Диуани хикмет” – әрбір адамды имандылыққа, ізгілікке, жоғары адамгершілік қасиеттерге жетелейтін құдіретті күш, айқын бағдарлама деуге болады. Қожа Ахмет Иассауи әрбір адамның қадір-қасиетін, өмірде алатын орнын оның ішкі жан дүниесінің тазалығымен өлшейді. Адамның өз бойындағы ізгі адамгершілік қасиеттерді ұдайы жетілдіріп отыруы немесе бүкіл адамгершілік қасиетінен жұрдай болуы сол кісінің имандылығына байланысты деген түйін жасайды. Ақынның айтуы бойынша, имандылықтың ең басты көрінісі – мейірімді, кешірімді, өзгелерге жанашырлықпен қарау болып табылады.

“Диуани хикметте” жырланған адамгершілік, қанағат, кішіпейілділік, жомарттық жайындағы этикалық-дидактикалық тұжырымдар бертін келе қазақ ақын-жыраулары поэзиясынан өзінің көркемдік дәстүр жалғастығын тапты.

4. Сұрақтарға жауап беріңіз.

1. “Ақыл кітабы” қандай шығарма?

2. Ол қай тілде жазылған?

3. “Диуани хикмет” қай қалаларда жарық көрген?

4. Қожа Ахмет Иассауи айтқан төрт басқышты атаңыз.

5. Шариғат деген не?

6. Тариқат деген не?

7. Мағрифат деген не?

8. Хақиқат деген не?

9. Ақынның имандылық туралы ойлары қандай?
5. Мына сөз тіркестерін қалай түсінесіз? 
Аллаға жақындай түсу, ислам діні шарттарын мүлтіксіз орындау, жалған дүниенің ләззаттарынан бас тарту, Аллаға деген сүйіспеншілікті арттыру, дін жолын танып-білу.
6. Мына сөздер мен сөз тіркестерін қазақ тіліне аударыңыз.

Народное творчество, сложные правила, оригинал, вариант, безпрекословно выполнять, религиозный ученый, познание религии, гуманность, добро, человечность, всемогущая сила, постоянно совершенствовать, достоинство человека, сочувствующий, довольство малым, скромность, щедрость

7. Көп нүктенің орнына қажетті сын есімдерді қойып, сөйлемдерді толықтырыңыз.
Қажетті сын есімдер: түсінікті, этикалық-дидактикалық, модельдік.
Ақын өз кітабын Орта Азия түркілеріне ... болған шағатай тілінде жазған. «Диуани хикметте» түркі халықтары фольклорының ... тәсілдері шебер пайдаланылған. «Ақыл кітабы» - Қожа Ахмет Иассауидің ... мазмұндағы әдеби шығармасы.
8. “Ақыл кітабынан” алынған мына үзінді хикметтерге көңіл аударыңыз. Олардың мағынасын түсіндіріңіз, өз ойыңызды қосыңыз.
1-ХИКМЕТ

Ақылға ерсең ғаріптерді мейіріммен сүй,

Мұстападай елді кезіп, жетімді жи.

Дүниеқоңыз, пасықтардан бойыңды тый,

Бойым тыйып дариядай тастым міне.

2-ХИКМЕТ

Ұстаздарға қызмет қыл еркіңменен
Күнәлі ол өз бетіммен келдім десе.

60-ХИКМЕТ
Іші-сырты жалған жанға әсте сенбе

Арың таза болса, әр кез жеңіс сенде
9. Мына сұрақтарға жауап іздеп көріңіз.

1) Сопылық идеяға көзқарасыңыз қандай?

2) Имандылық дегенді қалай түсінесіз?

3) Иассауидің имандылық туралы ойларымен келісесіз бе?

4) Ізгі қасиеттерге сіз не қосар едіңіз, өз пікіріңізді білдіріңіз.

5) Сіз өз замандастарыңыздың бойынан қандай қасиеттерді көргіңіз келеді?

6-сабақ
Әбу насыр Әл-фараби
[image: image5.png]



1. Сұрақтарға жауап беріңіз.

1. Әл-Фараби туралы не білесіз?

2. Әл-Фарабиді неге энциклопедист ғалым деп атайды?

3. Ол қай елдің азаматы?

2. Тақырыпқа қатысты төмендегі жаңа сөздер мен сөз тіркестеріне көңіл аударыңыз.

 Данышпан, сауат ашу, құмарлық, қазына, жетік, заңдылық.

3. Көп нүктенің орнын жаңа сөздер мен сөз тіркестерімен толтырыңыз. 
1) Әбу Насыр әл-Фараби – Аристотельден кейін дүниежүзі білімі мен мәдениетінің екінші ұстазы атанған ... ғалым. 2) Әл-Фараби Отырар қаласында ..., осы қалада білімге деген ... оянып еді. 3) Алматыдағы әл-Фараби атындағы Ұлттық университетінің кітапханасындағы ұлы ғалымның қолжазбалары өз алдына бір пара ... . 

4. Мәтінді оқып, кім? қалай? қайда? деген сұрақтар қойыңыз.
Әбу Насыр әл-Фараби (870-950) – Аристотельден кейін дүниежүзі білімі мен мәдениетінің екінші ұстазы атанған данышпан, энциклопедист ғалым. Оның мұсылманша толық аты-жөні Мұхаммед ибн Мұхаммед ибн Узлағ Тархани. Туған жері – Сырдария бойындағы ерте заманда түркі халықтарының орталығы болған Отырар қаласы. Отырарды арабтар “Фараб” деп атаған. Қай жерден шыққанын білдіру үшін аты-жөніне өзінің туған мекенінің атауын тіркейтін сол заманның дәстүрімен ұлы ұстаз Фараби аталған.

Әл-Фараби заманында бүкіл Орта Азия мен Түркістан Араб халифатының ықпалында болған. Соған байланысты қала халқы сауда-саттық мәселесінде ислам қалыптасып, дамуына зор үлес қосқан араб, парсы, түркі тілдерін қатар қолданған. Соның ішінде рухани, ғылыми тіл араб тілі болған. Сондықтан осы қалада сауат ашып, осы қалада білімге, ғылымға деген құмарлығы оянған әл-Фарабидің осы үш тілді жетік білуі заңдылық еді. Ол кейін білім-ғылым іздеп, көп жерді аралайды. Ақыры сол кезде әлемнің ғылым дүниесінің орталығы болған Бағдадқа келіп, сонда тұрақтап қалады. Сол кездің ғалымдарымен кездесіп, солармен сырлас болды. Грек, латын, санскрит және басқа тілдерді үйренеді.

Ол өз заманындағы дамыған ғылым салаларының бәріне, өнеріне өзіндік үлес қосып, елеулі із қалдырады. Одан қалған ғылыми еңбектердің өзінің саны жүзден астам. Сол еңбектерді ғылым салаларына қарай бөлетін болсақ, олар мынадай: астрономия, астрология, математика, логика, музыка, медицина, табиғат ғылымдары, социология, лингвистика, поэзия-риторика, философия болып келеді.

ХІХ  ғасырдың екінші жартысынан бері қарай Қазақстан ғалымдары да ұлы ұстаздың бай мұрасын жинап, зерттеп тануға өз үлестерін қоса бастады. Қазір Қазақстан Ғылым Академиясының кітапханасында әл-Фарабидің елу шақты еңбегі бар. Қазақстанның Ирандағы алғашқы Төтенше және Өкілетті елшісі болған ғалым Мырзатай Жолдасбеков тауып әкеліп, Алматыдағы әл-Фараби атындағы ұлттық университеттің кітапханасына тапсырған әл-Фарабидің қолжазбалары өз алдына бір пара қазына.

Өмірінің соңына қарай әл-Фараби Мысыр, Шам, Хамб қалаларында болып, ақырында Шам шаһарына келіп, сонда тұрақтайды. Осында қайтыс болады.

Әл-Фараби ісін жалғастырған, ғылымға берілген шәкірттері көп болған. Олардың ішінен, ең алдымен, Орта Азияның ұлы ғалымы Әбу Әли ибн Сина (Авиценна) есімін атауға болады. Кейінгі кездегі шығыс ғалымдары оларды бөліп жармай “Қос Фараби” деп те атайды.



                                (М.Жолдасбекұлы, Қ.Салғараұлы, А.Сейдімбек)

5. Мәтінге жоспар құрыңыз. Мәтінді әңгімелеу үшін тірек сөздер мен сөз тіркестерін жазыңыз.
6. Бірінші бағанадағы сөйлемдерді  екінші бағанадағы сөйлемдермен  толықтырыңыз.

	1. Әл-Фараби Аристотельден кейін екінші ұстаз … .
	1. Өзінің саны жүзден асады.

	2. Білімге, ғылымға деген құмарлығы оянған әл-Фарабидің … .
	2. Әл-Фарабидің елу шақты еңбегі бар.

	3. Одан қалған ғылыми еңбектердің … .
	3. Әбу Әли ибн Синаны атауға болады.

	4. Қазір Ғылым Академия-сының кітапханасында … .
	4. Атанған энциклопедист ғалым.

	5. Әл-Фарабидің шәкірттерінің ішінен Орта Азияның ұлы ғалымы …
	5. Осы үш тілді жетік білуі заңдылық еді.


7. Берілген сөз тіркестерін мәтіндегі тәртібіне қарай орналастырыңыз.

Ұстаздың бай мұрасы, рухани тіл, елеулі із қалдыру, Фараби ісін жалғастыру, заман дәстүрі.
8. Төмендегі сөйлемдерді оқыңыз. Жақшаны ашып, тиісті септік жалғауларын орнына қойыңыз.

Фараби өзінен (кейінгілер) бай шығармашылық мұра қалдырды. Талай-талай тарихшылар мен философтар оның жазған (трактаттары) санын анықтамақ болып талпынды, бірақ бәрі бірдей бір тоқтамға келе алмады. Әл-Фарабидің (еңбектері) дүние жүзінің ең ірі (кітапханалары) табуға болады. Мәскеудің, Петербургтің, Ташкенттің, Бейруттың, Душанбенің, Бакудің, Қазанның, Дамаскінің, Стамбұлдың, Берменнің, Лондонның, Париждің, Мадридтің, Нью-Йорктың мемлекеттік (қорлары) сақталған.
9. Мәтіннің мазмұнын қазақша айтыңыз.

По некоторым источникам, до отъезда из Средней Азии, Фараби побывал в Шаме и Самарканде. По пути в Багдад он побывал в городах Ирана-Исфагане, Хамадане, Рее (Тегеран). Аль-Фараби изучил арабский, персидский, греческий языки. Есть сведения о том, что он знал более 70 языков. Утверждения ученого о вечности мира, подхваченное испано-арабскими философами, способствовало развитию материалистических идей на Западе Халифата, за Гибралтаром. В Европе, уже в ХІІ в. труды аль-Фараби были переведены на латынь.

Теперь мы можем найти ответ на вопрос почему молодой туранец стремительно шел навстречу трудностям. Да, Абу Насыр шел по тернистому пути. Сын степи, спустя 12 веков после великого ученого, мыслителя Аристотеля – воспитателя выдающегося полководца Александра Македонского был признан вторым учителем мира Прошло уже 12 веков со времен Абу-Насыра, а его имя не забыто, как не забыты его труды. Дети Турана должны помнить и почитать имя великого мыслителя – своего предка.

10. Мына сөз тіркестерін пайдаланып, ұлы адам туралы  мәтін құраңыз.

Дүниежүзі білімі мен мәдениеті,  туған мекенінің атауы, ғылыми тіл, ғылымға деген құмарлық, тілді жетік білу, ғылым орталығы, ғылым салалары, ғылыми еңбектер, ұстаздың бай мұрасы, ісін жалғастыру, ұлы ғалым, шығыс ғалымдары.

7-сабақ
ФАРАБИ – ПОЭЗИЯ ТЕОРЕТИГІ
1. Мына сұрақтарға жауап беріңіз.
1) Әл-Фарабидің қандай ғылыми еңбектерін білесіз?

2) Оның әдебиет туралы ойларын білесіз бе?

2. Мына екі қатардан синоним сөздерді табыңыз.
1) Ғұлама, падиша, махаббат, қайырымдылық, ойшыл, қайрат, өрістету, үйлестік, дарын, әсем, жетік, кемеңгер, парасат, әманда

2) Ойлағыш, білгір, патша, талант, әрқашан, ақыл, ғалым, данышпан, мейірімділік, сүйіспеншілік, көркем, жігер, сәйкестік.

3. Жоғарыдағы синоним сөздермен бірнеше сөз тіркесін құраңыз.

Үлгі: ойшыл адам, әсем мүсіндеу, … 
4. Берілген сұхбаттағы кейбір сөздерді синонимдерімен ауыстырып айтыңыз.

– (Ғұлама) бабамыз әл-Фарабидің әдебиетші болғанын білесіз бе?

– Әрине. Ол тіпті өз заманында поэзия (патшасы) да атанған екен.

– Ал оның Аристотельдің “Поэтикасына” берген түсініктемесін оқып па едің?

– Жоқ, онда не туралы жазған?

– Ұлы ғалым бұл еңбегінде өлеңнің (жігер), қасиетін жеткізеді. Аристотельдің ойларын одан әрі (дамыта) түседі. Поэтикалық пайымдауды ұсына отырып, оның (сәйкестіктен) туатындығын дәлелдеп береді. 

– Фараби ақындар туралы не деген?

– Ол ақындарды үш топқа бөледі. Табиғи (таланттарды), яғни суырыпсалма ақындарды бірінші топқа жатқызады. Ал екінші топқа өлең қағидаларына (білгір), (ойлағыш) ақындарды жатқызады.

– Үшінші топты еліктеушілер құрайтын болар?

– Иә, дәл таптың. Ондай ақындар, өкінішке орай, (данышпан) бабамыздың заманында да болған, қазір де жоқ емес.

5. Мәтінді оқыңыз. Оны бірнеше мағыналық бөліктерге бөле отырып, оларға ат қойыңыз.
Зерттеушілердің айтуынша қарағанда, ғұлама жерлес атамыз ғылымның сан тарауларында із қалдыра отырып, филология, коллиграфия, риторика мәселелерімен де айналысқан көрінеді. “Поэзия өнері хақындағы қағидалар”, “Өлең өнері жөніндегі трактаты”, “Ырғақтар классификациясы туралы” еңбектері осы сөзімізге жақсы дәлел бола алады.

Әл-Фарабидің ақындығын әңгіме еткенде, ең алдымен, әдебиетшілігі, өлең теоретигі екендігі алдына түсіп кете береді. Ғалымдардың айтуынша, ұлы атамыз заманында поэзия падишасы атаныпты. “Өмірге деген махаббаттың өзі қайырымдылықтың ұлы қайнар бұлағы болмақ” деп Отырар ойшылы айтқандай, ол Аристотельдің “Поэтикасын” түсіндіру, дамыту тұсында поэзияға, оның өкілдеріне ересен міндеттер жүктейді. Өрен істерге ұмтылдыратын өлеңнің өлмес қайрат, қасиетін ғалым бабамыз шебер жеткізеді.

Әл-Фараби Аристотель “Поэтикасының” жетіспейтін жақтарын да ашық айтып, қадір-халінше ұстаз ойларын өрістете түседі. Егер Аристотель байымдаудың үш түрін ғана атаса, шәкірті оған және екі түрін: риторикалық, поэтикалық пайымдауды әкеліп қосады. Поэтикалық пайымдау үйлестіктен, яғни заттардың, ұғым, құбылыстарды өзара ұқсастығынан барып туатындығын дәлелдейді.

Әл-Фараби ақындарды үш топқа бөліп қарады. Бірінші топқа суырып салма, ағып тұрған табиғи дарындарды жатқызады, бұлардың көңілі түскен тақырыпқа теңеу, метафоралармен әсем мүсіндеп бере алатын қасиетіне тоқталады. Екінші топқа өлең түрлеріне, қағидаларына жетік, поэтикалық құралдардың қисынын кәміл келтіретін ойшыл ақындарды айырады. Үшінші топқа еліктеушілерді тізеді. Алдыңғы екі топтағы қасиеттің бірі бұлардың бойынан ұшырамайды. Не табиғи таланты, не ізденімпаздығы, ойшылдығы жоқ дейді. Арадағы өткен он ғасырға қарамастан кемеңгер бабамыздың поэтика жөніндегі еңбегі бүгінгі поэзияға қойылып отырған талап, тілектермен терең үндесіп кетеді.

Әдебиетші атамыздың екінші трактаты “Китаби-алишир” немесе “поэзия кітабы” деп аталады. Поэзия шындыққа еліктеуден, соның бейнесін сомдаудан туады. Бір зат арқылы екінші затты түсіндіреді, сөздің қуаты, күші адам мінін, мінезін түзеуге дейін апарады дейді ғалым. Әл-Фараби араб поэзиясының ерекшелігіне сүйене келе, өлеңнің өлеңдік ерекшелігіне, шешендік сөзден айырмашылықтарына  тоқталады, әуезділігі болмаса өлең өлшемі бұзылғандығын білдіреді, ритмикаға айрықша мән береді. Егер сөзде өлеңнің шама-мөлшері, ырғағы болмаса оны поэтикалық қара сөзге жатқызу керектігін ескертеді. Сөйтіп, ғалым шешендік сөз бен өлеңнің арасына шекара қояды. 

Ұлы атамыздың парасат куәсіндей болған поэтика хақында ұлағатты пікірлері күні бүгінге дейін маңызын жойған жоқ. Әрдайым адамның санасына сәуле сеуіп тұрады. Әбу Нәсір әл-Фарабидің ғылыми мұрасы – Шығыс халықтарына ортақ, халықтар достығын онан сайын нығайта беретін асыл қазына. Егемендік туын тік ұстаған әл-Фараби ұрпағы сол бай қазынадан әманда сусындай бермек.

   







                  (Ө.Күмісбаев)

6. Сөйлемдердегі көп нүктенің орнын  толтырыңыз.

1. Зерттеушілердің айтуына қарағанда, ғұлама атамыз … айналысқан. 2. Отырар ойшылы: “Өмірге деген махаббаттың өзі …” деген еді. 3. Егер Аристотель байымдаудың үш түрін ғана атаса, … . 4. Әдебиетші атамыздың екінші трактаты … деп аталады. 5. Ғалым поэзия туралы былай дейді … . 6. … оны поэтикалық қара сөзге жатқызу керек екендігін айтады. 7. Әл-Фарабидің ғылыми мұрасы – … қазына.

7. Мәтінді пайдалана отырып, мына сөйлемдердің мазмұнын ашыңыз.

1. Әл-Фараби Аристотельдің “Поэтикасына” түсініктеме берген.

2. Әл-Фарабидің ақындарға деген көзқарасы.

3. Әл-Фарабидің “Поэзия кітабы” атты трактаты бар.

4. Әл-Фараби мұрасы – Шығыс халықтарының ортақ мұрасы.

8. Төмендегі сөз тіркестерін пайдалана отырып, көршіңізге сұрақ қойыңыз. Ол жауап берсін.

Филология мәселелері, өлең теоретигі, байымдаудың түрлері, поэтикалық құралдар, ізденімпаздығы жоқ ақын, шындыққа еліктеу, араб поэзиясы, поэтикалық қара сөз, ғылыми мұра.

9. Төмендегі сызбадан сөздерді пайдалана отырып, мәтінді толықтырыңыз.

Әл-Фараби поэзияға, оның өкілдеріне зор міндеттер … . Ұлы ғалым Аристотель “Поэтикасының” жетіспейтін … ашық айтады. Ол … пайымдауды ұсынады. Әл-Фараби ақындардың бірінші тобына … дарынды жатқызады. Екінші топқа өлең түрлеріне жетік ойшыл ақындарды … . Үшінші топқа … тізеді. Сөздің … күші адамды түзейді дейді ғалым. Әл-Фараби “Поэзия” кітабында өлеңнің … ерекшелігіне тоқталады, ритмикаға айырықша … . Егер сөзде өлеңнің … болмаса, оны … қара сөзге жатқызу керектігін ескертеді. Сөйтіп, ғалым … сөз бен … арасына шек қояды. Ұлы атамыздың … пікірлері әлі де маңызын жойған жоқ. Фарабидің ғылыми мұрасы халықтар достығын … . … шындыққа еліктеуден туады. Ұлы атамыздың ойлары адамның санасына сәуле … . Ғұлама … ғалымның сан тарауларда … . Өмірге деген … өзі қайтарымдылықтың ұлы қайнар бұлағы … . 

	Зат есім
	Сын есім
	Етістік

	еліктеуіштер
	табиғи
	айырады

	ырғақ
	қуатты
	мән береді

	өлең
	риторикалық
	нығайтады

	жақтар
	ұлағатты
	нығайтады

	поэзия
	өлеңдік
	сеуіп тұрады

	атамыз
	поэтикалық
	жүктейді

	махаббат
	шешендік
	болмақ


10. Мына сұрақтар төңірегінде ой бөлісіп көріңіз.

1. Поэзияға деген көзқарасыңыз қандай?

2. Ұлы ойшылдың ақындар, поэзия туралы ойларына қарай қарайсыз?

3. Өзіңіз қай ақындарды сүйіп оқисыз?

4. Қазіргі жас ақындар туралы не айтар едіңіз?
11. “Поэзия падишасы” деген тақырыпта шығарма жазыңыз.
8-сабақ
Әбу Әли ибн-сина
[image: image6.png]



1. Сұрақтарға жауап беріңіз. 
1) Ибн-Сина туралы не білесіз?

2) Ибн-Сина ғылымның қандай салаларын меңгерген?

3) Ол – қай елдің азаматы?

2. Төмендегі таныс емес сөздер мен сөз тіркестерінің мағынасын контекст арқылы анықтаңыз. Олар қандай сөйлем мүшесі бола алады? Өз пікіріңізді дәлелдеңіз, ол үшін мына тапсырмаларды орындаңыз.
1) Ибн-Сина өте қабілетті бала болып өседі. Сондықтан ұстаздары оның оқудан қол үзбеуін сұрады.
Дұрыс жауапты белгілеңіз.
а) зат есім            б) өткен шақ
ә) атау септік       в) табыс септік
Ибн-Сина көптеген ғылымдарды меңгерді.
а) үстеу                 б) атау септік
ә) етістік               в) 1 жақ
2) Ибн-Синаның медицинаға арналған еңбектері өте маңызды. Олар қаншама ауру адамның сауығып кетуіне әсерін тигізді.
а) есімдік              б) зат есім

ә) шығыс септік   в) барыс септік

3) Көптеген өсімдіктердің емдік қасиеті мол. Сондықтан олар әр түрлі ауруларға дауа.
а) етістік                б) зат есім

ә) шығыс септік    в) сын есім
4) Дәріні ішудің де өзіндік тәртібі бар. Дәрігер бұл дәрі-дәрмектерді қалай қолдану керектігі туралы нұсқау берді.

а) өткен шақ          б) жатыс септік
ә) зат есім
в) етістік
3. Мәтінді оқып, оны бірнеше мағыналық бөліктерге бөліңіз.
Орта ғасырдағы Шығыстың данышпан ғалымы Ибн-Сина 980 жылы 16 тамызда Бұхараға жақын жердегі Абшан ауылында туған.

Х ғасырда Бұхара Мауераннахрдың саяси орталығы болып саналған. Барлық шығыс елдерінен қайраткерлер келетіндіктен, бұл қалада ғылым мен мәдениет, әдебиет пен өнер кеңінен дамыған.

Ибн-Синаның әкесі қаладағы атақты адамдардың бірі болған. Оның екі ұлы бар еді: Хусейн (Ибн-Сина) және Махмуд. 968 жылы Бұқараға көшкеннен кейін Хусейнді оқуға береді. Бұл кезде есейе түскен ол математиканы игере бастайды. Хусейннің қабілетін байқаған ұстаздары әкесінен ұлыңыз оқудан қол үзбесін деп өтінеді. 15-16 жасар Ибн-Сина сол уақыттағы барлық ғылым негіздерін меңгереді. Оның философиялық көзқарасының қалыптасуына Әбу Насыр әл-Фарабидің еңбектері әсер етеді. Жаратылыстану  ғылымын, логиканы, математиканы және философия мен теологияны жете түсінген Ибн-Сина медицинаны да оқып-біліп, іс жүзінде айналыса бастайды.

17-18 жасында-ақ Ибн-Сина кемеліне келген ғалым ретінде қалыптасады. Жас та болса өзін толық танытқан талант математикадан басқа ғылымдар жөнінде “Китаб ал-Ман Әжму” немесе “Әл-Арузия” деген еңбектер жазады. Артынша этика туралы “Ал-бир уа-л исм” және философияға қатысты “Әл-Хасил уа -л Махсул” деген еңбек жазады. Ибн-Сина Хорезмнің астанасы Гурганжда тұрғанда “Мамуни Академиясы” ғалымдарының небір саңлақтары оны өз тобына қосып, құшақ жая қарсы алады. Гурганжда оның “Дәрігерлік ғылым қағидалары”, “Логика кітабы”, “Аралау мен оралу”, “Жалпы бақылау кітаптары” деген еңбектері жазылады.

Исфахан дәуірі (1023-1037) Ибн-Синаның өмірінде елеулі орын алады. Мұнда ол “Сауығу” және “Дәрігерлік ғылым қағидалары” еңбектерін аяқтайды. Астрономия саласына да баса назар аударады. Сондай-ақ логика, математика, физика, поэтика, музыка мәселелерімен де айналысады. Оның жан-жақты білімдарлығы ғылымның барлық саласын қамтып жатты.

Исфаханда Ибн-Синаның Ала-ад-Даулге арналған “Даниш-Намэ” деген философиялық энциклопедиясы дүниеге келеді. Мұны өзінің ұлттық тәжік тілінде жазады.

Ибн-Сина бүкіл адамзатқа үлкен байлық қалдырды. Оның 456 шығармасының ішінде 18 томдық “Нұсқау мен ереже” деген соңғы еңбегі шығыс философиясына қатысты болса керек. 40-қа жуық жұмыстары медицинаға арналған. Әсіресе “Дәрігерлік ғылым қағидалары”, “Жүрек дауасы”, “Тамыр ұстау” сияқты құнды дүниелерінің маңызы зор.

(А.Асқаров)
4. Мына сөйлемдерді толықтырыңыз.
1) Орта ғасырдағы Шығыстың данышпан-ғалымы Ибн Сина ... 

2) Х ғасырда Бұхара …

3) Ибн-Синаның әкесі …

4) Бұл кезде есейе түскен ол …

5) 15-16 жасар Ибн-Сина …

6) Оның философиялық көзқарасының қалыптасуына ...

7) 17-18 жасында-ақ Ибн-Сина …

8) Ибн-Сина Хорезмнің астанасы Гурганжда тұрғанда …

9) Исфахан дәуірі (1023-1037) Ибн-Синаның …

10) Сондай-ақ логика …

11) Исфаханда Ибн-Синаның …

12) Ибн-Сина бүкіл адамзатқа …

13) Зерттеушілердің пікірінше, …

14) Әсіресе “Дәрігерлік ғылым қағидалары”, …

5. Мына етістіктерді, сөз тіркестерін пайдаланып, мәтінді әңгімелеңіз.

Туған, болып саналған, кеңінен дамыған, атақты адам, есейе түскен, игере бастайды, меңгереді, философиялық көзқарасы, жете түсінген, іс жүзінде, айналыса бастайды, еңбек жазады, құшақ жая қарсы алады, исфахан дәуірі, ғылымның барлық саласы, маңызы зор.

6. Сөз тіркестерін оқыңыз, мағынасын басқа сөздермен беріңіз.
Оқудан қол үзбеу, кемеліне келген, өзін толық танытқан, елеулі орын алады, жан-жақты білімдарлығы, дүниеге келеді, құнды дүниелер.

7. Мына мәтіннің мазмұнын қазақша айтыңыз.

Ибн-Сина свои поэмы и стихи посвящал, в основном, проблемам здоровья человека. Какую бы проблему он не рассматривал, на первый план у него  выходит человек. Его трудами по многим отраслям науки и по сей день пользуются ученые мира. Великая историческая заслуга Ибн-Сины заключается в том, что ученый подверг широкому обсуждению ряд проблем, которые в античной философии только были намечены. Поставил и проанализировал вопросы, продиктованные уровнем развития науки и общества, а также духом времени, обогатил философию и другие науки многими  идеями и открытиями. Ибн-Сина уделял внимание доказательству  изначальности  и вечности материи.

Главным в философии Ибн-Сины наряду с доказательством изначальности и вечности мира, является обоснование извечности и объективности движения, пространства и времени. Анализируя проблему сущности материи Ибн-Сина дополняет и исправляет Аристотеля, так, он последовательно обосновывает идею об объективном характере движения, пространства и времени.

Особенно велик вклад Ибн-Сины в медицину. Историческая заслуга его в том, что он, объединив достижения античной и средневековой медицины, создал научную диагностику и теорию лечения. В “Каноне врачебной науки” содержится масса оригинальных предложений и идей, большое внимание уделено вопросам профилактики заболеваний. Особое значение ученый придавал зарядке, составу питания, режиму отдыха. Ибн-Сина оказал огромное влияние на развитие медицины в мире.

8. Ибн-Синаның төмендегі өлең жолдарын оқып, талдап-түсіндіріңіздер.

Тоғыз құдірет бар сенде бас иетін

Бесеуі оның сезімдік қасиетің

Қан тамырың соғатын өмір үшін

Бұлшық етің боршалы жігер күшің

Күш бар тағы көп ойдың сан суретін,

Көз алдыңа айнадай көрсететін

Күш бар тағы ақылды алға бастайтын

Жақсы ісіңді есте мәңгі сақтайтын.

Тамақ жемей тұра алмассың жалғанда

Ас адамның арқауы ғой қашанда

Тата алмасаң керек нәрін әрненің,

Азып-тозып азаяды дәрменің

Не жетеді тәуір тамақ жегенге 

Қан тазарып әл кіреді денеңе.

Тіршілікте тең келмес оған бәрі,

Өзен суы, ауыз су өмір нәрі.

Дүниедегі құм-қоқысты қуады,

Қан тамырға жайылады құнары.
9. Мына сұрақтарға жауап беріңіздер.
1) Ибн-Синаны энциклопедист ғалым деуге бола ма?

2) Ғалымның дәрігерлік қағидаларына көзқарасыңыз қандай?

3) Оның дәрігерлік ақыл-кеңестерінің маңызы мен өзектілігі қандай?

4) Орта ғасырдағы Шығыстың данышпан ғалымдарының жан-жақты білімдар болып қалыптасуына не әсер етті деп ойлайсыздар?
III МОДУЛЬ
АЛАШ АРДАҚТЫЛАРЫ
9-сабақ
МҰСТАФА ШОҚАЙ

1. Сұрақтарға жауап беріңіз.
         1) Түрікшілдік идеясы дегенді қалай түсінесіз?

         2) Қазақ жерінде түрікшілдік идеясын таратушылар кімдер болды?

3) М.Шоқай туралы не білесіз?

2. Берілген екі қатардан синоним сөздерді табыңыз.
        1) Сана, қолдаушы, күллі, қозғалыс, бастау көзі, бұйрық, қауіп, күрес, тәуелсіздік, уағыздаушы, мұрат, ілтипат.

        2) Әмір, қимыл, зерде, насихаттаушы, ықылас, қуаттаушы, қайнар көзі, тартыс, мақсат, қатер, бүкіл, азаттық.

3. Жоғарыдағы синоним сөздермен сөз тіркестерін құраңыз.
Үлгі: саяси сана, тәуелсіздік үшін күрес, …

4. Берілген сөйлемдердегі кейбір сөздерді синонимдерімен ауыстырып айтыңыз.
1) М.Шоқай түрік халықтарының саяси (зердесін) оятуда үлкен еңбек сіңірген. 2) Түрік қағидаларын (насихаттаушы) және түрікшілдік (мақсатына) зор (ықыласпен) қараған М.Шоқай түрікшілдік туын жоғары ұстады. 3) М.Шоқай Түркістан автономиясын «Түркістан ұлт-азаттық (қимылдың)» (қайнар көзі) деп бағалаған.  4) Мұстафаның негізгі мақсаты: Ресей топырағында тұратын (бүкіл) түрік ұрпақтарын біріктіру. 5) М.Шоқайдың Түркістан ұлттық (азаттығы)  жолындағы түрікшілдік идеясы «Жаңа Түркістан» журналында жарияланып отырған.

5. Мәтінді оқыңыз. Кім? не? неге? деген сұрақтарды қойыңыз.
Түрік халықтарының саяси санасын оятуда зор роль атқарған, үлкен еңбек сіңірген түрікшілдік идеясының басты қолдаушысы болған М.Шоқай еді. Түрік қағидаларын уағыздаушы және түрікшілдік мұратына зор ілтипатпен қараған М.Шоқай түрікшілдік туын жоғары ұстады. Мұстафаның негізгі мақсаты: Ресей топырағында тұратын күллі түрік ұрпақтарын біріктіру, «Үлкен Түркістан» одағын құру болды. 1916 жылы Петербург университетін бітірген М.Шоқай Қазан қаласына келіп, 
«Түркістан бірлестігі» деп аталатын құпия ұйым ашады. Россияның Мемлекеттік Думасында Мұсылман саяси Бюросының мүшесі болып, Түркістан халықтарының мақсат-мүддесін қорғаған бірінші адам – Мұстафа Шоқай еді. 1917 ж. көктемінде құрылған Түркістан Мұсылмандары орталық кеңесіне М.Шоқай төраға болып сайланады. 1917ж. 13желтоқсанда Алашорда Ұлттық үкіметінің мүшесі болып сайланады. Екі ай ғана өмір сүргеннен соң Кеңестер талқандаған Түркістан автономиясын М.Шоқай «Түркістан ұлт-азаттық қозғалысының бастау көзі» деп бағалаған. Большевиктер М.Шоқайды қолға түскен жерінде өлтіру туралы бұйрық алды. Өзіне төнген өлім қаупіне қарамастан Ташкентте жасырын жүріп, одан кейін Бакуде, Тбилисиде жұмысын жалғастырады. 1921 жылы Францияға өтіп ондағы Ножансюр – Марн қаласына орналасады. М.Шоқай шығармашылықпен айналысқан адам болғандықтан, табиғи заңдылық бойынша, оның жүрегін, көкірегін кернеген ойлары баспасөз арқылы жарыққа шығып отырған. М.Шоқайдың Еуропаға кеткендегі мақсаты – Ресейдің Учредительное собраниесінің мүшелерінен құралған делегациямен бірге арнайы тапсырмамен Түркістан үшін күресті жалғастыру еді.
М. Шоқай Парижде жүріп, сырттай университетте оқиды. Үлкен түркологтардың қатарына қосылып, қазақ тілінде он шақты оқу құралын жазады. 

М.Шоқайдың Түркістан ұлттық тәуелсіздігі жолындағы түрікшілдік идеясы 1927-31 жылдары Стамбулда шыға бастаған «Жаңа Түркістан»журналында, кейіннен 1928-39 жылдар аралығында үзіліссіз шығып тұрған «Жас Түркістан» журналында жарияланып отырған.

Оның 
«Түркістан жастарына» үндеуі – түрікшілдік қозғалыстың ұранына айналды.

Ол былай деп өнегелі сөз қалдырды: «Бостандық, теңдік, бауырластық деген ұрандар дүниеге XVIII ғасырда пайда болды. Оларды жалындата жар салған Францияның саяси қайраткерлері. Осы ізгілікті іздегендер қараса біздің Құраннан, Інжілден, Будда ілімінен, Лев Николаевич Толстойдың философиясынан да таба алады. Шын мәніндегі шынайы бақыт пен махаббатқа деген жол соларда. Басқа жол жоқ. Бұл жолдан тайғандар жауыздыққа тап болумен пара-пар».
6. Мына сөз тіркестері берілген сөйлемдерді табыңыз.

Түрікшілдік мұраты, өлім қаупі, ұлт-азаттық қозғалысы, түрік ұрпақтары, үлкен түркологтар, шынайы бақыт, мемлекеттік Дума, Түркістан автономиясы, шығармашылықпен айналысқан.
7. Мына сөйлемдердің мазмұнын мәтіннің көмегімен ашыңыз.
            1) М.Шоқайдың негізгі мақсаты - «Үлкен Түркістан» одағын құру болды.

         2) Большевиктер М.Шоқайды өлтіру туралы арнайы бұйрық шығарған.
         3) М.Шоқай шығармашылықпен айналысты.
         8. Мына сөйлемдерді мәтінге сәйкес аяқтаңыз.

         1) 1916 жылы…

         2) 1917 жылы 13 желтоқсанда…

         3) 1921 жылы…

         4) 1927-31 жылдары…

         5) 1928-39 жылдар аралығында…
9. Мына сөйлемдерді бағанада берілген  қажетті есімдіктермен толықтырыңыз.
	Ол                оның                  күллі                  осы                 бұл   


Мұстафаның негізгі мақсаты - ... түркі ұрпақтарын біріктіру болды. М.Шоқай шығармашылықпен айналысқан адам болғандықтан, ... ойлары баспасөз арқылы жарыққа шығып отырған. ... көп өнегелі сөз қалдырды. Бостандық, теңдік, бауырластық деген ұрандар XVIII ғасырда пайда болды, ... ізгілікті  Құраннан да табуға болады. Құран, Інжіл, Будда  ілімі - ... бақыт пен махаббатқа апаратын жол. 
 10. Төмендегі шеңбердің әрбір бөлігінде мәтін мазмұнын ашатын бірнеше сөз әріптерінің орны ауысқан күйінде берілген. Сөздердің бәрінде оларға ортақ бір әріп жетіспейді. Сол сөздерді тауып, ортадағы бос орынға жұмбақ әріпті жазыңыз. 

11. Екі бағанадан сөз тіркестерін құраңыз.
	санасын
	ұрпақтары

	жоғары
	мақсат-мүддесі

	түрік
	қозғалыс

	құпия
	заңдылық

	халықтың
	қаупі

	Алашорда
	күрес

	ұлт-азаттық
	ояту

	өлім
	үкіметі

	табиғи
	ұйым

	Түркістан үшін
	ұстады

	түрікшілдік
	 ұраны

	қозғалыстың
	идеясы


12. Түрікшілдік идеясы туралы сұхбат құрыңыздар. Пікірлеріңізді айтыңыздар.
10-сабақ
ӘЛИХАН БӨКЕЙХАН - «АЛАШ»ПАРТИЯСЫНЫҢ ҰЙЫМДАСТЫРУШЫСЫ

          1.Сұрақтарға жауап беріңіз.

          1) Алаш, Алашорда туралы не білесіз?

          2) Қандай Алаш ардақтыларын білесіз?

          3) «Алаш» партиясының мақсаты не еді?

          2. Таныс емес сөздерге көңіл аударыңыз, олардың мағынасын төмендегі тапсырманы орындау арқылы анықтап көріңіз. Сөйлемдердегі қарамен белгіленген сөздер нені білдіреді? Дұрыс жауапты пайдалана отырып, пікіріңізді дәлелдеңіз.

          Зейін, зеректік, езгі, пиғыл, өрбіген, назар, толқу.

1) Ә.Бөкейханның жас күнінен-ақ саясатқа зейіні ауды.
              а) көңіл                    ә) көз                          б) ой

2) Өзінің зеректігінің арқасында ол халқының екі жақты езгіде болғанын жете түсінеді.
             а) мейірімді              ә) ұғымтал                 б) ақ көңіл
3) Ресей империясының шовинистік пиғылының неге әкеліп соғатынын Әлихан Бөкейхан жақсы сезді.
             а) мақсат                   ә) шешім                   б) ниет

 4)  Оқиғаның осылайша өрбуі Алаш қайраткерлерінің ниетін аңғартады.
             а) дамуы                    ә) қалыптасуы          б) шешілуі

 5) Ә.Бөкейхан студенттік толқуларға қатысты.

             а) жиналыстарға       ә) қозғалыстарға       б) тартыстарға

 6) Оқиға осылайша өрбіді.

             а) дамыды                 ә) өзгерді                    б) аяқталды 

 7) Қазақ халқы екі жақты езгіде болды.
             а) қолдауда                ә) қанауда                    б) қысымда
3. Мәтінді оқыңыз да, оны бірнеше мағыналық бөліктерге бөле отырып, оларға ат қойыңыз.
Әлихан Нұрмұхамедұлы Бөкейхан – ірі тұлғалы қоғам әрі мемлекет қайраткері, ғалым, ұлт-азаттық қозғалыстың көсемі әрі теоретигі. Қазақтың тұңғыш саяси партиясы – Алаштың ұйымдастырып, дем берушісі әрі Алашорда үкіметінің төрағасы.

Әлихан 1870 жылы бұрынғы Семей облысының Қаркаралы уезінде туған. 1879-1886 жылдар аралығында Қарқаралыдағы қазақ балаларына арналған мектепте оқыған. 1883 жылы Омбыдағы төрт жылдық техникалық училищеге түседі. Училищені өзінің ерен қабілетінің арқасында оқып бітіріп, таудай талабымен Санкт-Петербургтегі орман институтына түседі.

Студент  кезінен бастап, көбінесе, саяси әдебиетті оқып-үйренуге зейіні ауады. Студенттік толқуларға да белсене қатысады. Өзінің зеректігі сонша, жас кезінде-ақ Ресей империясының сол уақыттағы саяси және әлеуметтік жағдайын көкірегіне тоқи бастады. Сол арқылы өз халқының екі жақты езгіде отырған хал-күйін де сезіп, одан қалай құтылудың жолдарын іздейді. «Қайранда қалған халқыма қалай көмек берем, ол үшін қандай жолды таңдау керек?!» деген азапты ойлар оның жанын жегідей жейді.

Студенттік кезден бастап, оның аты-жөні жандармдардың «қара» тізіміне ілінді. Осыдан соң –ақ оның ізіне түсіп, аңду басталды. Институтты бітіргеннен кейін Әлихан Бөкейхан Омбыға оралды. Мұнда ол Ф.Л.Щербиннің экспедициясына қатысып, оңтүстік-батыс Сібірде зерттеу жүргізеді. Бұл үкіметтік саясатпен ұйымдастырылған экспедицияның мақсаты – орталық Ресей аймағындағы шаруаларды Сібірге көшіріп, орналастыру еді.

Әлихан ғана емес, сол кездегі саяси сауатты, озық ойлы зиялылар қауымының өкілдерінің бәрі де Ресей империясының бұл шовинистік пасық пиғылы аз халықтардың тілі мен мәдениетін жоюға апарып соқтыратынын сезіп, түсіне бастады.

1917 жылы Орынборда өткен жалпы қазақтың бірінші сьезінде Алаш партиясы құрылды. Бұл қазақ тарихындағы ең алғашқы саяси партия болды. 1917 жылғы ақпан төңкерісін ұлттық зиялы қауымы демократиялық жаңару деп ұғып, уақытша үкіметке жан-жақты қолдау көрсетті. Осы жылы облыстар мен уездерде қазақ комитеттері құрылды.

Осы саяси партия мен қазақ комитетін құрып, ұйымдастыру ісіне басшылық жасаған Әлихан Бөкейхан. Ол сонымен қатар Уақытша үкіметтің Торғай облысындағы комиссары әрі Түркістан комитетінің мүшесі болды.

1917 жылғы желтоқсанда екінші жалпықазақтық сьезд өтті. Онда Алашорда үкіметі құрылды. Оның өкілі болып, Әлихан Бөкейхан сайланды. Осы сьезд демократиялық Ресей Федеративтік Республикасының құрамында Алаш автономиясын құру жөнінде шешім қабылдады.Осылай өрбіген оқиғаның өзінен-ақ қазақ мемлекетін қайта құруға ниеттелген ақ жолды аңғаруға болады. Осы үлкен ақ жолдың басында Әлихан Бөкейхан тұрды. Сан-салалы ғалым, терең ойшыл Әлихан Бөкейхан ағартушылық рухты көкседі, ал осы оқу-білім жолында өз халқына өлшеусіз еңбек те сіңірді

4.  Сөйлемдерді мәтінге сәйкес аяқтаңыз.
1) Ә.Бөкейхан – Алаш партиясын…

2) 1879-1886 жылдар аралығындағы …

3) Әлиханның зеректігі сонша, …

4) Щербин экспедициясының  мақсаты - …

5) 1917 жылғы ақпан төңкерісін …

6) Алашорда үкіметінің өкілі…

7) Ә.Бөкейхан ағартушылық рухты…

5. Мына сөз тіркестері берілген сөйлемдерді табыңыз.

Ерен қабілеті, зейіні ауады, қайранда қалған халқым, үкіметтік саясат, ақ жолдың басында, шовинистік пиғыл, Алаш автономиясы, қазақ комитеті.
6. Сөйлемдердің мазмұнын мәтіннен мысалдар келтіріп ашыңыз.

                    1. Ә.Бөкейхан жастайынан зеректігімен көзге түсті.

                    2. Ресей империясының шовинистік пиғылы.
                    3. Ұлт зиялылары Уақытша Үкіметті қолдады.
                    4. 1917 жылы екінші жалпыхалықтық сьезд өтті.

7. Мына сөз тіркестерін қалай түсінесіз, мысалдар келтіру арқылы пікір білдіріңіз.
Дем беруші, таудай талабы, зейіні ауады, көкірегіне тоқиды, жанын жегідей жейді., саяси сауатты, озық ойлы, зиялы қауым, ақ жол, ағартушылық рухты көксейді.
8. Екі бағанадан сөз тіркестерін құраңыз.
	 Ірі тұлғалы  
	        өкілдері

	         студенттік
	         сьезд

	         саяси-әлеуметтік
	         ниеттелген

	         үкіметтік
	        еңбек сіңірді

	         зиялы қауым
	        үкіметі

	         демократиялық
	        жағдай

	         жалпыхалықтық
	        ғалым

	         Алашорда
	       жаңару

	         қайта құруға
	       саясат

	         өлшеусіз  
	       толқулар

   


9. «Алаш партиясы» деген тақырыпта көршіңізбен, досыңызбен сұхбаттасыңыз.
11-сабақ
АХМЕТ БАЙТҰРСЫНҰЛЫ - АНА ТІЛІМІЗДІҢ АТАСЫ

1.Сұрақтарға жауап беріңіз.
1. Ахмет Байтұрсынұлын неге қазақ тіл білімінің атасы дейді?
                   2. Ахмет Байтұрсынұлының қандай еңбектерін білесіз?

                   3. Сіз ұлы ғалымды қай қырынан көбірек танисыз?

2. Тақырыпқа қатысты негізгі сөздер мен сөз тіркестерін оқып, мәтінде не туралы сөз болатынын анықтап көріңіз.
Тәржімашы, қисын, тіл дәлдігі, егжей-тегжей түсіндіру, жетілдіру, сабақтастыру, лексикалық шұбарлық.
       3. Мына сөздердің синонимдерін мәтіннен табыңыз.
Ұштастыру, логика, жай-жапсар, аудармашы, ала-құлалық, айқындылық, өрістету.

  4. Мәтінді оқыңыз, онда кездесетін таныс емес сөздердің астын сызыңыз.
Ахмет Байтұрсынұлы – әдебиеттанушы, көсемсөзші, тәржімашы, түрколог, қазақ тіл білімінің атасы. 

Қазақ тарихындағы Ахмет Байтұрсынұлы есімі халықтың рухани өркендеуімен тығыз байланысты.

Әсіресе тіліміздің атасы Ахметтің тіл ғылымындағы теориялық, психологиялық қисындары, әдістемелік ой-пікірлері аса мәнді.

«Тілдің міндеті – ақылдың аңдуын аңдығанша, қиялдың меңзеуін меңзегенше, көңілдің түйгенін түйгенінше айтуға жарау. Сөз көңілге сипат жағының көркемдігімен, мағына жағының күштілігімен жағады. Тіл дәлдігі деп ойлаған ұғымға сөз мағынасы сәйкес келуі айтылады». Ахмет Байтұрсынұлы баларды алғашқы үш жылда ана тілінде оқытуды жөн көреді. Оның тәрбиелік ықпалын, қадір-қасиетін, сөйлеу мәдениетін де егжей-тегжейлі түсіндіріп, терең ой қозғайды.

«Әліппе – таңбалар жұмбағы» атты еңбегінде араб әрпінің латын таңбасынан неғұрлым ұғымды, жеңіл екенін дәлейді. Араб әрпін Орта Азия халықтары қолданып жүрген тәжірибеде қазақ тіліне ыңғайлап, жетілдірудің әдістемелігін де жасады. Осы жөнінде 1912 жылы «Айқап» журналында әлденеше рет мақалалар жазды.

Ахмет Байтұрсынұлының қазақша әліппе жасауы, араб жазуына кіргізген реформасы, қазақ тіл білімінің негізгі терминдерін жұртымыздың образды ойлау мүмкіндігімен сабақтастырып, өз топырағымыздан тауып, оларға тұңғыш анықтама бергені, дыбыс жүйесін (фонетика), (грамматика) қалыптастырып шығарған ұлы еңбегі өз кезінде де айтылған болатын.

Өз қолымен жазған «Өмірбаянында» Ахмет Байтұрсынұлы былай дейді: «Орынборға келгеннен кейін, біріншіден, қазақ тілін фонетикалық, морфологиялық және синтаксистік тұрғыдан зерттеумен, екіншіден, қазақ алфавитін (шрифтін емес), орфографиясын жеңілдету және реттеу үшін реформа жасаумен, үшіншіден, қазақ жазба тілін лексикалық шұбарлықтан, басқа тілдердің синтаксистік ықпалынан тазартумен, ақыры ең соңында, төртіншіден, проза (іс-қағаз, публицистика, ғылыми жазба тіл) тілін  кітаби тіл арнасынан стилистикалық өңдеу, қазақ сөздерінен термин жасау арқылы халықтың жанды тілінің арнасына көшіру істерімен айналыса бастадым. Бұлар өзім жасаған оқулықтар және өзім редакциялаған «Қазақ» газеті арқылы іске асты».

А.Байтұрсынұлының елу жасқа толғанына арнап 1923 жазған мақаласында оны Мұхтар Әуезов «оқыған азаматтың тұңғышы, алғашқы рухани көсемі» дей келіп:
« … Ахаң ашқан қазақ мектебі, Ахаң түрлеген ана тілі, Ақаң салған әдебиеттегі елшілдік ұраны – «Қырық мысал», «Маса», «Қазақ» газетінің 1916 жылдағы қан жылаған қазақ баласына істеген еңбегі, өнер-білім, саясат жолындағы қажымаған қайраты біз ұмытсақ та, тарих ұмытпайтын істер болатын» деп жоғары баға берген еді. Тарих таразысына түсіп, сыннан өткен А.Байтұрсынұлы сынды Тұранның ұлы ұлдары санаулы ғана. 
                                                                                   (А.Асқаров, Р.Нұрғалиев)

5. Мәтін мазмұнына қатысты мына сұрақтарға жауап беріңіз. 
а) Ахмет Байтұрсынұлының есімі қазақ тарихында немен байланысты?
ә) Оның бала оқыту туралы қандай пікірлері бар?
б) Ұлы ғалымның қазақ әліппесін жасаудағы еңбегі туралы не айта аласыз?

в) А.Байтұрсынұлы тағы қандай істермен айналысты?

        г) М.Әуезов Ахаң туралы не деді?
              6. Сөйлемдерді оқыңыз. Сөйлемдерді мәтінге сәйкес ретімен нөмірлеңіз.    
     1) А.Байтұрсынұлының «Әліппе-таңбалар жұмбағы» атты еңбегі бар.
     2) Сөз көңілге мағына жағының күштілігімен жағады.

     3) А.Байтұрсынұлы - «оқыған азаматтың тұңғышы, алғашқы рухани көсемі…»

     4) Ұлы ғалым тіліміздің дыбыс, сөз, сөйлем жүйелерін қалыптастырып шығарды. 

     5) Ахметтің әдістемелік ой - пікірлері өте маңызды.
7. Төмендегі етістіктермен  сөз тіркестерін құраңыз.
1. Оқыту                                                5. Ой қозғау

2. Сәйкес келу                                      6. Дәлелдеу

3. Жөн көру                                           7. Қолдану

4. Түсіндіру                                           8. Қалыптастыру
        8.  Кестенің оң жағы мен сол жағын сәйкестендіріңіз.

	1) Ахмет Байтұрсынұлының есімі халықтың…
	1) … қиялдың меңзеуін меңзегенше, көңілдің түйгенін түйгенше айтуға жарау.

	2) Тілдің міндеті – ақылдың аңдуын аңдығанша…
	2) … латын таңбасынан неғұрлым ұғымды жеңіл екенін дәлелдейді.

	3) А.Байтұрсынұлы баларды алғашқы үш жылда…
	3) … жұртымыздың образды ойлау мүмкіндігімен сабақтастыра білді.

	4) «Әліппе – таңбалар жұмбағы» атты еңбегінде араб әрпінің…
	4) … Рухани өркендеуімен тығыз байланысты

	5) А.Байтұрсынұлы қазақ тіл білімінің негізгі терминдерін…
	…ана тілінде оқытуды жөн көрді


9. Бағанада берілген сөздерден туынды зат есім жасап, көп нүктенің орнына қойыңыз да, сөйлемдерді толықтырыңыз.
	Мүмкін       оқу       күшті           шұбар          дәл           әдістеме               көркем    


А.Байтұрсынұлы қазақтың жазба тілін лексикалық ... тазартумен айналысқан. Ахаң жасаған реформалар оның ... арқылы іске асты. Сөз көңілге ..., мағынасының ... жағады. А.Байтұрсынұлы араб әрпін қазақ тіліне ыңғайлап, оқытудың ... жасады. Ахаңша айтсақ, тіл ... дегеніміз ойлаған ұғымға сөз мағынасының сәйкестігі. А.Байтұрсынұлы  қазақ тіл білімінің терминдерін жұртымыздың образды ойлау ... сабақтастыра білді.

10. «А.Байтұрсынұлы - әдіскер ғалым» деген тақырыпта бір-біріңізбен сұхбат жүргізіңіздер.
12-сабақ
А.БАЙТҰРСЫНҰЛЫ - ӘДЕБИЕТТАНУ ҒЫЛЫМЫНЫҢ НЕГІЗІН САЛУШЫ
1. Сұрақтарға жауап беріңіз.
1. А.Байтұрсынұлын неге әдебиеттану ғылымының негізін салушы дейді?

2. А.Байтұрсынұлының қандай еңбектерін білесіз?

3. Сіз ұлы ғалымды қай қырынан көбірек танисыз?

2. Берілген екі қатардан синоним сөздерді табыңыз.
1. Анықтығы, дәлдігі, жіктеу, даналық, дәуір, бірқыдыру, қазына, ересен.

2. Біршама, түзулігі, орасан, бөлу, айқындылығы, байлық, кемеңгерлік, нақтылығы, кезең.

3. Жоғарыдағы синоним сөздермен сөз тіркестерін құраңыз.
Үлгі: тіл анықтығы, дәуірлерге бөлу, …
4. Берілген сөйлемдердегі кейбір сөздерді синонимдерімен ауыстырып айтыңыз.
1) А.Байтұрсынұлы тіл (айқындылығы), тіл (түзулігі), көрнектілігі, тазалығы деген ұғымдарды тұңғыш рет енгізді. 2) Қазақ әдебиетіне тән жанрларды топтап, (бөлудегі) ғалымның (кемеңгерлігіне) таң қаласың. 3) Ұлы ғалым қазақ әдебиетін (кезеңдерге) бөлуде де көптеген жаңалық ұсынады. 4) “Әдебиет танытқыш” кітабындағы (біршама) термин, ұғым, категория әдеби тілімізге кезінде кірген. 5) Бұл кітапта эстетикалық ойлау жүйемізді дамыта түсетін тамаша (байлық) бар екенін ұмытпауымыз керек.

5. Мәтінді оқыңыз да, оның негізгі ақпараттарын беретін сөздер мен сөз тіркестерінің астын сызып, оларды дәлелдеңіз.  
Ахмет Байтұрсынұлының ғалым-теоретик, эстетик-сыншы тұлғасын айқындап беретін күрделі, толымды жаңашыл туындысы Ташкентте 1926 жылы “Әдебиет танытқыш” (“Теория словесности”) деген атпен басылған. Бұл кітапта қазақтың ұлттық әдебиеттануының ғылыми негізі, методологиялық арналары, басты-басты терминдері мен категориялары қалыптастырылған.

Автор өнер атаулыны тірнек өнері және көрнек өнері деп екі ұлы топқа бөліп алады да, сөзін былай жалғастырады: “… өнердің ең алды сөз өнері саналады. Өнер алды – қызыл тіл” деген қазақ мақалы бар. Мұны қазақ сөз баққан, сөз күйттеген халық болып, сөз қадірін білгендіктен айтқан. Алдыңғы өнердің бәрінің де қызметін шама қадырынша сөз өнері атқара алады, қандай сәулетті сарай болсын, қандай сымбатты я кескінді суреттер болсын, қандай ән-күй болсын, сөзбен сөйлеп суреттеуге, көрсетуге, танысуға болады. Бұл өзге өнердің қолынан келмейді”.

Ғалым әдебиеттің барлық жанрларына, көркемдік құралдарына қатысты еуропалық, орыс әдебиеттануындағы ұғым, термин, категорияларға шып-шырғасын шығармай түгелдей қазақша балама табады. Баспасөзде, кітаптарда, оқулықтарда, радио-теледидарда қазір кең де еркін қолданылатын сөз дұрыстығы, тіл тазалығы, тіл анықтығы, тіл дәлдігі, көрнектілігі, оның тараулары, көрнектеу, меңзеу, теңеу, ауыстыру, бейнелеу, алмастыру, кейіптеу, әсірелеу, арнау сияқты ұғымдарды тұңғыш рет енгізіп, осы сөздерді термин дәрежесіне көтерген, дәл анықтап берген А.Байтұрсынұлы екенін айту – тарихи әділет.

Шумақ түрлері, тармақ толғаулары, бунақ, буындар, тармақ кезеңдері ұйқастар – осы тектес өлеңтану категориялары да “Әдебиет танытқышта” жасалады. Қазақ әдебиетінің өзіне тән жанрлық формаларын топтап, жіктеп берудегі ғалым даналығына таң қаласыз. 

Эпосты – әуез, лириканы – толғау, драманы – айтыс деп қайырады. Ауыз әдебиет түрлері былай жіктеледі: ертегі, аңыз-әңгіме, өтірік өлең, жұмбақ, жаңылтпаш – бұлар бір топ. Батырлар жыры, тарихи жыр, айтыс өлең, үгіт өлең, толғау, терме – бұлар екінші топ. Мысалы, ділмар сөз (афоризм), тақпақ, мақал- мәтел – бұлар үшінші топ. Тойбастар, жар-жар, беташар, жоқтау, бата – бұлар төртінші топ. Бесік жыр, дерт көшіру – бұлар бесінші топ.

Қазақ әдебиетін дәуірлерге бөлуде де толып жатқан жаңалық бар. Қысқасы, “Әдебиет танытқыш” кітабындағы бірқыдыру термин, ұғым,категория әдеби тілімізге, ғылыми оралымға кезінде кіргенін айта отырып, бұл еңбекте эстетикалық ойлау жүйемізді әлі де байыта түсетін тамаша қазына, ересен тапқырлықтар бар екенін көрсетуіміз қажет. Сонымен, Ахмет Байтұрсынұлы қазақ әдебиеттану ғылымының негізін салған, тұңғыш әдебиет теориясын жазған ғалым екендігін мойындамау шындық алдындағы қиянат болар еді.                           
(Р.Нұрғалиев)
6. Сөздікті пайдаланып, мына сөздерді орыс тіліне аударыңыз.
Көрнекілеу, меңзеу, теңеу, ауыстыру, бейнелеу, алмастыру, кейіптеу, әсірелеу, арнау, шумақ, тармақ, буын, ұйқас, ертегі, аңыз-әңгіме, жұмбақ, жаңылтпаш, батырлар жыры, тарихи жыр, тақпақ, мақал-мәтел, бесік жыры.

                    7. Мына сөздер мен сөз тіркестерін пайдаланып, сөйлем құраңыздар.

Әдебиеттану, сөз өнері, әдебиет жанрлары, ұғым, термин, категория, өлеңтану, ауыз әдебиеті, әдебиет теориясы.
8. Сөйлемдерді оқыңыз. Сөйлемдерді мәтінге сәйкес ретімен нөмірлеңіз.
1. А.Байтұрсынұлы ауыз әдебиеті түрлерін бес топқа жіктейді.

2. “Өнер алды – қызыл тіл” деген қазақ мақалы бар.

3. “Әдебиет танытқышта” өлеңтану категориялары да жасалды.

4. А.Байтұрсынұлы орыс әдебиеттануындағы терминдердің бәріне қазақша балама тапты.

9. Мына сөз тіркестерін қалай түсінесіз?

Сөз дұрыстығы, тіл тазалығы, тіл анықтығы, тіл дәлдігі, тіл көрнектілігі.

10. Мына шағын мәтінге назар аударыңыз.Оған ат қойып, негізгі ойын анықтаңыз.
Өнер түрлі болады. Біреулер үй салады, етік тігеді, ыдыс істейді. Біреулер көрікті мешіт, көркем сурет салады. Әдемі ән, әсерлі күй, ажарлы сөз шығарады. Алдыңғы өнер мен соңғы өнердің арасында айырым бар. Алдыңғы өнерден шыққан нәрселер күн көру ісіне керек шаруа жарақтары. Мұны істегенде сұлуынан жылуы дегендей, көркем болуын көздемейді, тұтынуға қолайлы, жайлы, берік жағын көбірек көздейді. Екінші өнерден шыққан нәрселер, жылуынан гөрі сұлу болуы көбірек көзделінгеннен, көзге көркем, көңілге жағымды болып істелген нәрселер: алдыңғы нәрселер адамның мақұлықтық жан сақтау керегінен шыққан нәрселер; соңғы нәрселер адамның жан қоштау керегінен шыққан нәрселер. Сондықтан алдыңғы нәрселерді жасауға жұмсалатын өнер – тіршілік үшін жасалатын тірнек өнері болады да, соңғы нәрселерге жұмсалатын өнер – көркемшілік үшін көрнек өнері болады.

11. “Сөз өнері” деген тақырыпта шығарма жазыңыз.
IV МОДУЛЬ
қытай – ежелгі өркениет елі
13-сабақ
қытай  ХАЛЫҚ РЕСПУБЛИКАСЫ

1.  Сұрақтарға жауап беріңіздер.

1) Қытайды неге ежелгі өркениет елі дейді?

2) Қытайлықтар алғаш рет нені ойлап тапқан?

3) Қытай өркениеті мен түркі өркениетінің қандай байланысы бар?

2. Мына сөздерді оқып, мәтінде не туралы сөз болатынын анықтаңыз.
Едәуір, жібек, қорған, ғимарат, жетістіктер, оқ-дәрі, ойлап шығару, ақпарат, қорғаныс, құрлық, шіркеу, діншілдік, рәсім.
3. Берілген сөздердің синонимдерін мәтіннен табыңыз.

Өркендеу, зат, белгілі, күшті, дәреже, туылу, қоспа.

4. Мәтінді оқып, оны бірнеше мағыналық бөліктерге бөліңіз.

Бірнеше мың жыл бұрын қытай ғылымы мен техникасы дамудың едәуір биік деңгейіне жетіп, қытай ғалымдары әлемдік өркениеттің дамуына айтарлықтай үлес қосты. Қытай жібегі, керамикалық және фарфорлық бұйымдары, ұзындығы 10 мың шақырымға созылған атақты ұлы қорған, ғимараттық сәулет өнерінің керемет үлгілері әлемге әйгілі. Дегенмен де қытай мәдениеті жетістіктерінің ішінен әлемдік өркениетке баға жетпес дәрежеде ықпал еткен төрт ұлы жаңалықты ерекше атаған жөн. Оларға қағазды, кітап басып шығаруды, компас және оқ-дәріні ойлап шығару жатады. Қағаз бен кітап басып шығару адамдардың мәдени және ғылыми ақпаратты  тез таратудағы мықты құралына айналды. Компастың өмірге келуі теңізде жүзу ісінің, оның ішінде Шығыс пен Батыстың арасындағы экономикалық, сауда және мәдени байланыстардың дамуына қозғау салады. Ал оқ-дәрінің мемлекеттік қорғаныс пен құрылыс ісіндегі маңызын айтпаса да түсінікті. Осы төрт жаңалықтың адамзат тарихындағы үлкен маңызын атай келе, атақты ағылшын философы  Фрэнсис Бэкон: “Олар әлемдегі заттардың бейнесі мен қалпын өзгертіп, сансыз өзгерістерге ұшыратты” деп таңданыс білдірген. 
Қытай Шығыс және Орталық Азияда орналасқан. Ол 13 елмен шектеседі және әлемдегі ең ұзын (22,8 мың шақырым) құрылықта орналасқан шекарасы бар. Жер көлемі – 9,6 млн. шаршы шақырым. Қытай Сары, Шығыс-Қытай және Оңтүстік-Қытай теңіздерінің жағалауында орналасқан. 

Қытай Халық Республикасының құрамына Қытай (Қытай империясының 18 тарихи провинциясы), Ішкі Монғолия, Шыңжаң, Солтүстік-Шығыс (Манчжурия) және Тибет кіреді.

Қытайда ешқашан күшті және бір орталыққа бағынған “шіркеу” болған емес. Қытайдың дәстүрлі дінін жергілікті діншілдік пен өзіндік рәсімдердің қосындысы құрайтын. Әйтсе де, ел ішінде кеңінен тараған Қытайдың үш діні деп аталатын үш ұлы пәлсапалық мектеп бар, олар: конфуцийшілдік, даосизм және буддизм. 
                                                                  (Интернеттен)
5. Мына сөйлемдерді толықтырыңыз.

1) Бірнеше мың жыл бұрын қытай …

2) Компастың өмірге келуі…

3) Ал оқ-дәрінің мемлекеттік …

4) Қытай Шығыс және …

5) Қытай Халық Республикасының құрамына … 

6) Қытайдың дәстүрлі дінін …

6. Мәтінді қазақ тіліне аударыңыз. 

Китай – это не просто страна, это совершенно другой мир, мир со своими непостижимыми законами, огромными городами-муравейниками, заливными лугами Внутренней Монголии, бескрайними пустынями, таинственными пещерами в горах, руинами некогда существовавших цивилизаций. Как только вы научитесь прокладывать свой путь сквозь толпы людей, лавировать между автобусами и велосипедами, и не заходить в каждый из многочисленных ресторанов и ресторанчиков, вам откроется вся красота мира, который называется Китаем. Если вы не располагаете временем (года два вполне достаточно, чтобы немножко узнать о Китае) и достаточным терпением, то предлагаем вам некое стандартное путешествие по Китаю: начните с Пекина, проследуйте по знаменитому Шелковому пути, спуститесь вниз по великой Янцзы и отдохните в Шанхае. Удивительная и загадочная страна с необычной историей, оригинальной культурой и традиционной обращенностью внутрь себя.

7. Қытай сөзімен  сөз тіркестерін құраңыз.

Үлгі: қытай тілі, қытай жібегі, …

8. Мына сөздер мен сөз тіркестерін пайдалана отырып,  мәтін құраңыз.

Ғылым мен техника, қытай жібегі, ұлы қорған, сәулет өнері, ұлы жаңалық, компас, оқ-дәрі, қағаз, Орталық Азия, үш дін.

9. Берілген сөйлемдерді оқып,  жақша ішіндегі сөздерден қатыстық сын есім жасаңыздар.

Қытайдың  (керамика) және (фарфор) бұйымдары әлемге әйгілі. Қағаз адамдардың (мәдениет) және (ғылым) ақпаратты таратудағы мықты құралы болып табылады. Компастың пайда болуы Батыс пен Шығыстың арасындағы (экономика) байланыстырды дамытты. Қытайда үш (пәлсапа) мектеп бар. Қытай Халық Республикасының құрамына Қытай империясының 18 (тарих) провинциясы кіреді.
10. Қытай мәдениетінің жетістіктері туралы досыңызбен сұхбаттасыңыз.
14-сабақ

қытайдың ұлттық мерекелері

1. Сұрақтарға жауап беріңіз.
1) Қандай халықаралық мерекелерді білесіз?

2) Қазақстандық қандай мерекелерді білесіз?

3) Сізге қай мереке ұнайды?

4) Қытайға тән қандай мерекелерді білесіз?

1. Мына сөздер мен сөз тіркестерінің мағынасын анықтаңыз. Ол үшін төмендегі тапсырмаларды орындаңыз.
Қарамен белгіленген сөздер қандай сөйлем мүшесі бола алады? Дұрыс жауапты белгілеп, өз пікіріңізді дәлелдеңіз.

1) Қытайлықтар мыңдаған жылдар бойы ай күнтізбесін қолданып келді.

        а) зат есім                       ә) сын есім                         б) етістік
2) 1 мамыр – Қытайдың ресми мерекелерінің бірі.

       а) үстеу                            ә) есімдік                             б) сын есім

3) Балалардың жолы болсын деп, оларға ақша ұсынады.

       а) өткен шақ                    ә) 3 жақ                                б) 1 жақ

4) Үйге әбілеттер кірмеу үшін есіктің сыртына әскердің суретін іліп қояды.
      а) жекеше түрі                 ә) ілік септік                         б) көпше түрі 

5) Қайық мерекесінде қытайлықтар іші жусанмен толтырылған тұмарлар тағады.

      а) атау септік                   ә) көмектес септік                б) жатыс септік

6) «Ай шелпектері» монғол шапқыншылығы кезінде халықты бүліншілікке шақырған.
      а) зат есім                         ә) етістік                                б) сын есім

7) Конфуцийлік әдеп бес түрлі ізгілікке негізделген.

      а) жекеше түрі                 ә) көпше түрі                         б) табыс септік

8) Конфуцийшілдік жоғалған құндылықтарды қайта жаңғыртып жатыр.

      а) келер шақ                    ә) осы шақ                               б) өткен 
3. Мәтінді оқыңыз. Мәтіннің негізгі ақпараттарын беретін сөздер мен сөз тіркестерінің астын сызыңыз, оларды дәлелдеңіз.     

      Қытайлықтар мыңдаған жылдар бойы ай күнтізбесін пайдаланып келді, Қытай Халық Республикасы құрылғаннан кейін ғана христиандық жыл санау, яғни күн күнтізбесі енгізілген. Сол уақыттан бері Қытайда 1 қаңтарда – Жаңа жыл, 8 наурызда – Халықаралық әйелдер күні, 1 мамыр - Халықаралық еңбек

күні, 4 мамырда – жастар мерекесі,     1 маусымда – Халықаралық балалар күні

(балалар үшін демалыс күні),  1 шілдеде – Қытай Коммунистік партиясының құрылған күні, 1 тамызда – Қытайдың халықаралық азаттық әскерінің құрылған күні, 1 қазанда – Қытай Халық Республикасының құрылған күні тойланады. Ресми мемлекеттік мерекелермен қатар Қытайдың көптеген аудандарында, көптеген этникалық топтар арасында өздерінің жергілікті мерекелері аталып өтіледі.
Қытай жаңа жылы. 12 қаңтар мен 19 ақпан аралығы қытай күнтізбесінде аса маңызды күндердің бірі болып саналады. Осы уақыт жыл басындағы жаңа туған айға сәйкес келеді. Грегориан күнтізбесі енгізілгеннен кейін бұл мерекені батыстық жаңа жылдан ажырату үшін “Көктем мерекесі” деп атайтын болды. Бұл мерекеде адамдар егін бітік шықсын деп, бір-біріне ізгі тілектер айтып, сыйлық тарту етеді. Қытайлықтар бұл мерекені отбасымен бірге тойлайды, бір-біріне қонаққа барады, мол дастарқан жаяды. Балаларға жолы болсын деп, кішкентай қызыл конвертке салынған ақша ұсынады. Сондай-ақ қытайлықтар аспанға көтеріліп, жақындарының рухына қосылсын деген оймен өздері бейнеленген суреттеріне күйе жағып өртейді. Туыстарына тек жылы сөздер айтсын деген ниетпен еріндеріне бал жағып, бір-біріне әр түрлі тәтті тағамдар ұсынады. Қытайда отбасы құдайы мен есіктер құдайы ерекше құрметке ие. Үйге әбілеттер кіріп кетпеу үшін, есіктің сыртына екі әскердің суретін іліп қояды, олардың қаһарлы түрі жындарды шошытады деп сенеді. Ал көшеде дәстүрлі арыстан биін билейді.Қайық - айдаһарлар мерекесі. Ай күнтізбесі бесінші айының бесінші күріштен жасалған кішкене пирамидалар жеу керек. Балалардың мойнына іші күнінде өте көне мереке тойланады. Бұл күні бамбук жапырақтарына оралған жусанмен толтырылған, арыстанның суреті бейнеленген түрлі-түсті тұмарлар тағылады. Олар әбілеттерді қуып, жолын ашады. Айдаһармен әшекейленген қайықтар жарысы ұйымдастырылады.
 Ай немесе егін мерекесі. Сегізінші айдың он бесінші түнінде (қыркүйек) аталып өтілетін бұл мереке Тан династиясы дәуірінде өмірге келген және қытай күнтізбесінде аса маңызды орын алады. Бұл – Ай құдайына табынатын күн. Дәстүр бойынша, бұл күні қытайлықтар ерекше тәтті тоқаштар жейді және айдың жарығымен өлең оқиды. “Ай шелпектері” қытай халқының монғол шапқыншылығына қарсы көтерілісін еске түсіреді, өйткені бірнеше ғасыр бұрын осындай тоқаштардың ішіне салынған кіші-гірім хаттар бүліншілікке және басқыншыларға бойсұнбауға шақырған. Бұл күні ғашықтар құдайлардан өздерін ай сияқты бір бүтінге айналдырып қосуын сұрайды. Барлық жерде кішкентай түрлі-түсті шамдар сатылады: кешке қарай қала саябақтары мен егіс далаларында ата-аналар балаларымен бірге оларды жағады. 

Конфуцийдің туған күні.  Көне философ қытай өркениетінің дүниетанымына аса зор ықпал етті. Конфуцийлік әдеп бес ізгілікке: мейірімділік, әділеттілік, туралық, парасаттылық және адалдыққа негізделген өзін-өзі тәрбиелеуге шақырады. Конфуцийшілдік көптеген ғасырлар бойы мемлекеттік идеологияның негізі болып келді және соңғы кезде жоғалтқан құндылықтарын қайта жаңғыртып жатыр. 








                        (Интернеттен)

4. Мына сөйлемдердегі ойды таратып айтыңыз.
1) Қытайда бірнеше ресми мереке тойланады.

2) Қытайда да жаңа жылды «Көктем мерекесі»деп атайды.

3) Ай күнтізбесі бесінші айының бесінші күнінде көне мереке тойланады.

4) Тан династиясы тұсында бір мереке өмірге келген.

5) Конфуцийдің туған күніне қытайлықтар ерекше мән береді.

5. Мына сөзжұмбақты төменде берілген сөйлемдердің көмегімен шешіңіз.
1. Қытайлықтар мыңдаған жылдар бойы ай _________ пайдаланып келді.
2. Көктем мерекесінде қытайлықтар өз суреттеріне _______жағып, өртейді.

3. Қытайлықтар _________бар екендігіне сенген.

4. ________мерекесі қыркүйек айында тойланған.

5. Қайық мерекесінде балалардың мойнына түрлі-түсті ________тағылған.

6. «Ай _______ қытай халқының монғол шапқыншылығына қарсы      көтерілісін еске түсіреді,өйткені осындай тоқаштардың ішіне салынған хаттар ________шақырған.

7. 1-қаңтар  -  Қытайдың  _________ мемлекеттік мерекелерінің бірі.

6. Мына сұрақтарға жауап беріңіздер.
1) Қытай мен Қазақстанға ортақ мерекелерді атаңыз.

2) Қытай мен Қазақстанға тән қандай ұқсас мерекелерді білесіз?

3) Олардың ұқсастықтары мен айырмашылықтарын атаңыз.

4) Қытайдың қай мерекесі сізге ұнайды?
7. Мына шағын мәтінді қазақ тіліне аударыңыз.

Китайцы отмечают праздник фонарей со времен династии Хань. Он приходится на 15-й день нового года, в середине или конце февраля и завершает празднование Нового года. По всей стране зажигаются миллионы фонариков, которые, по преданию, провожают в другой мир души предков, спустившиеся на землю к своим близким для празднования Нового года. В современном Китае этот праздник отмечается как день святого Валентина.

8. Кестенің оң жағы мен сол жағын сәйкестендіріңіз.

	1. Қытайлықтар мыңдаған жылдар бойы ай күнтізбесін пайдаланып келді.
	1. Детям надевают на шею разноцветные амулеты, изображающие тигра и наполненные полынью.

	2. Ресми мемлекеттік мерекелермен қатар Қытайда жергілікті мерекелер де бар.
	2. Конфуцианская мораль подразумевает самовоспитание, базирующееся на пяти добродетелях добросердечии, справедливости, прямоте, мудрости и ловкости.

	3. Сондай-ақ қытайлықтар аспанға көтеріліп, жақындарының рухына қосылсын деген оймен өздері бейнеленген суреттеріне күйе жағып өртейді.
	3. По традиции в этот день китайцы едят особые сладкие пироги и читают стихи при свете луны.

	4. Балалардың мойнына іші жусанмен толтырылған арыстанның суреті бейнеленген түрлі-түсті тұмарлар тағылады.
	4. Китайцы на протяжении тысячелетий пользовались лунным календарем.

	5. Дәстүр бойынша, бұл күні қытайлықтар ерекше тәтті тоқаштар жейді және айдың жарығымен өлең оқиды.
	5. Еще китайцы сжигают  свое изображение, замазанное сажей, чтобы оно могло подняться в небо и присоединиться к душам близких.

	6. Конфуцийлік әдеп бес ізгілікке: мейірімділік, әділеттілік, туралық, парасаттылық және адалдыққа негізделген өзін-өзі тәрбиелеуге шақырады.
	Помимо официальных государственных праздников в Китае существуют свои местные праздники.


9. Қытайдың ресми мемлекеттік мерекелеріне байланысты ресми құттықтаулар жазыңыз.

10. Қытайдың жергілікті мерекелері туралы  мәтін құраңыз.
15-сабақ
КОНФУЦИЙ

1.  Сұрақтарға жауап беріңіз.

1) Әлемге әйгілі қандай пәлсапашыларды білесіз?

2) Конфуций туралы не білесіз?

3) Конфуцийшілдік деген ұғымды қалай түсінесіз?
2. Төмендегі жаңа сөздерге назар аударыңыз, берілген сөйлемдердегі көп нүктенің орнын сол сөздермен толтырыңыз.  

Ойшыл, мемлекет қайраткері, ақсүйек, ой-маржандары, ілім, тұжырымдама, келеңсіз, мүлтіксіз, тегі, жетілдіру, ілтипат, ләзім, дәріптейтін, ілгерілі-кейінгі, пайымдау, іспеттес.

Конфуций – Қытайдың ұлы ... және ... . Конфуций ... мемлекеттік идеологияға айналған. Кішіпейілділік  мәселесі оның «сяо» ... айтылады. Музыка ... әдетті өзгертеді. Жақсы адам өзін-өзі ... нәтижесінде қалыптасады. Ата-анаға ерекше ... қарым-қатынас жасау керек. Қытай халқы Конфуцийдің ілімін алтын ереже ретінде ... . ... ойшылдар Конфуцийдің ілімін қолдануда.
3. Мәтіннен  мына сөздердің синонимін табыңыз.

Ежелгі, кері кету, махаббат, айналысу, зерде, адамгершілік, ақпейіл,  қайырымдылық.

4. Мәтіннен мына сөздердің антонимін табыңыз.

Қазіргі, тәкаппар, кіші, төмен, бұрыс, жақсы. 
5. Мәтінді оқып, кім? қашан? қалай? қайда? деген сұрақтар қойыңыз.
Кун-цзы, Құң-фу-цзы – ежелгі Қытай ойшылы, философ, тарихшы, мемлекет қайраткері, Қытайдың мемлекеттік діні-конфуцийшілдіктің негізін салушы. Кедейленген ақсүйектер отбасында дүниеге келген. Өмірінің көп бөлігін Лу патшалығында өткізген. Біздің заманымызға дейінгі ХІ-ІІІ ғасырларда болған осы көне мемлекет ежелгі дәуірдегі Қытай тарихы мен мәдениетінің дамуында елеулі рөл атқарғанымен, VІ-V ғасырдан бастап құлдырау кезеңін бастан кеше бастаған. Сондай шақта өз отанында өмір сүрген Конфуций өзіне дейін өркен жайған философ ойшылдарын  оқып-тоқып өсті. 22 жасында жеке мектеп ашып, бала оқыта бастады. Қытайдағы тұңғыш жекеменшік оқу орнының негізін қалаушы атанды. Халық оны сүйіспеншілікпен Құң ұстаз деп атады. Конфуцийдің мектебінде 4 пән - ақлақ (мораль), тіл, саясат және әдебиет оқытылды. 50 жасынан саяси қызметке араласып, Лу патшалығынан басқа да мемлекеттерді аралайды. 484 ж. бастап өмірінің соңына дейін ұстаздықпен және көне даналық аспаптарды жинап, өңдеп, таратумен шұғылданған. Конфуций ілімі ол қайтыс болғаннан кейін б.з.б. 136 ж. мемлекеттік идеологияға айналған шақта ол “он мың ұрпақтың ұстазы” деп жарияланды. Конфуций ілімі адам проблемасына, оның ақыл-ойына, адамгершілік кескін-келбетіне мол көңіл бөлді. Оның саяси-этикалық маңызды ұғымы – адамшылық, адамның әділ, ақжүрек болуы. Ұлдың кішіпейіл болуын, ата-ананы, жалпы үлкен кісілерді сыйлап жүруін анықтайтын “сяо” тұжырымдамасы да осы қатарда. Бұл екі ұғым жасы үлкен мен орны жоғары адамдарға сый-құрмет көрсетіп отыруға, ел басына адалдыққа негізделген этикалық және әлеуметтік қатынастар жиынтығын білдіреді. Конфуцийді ұлы моралист деп атайды, өйткені ол өзінің саяси-әлеуметтік доктринасын моральдық максимумдарға – биік мораль, лайықты, дұрыс тәртіп, этикет эталондарына (ли) негіздеді. Нашар мінез бен келеңсіз әдетті өзгертудің ең жақсы құралы ретінде музыкаға (юе) зор мән берді. Конфуций мүлтіксіз, жетілген адам тұжырымдамасын жасады (цзюнь, цзы). Мұндай адамның асылдығы, Конфуций бойынша, шыққан тегіне емес, алған тәрбиесіне байланысты болмақ. Өте оңды, тамаша адам өзін-өзі жетілдіру нәтижесінде қалыптасады. Ойшыл ретінде Конфуций мұндай кісіні адамшыл (жень), әділ, адал, ақжүрек болу керек деп есептейді. Ол әрқашан білім ала беруге ұмтылып тұруға тиіс. Ата-анасына, жалпы қарт адамдарға айрықша ілтипатпен қарым-қатынас жасау ләзім. “Бүкіл өмірің бойы басшылыққа алуға тұратын” сөз бар ма?” – деген сұраққа орай, Конфуций бар, ол сөз – мейірімділік” деп жауап берген. Бертінгі ұрпақ адамгершіліктің алтын ережесі ретінде дәріптейтін осынау Конфуций іліміндегі тұжырымдама ілгерілі-кейінгі ойшылдар пайымдауында адам мінез-құлқы мен тәртібінің іргетасы іспеттес қолданылуда.










  (Ұлттық энциклопедия)

6. Сөздердің орын тәртібіне қарай мына сөйлемдерді дұрыс құрастырыңыз.

1) Құң-фу-цзы – ежелгі  ойшылы қытай философ, тарихшы, қайраткері мемлекет.

2) Өткізген  көп бөлігін өмірінің Лу патшалығында.

3) Жеке мектеп 22 жасында оқыта ашып бала  бастады. 

4) Мектебінде Конфуцийдің  оқытылды ақлақ (мораль), тіл, саясат .

5) Деп жарияланды Конфуций ілімі ол кейін қайтыс болғаннан  “он мың ұрпақтың ұстазы” .

6) Конфуцийді деп атайды ұлы моралист өйткені ол өзінің  доктринасын саяси-әлеуметтік негіздеді моральдық максимумдарға .

7) Зор мән берді музыкаға ретінде ең жақсы құралы нашар мінезді өзгертудің. 

8) Бойынша Конфуций,асылдығы адамның   емес тегіне шыққан,  байланысты тәрбиесіне.

9) Тамаша адам қалыптасады өзін-өзі жетілдіру нәтижесінде.

10) Деді Конфуций: “Бүкіл бойы өмірің басшылыққа алуға тұратын сөз,  мейірімділік-ол”,- деді.

7. Берілген зат есімдерден туынды зат есім жасап, көп нүктенің орнына қойыңыз да, сөйлемдерді толықтырыңыз.

Зат есімдер: ой, патша, қайрат, тарих, адам, ұстаз, басшы.

1) Конфуций - ежелгі Қытай …, …. 2) Конфуций Лу … басқа да мемлекеттерді аралайды. 3) Құң-фу-цзы-мемлекет … де болған. 4) Оның саяси-этикалық маңызды ұғымы - …. 5) Конфуций өмірінің соңына дейін … айналысқан. 6) Өмір бойы …алуға тұратын сөз - мейірімділік. 

8. Мына сұрақтар төңірегінде ой бөлісіп көріңіз.

1) Конфуций іліміне көзқарасыңыз қандай?

2) Конфуцийдің “нашар мінезді өзгертудің ең жақсы құралы – музыка” деген тұжырымымен келісесіз бе? Өз пікіріңізді білдіріңіз.

3) Сіздің ойыңызша, адамның асылдығы оның шыққан тегіне байланысты ма, әлде тәрбиесіне ме?

4) Сіз өзіңізді-өзіңіз жетілдіріп отырасыз ба?

5) Сіздіңше, тамаша адам қалай қалыптасады?

9. Ілімін мемлекеттік идеологияға айналдыруға тұрарлық қазақтың ұлы тұлғалары туралы әңгімелеңіз.

10. “Адамгершіліктің алтын ережесі” деген тақырыпта шығарма жазыңыз.

16-сабақ
                                                      ИЕРОГЛИФ 

1.  Сұрақтарға жауап беріңіз.

1) Иероглиф туралы не білесіз?

2) Қандай көне жазуларды білесіз?

3) Көне түркі жазуы туралы не айта аласыз?

4) Қазақ жазуының тарихи даму жолына шолу жасап көріңіз.

2. Төмендегі сөздер мен сөз тіркестерін оқып, мәтінде не туралы сөз болатынын айтыңыз. 
Қиылып алынған, таңба, ойылып жазылған, жүйе, сипаты, шартты, шынайы, бұлыңғыр, жартас, айғақ, сүрлеу жол, сұлба, ауық-ауық, кезбе, құдірет, құмтас, сиқырлайды.

3. Жоғарыдағы жаңа сөздермен сөз тіркестерін құраңыз.

Үлгі:сөз құдіреті, ауық-ауық кездеседі, ...

4. Жазудың шығуы және оның дамуы туралы мына мәліметтерді есте сақтаңыз.
Жазу туралы

Жазу – таңбалар (знаки) жиынтығы. Олар сөздерді, буындарды, дыбыстарды белгілейді. Осы шартты таңбалардың өмірде төрт түрі болған. Олар:

1. Пиктография

2. Идеография немесе логография

3. Буын жазуы

4. Әріптік немесе дыбыстық жазу.

1. Пиктография – жазудың ең алғашқы түрі. Бұл суретке негізделген жазу. Ол пиктограмма деп аталады. Мысалы, “мен аңға кеттім” дегенді айту керек болса, адамның суретінің қасына тоғайдың, аңның суретін салса, жеткілікті. Бұның түрлері қазір де сақталған. Жол тәртібін сақтау үшін қойылған белгілер немесе дүкендердің маңдайшасына қойылған аяқ киімнің, бас киімнің, машиналардың суреттерін көрген адам не туралы екенін айтпай-ақ түсінеді.

2. Идеографиялық немесе логографиялық жазу. Бұлардың таңбаларын “идеограмма” деп атайды. Мұндағы таңба жеке сөзді емес, оның идеясын (мазмұнын) белгілейді. Мәселен, осы күнгі цифрлар сөздің дыбысталуын емес, оның мазмұнын береді. Мәселен, “5” цифрын барлық халық “бес” деп түсінеді немесе математикадағы N – түбір, +– атом ядросы деп, формулаға қарап түсіне береді.

3. Буын жазуы – мұнда сөзді түгел белгілемей, буынды ғана белгілейді. Мәселен, бір сөзде дара дауыстыдан тұратын буын болса – А, келесі дыбыс дауыссыз болса, С деп белгіленген. Сонда бір сөзді түгелдей белгілеу керек болса, С+А+С+А+С деп таңбаланған. Осы әдіске негізделіп: Эфиопия, Индия, Жапон–Корей буын жазулары қалыптасып дамыған.

4. Әріп жазуы – буын жазуынан кейін, шамамен, біздің заманымыздың 1 мыңжылдығында пайда болған. Мұнда әрбір дыбысты жеке шартты таңбамен таңбалаған. Дыбыстарды таңбалау үшін 20-дан 40-қа дейін таңба саны болса жеткілікті болған. Ең алғашқы таза дыбыстық жазу – “финикий” жазуы, одан кейін “арамей” жазуы пайда болды. Бұл бүкіл шығыс елдеріндегі жазулардың шығуына ұйытқы болды. Арамей жазуы, шамамен, біздің жыл санауымыздың ІІІ–V ғасырында пайда болған. Одан төрт жазу түрі өрбіді: еврей, иран, сирия, араб жазулары. Осы жазулардан бірнеше тармақ таралып шықты. 

                                                    (Ш.К.Бектұров, А.Ш.Бектұрова. Қазақ тілі) 

5. Мәтінді оқыңыз, тірек сөздер мен сөз тіркестерінің астын сызыңыз.
Иероглиф

Иероглиф (грек. hіeros – қасиетті, gluphe – қиылып алынған) – идеографиялық жазудың таңбасы. “Иероглиф” деген терминді бірінші рет Климент Александрийский 200ж. Мысыр жазуына қатысты қолданған.  Ең көне Мысыр иероглифі б.з.б. 4-мыңжылдықта пайда болған. Иероглиф тек көне Мысыр жазуы деген мәнде ғана емес, басқа жазулар жүйесіне (қытай, крит, т.б.) қатысты да қолданылады. Иероглиф деп логографиялық (бір сөз) мәндегі, аз да болса сурет сипатын сақтаған жазу таңбалары аталады. Ол пиктографияға (сурет жазуына) да, дыбыстық жазуға да жатпайды, бірақ ол нағыз сурет бейнесін  сақтамағанымен, алғашқы суретке ұқсастығы аңғарылады. Иероглиф жазуының әр таңбасы жеке тұрады, таңбалар бір-бірімен қосылмайды. Иероглиф жазуы жоғарыдан төмен, кейін оңнан солға, кейде, керісінше, ойылып жазылған. Жазудың бағытын таңбадағы адамның, жануардың беті мен аяғы көрсететін болған. Адамның, жануардың беті қарап тұрған жақтан бастап оқу керек екені байқалған. Иероглиф жазуының екі түрі болған: 1) иератик (гиератик) жазу папирусқа жазудан пайда болған жазу үлгісі, бұл кейін тек діни жазуға айналған; 2) демотик жазу – иератиктен дамыған тез жазу, мұнымен іс қағаздары, көркем шығармалар жазылған, ертеде шыққан кітаптар көшірілген, сондықтан да ол халықтық жазу деп аталған. 





                                       (Ұлттық энциклопедия)  
6. Мына жауаптарды алу үшін қандай сұрақтар қою керек?

1) Иероглиф – идеографиялық жазудың таңбасы.

2) Иероглиф деген терминді бірінші рет Климент Александрийский 200 ж. Мысыр жазуына қатысты қолданған.

3) Ең көне Мысыр иероглифі б.з.б. 4-мыңжылдықта пайда болған.

4) Иероглиф тек көне Мысыр жазуы деген мәнде қолданылмайды.

5) Иероглиф аз да болса сурет сипатын сақтаған жазу таңбасы болып табылады.

6) Иероглиф нағыз сурет бейнесін сақтамағанымен, алғашқы суретке ұқсастығы аңғарылады.

7) Иероглиф жазуының таңбалары бір-бірімен қосылмайды.

8) Иероглиф жазуы әр түрлі бағытта ойылып жазылған.

9) Иероглиф жазуының екі түрі болған.

7. Төмендегі сөйлемдерді  аяқтаңыз.

1) Иероглиф – идеографиялық …

2) Иероглиф деген терминді …

3) Иероглиф деп логографиялық (бір сөз) мәндегі …

4) Ол пиктографияға (сурет жазуына) …

5) Иероглиф жазуы жоғарыдан төмен …

6) Жазудың бағытын …

7) Адамның, жануардың беті …

8) Иератик жазу …

9) Демотик жазу … 

8. Төмендегі газет мақаласынан алынған үзіндіге назар аударыңыз. Мақалаға ат қойып, оның негізгі ойын анықтаңыз.

Туған жерім – тұнған тарих. Алайда төл тарихымызды шынайы таразылау тәуелсіздігімізді алған соңғы жылдар үлесінде екені тағы анық. Елбасымыздың өзі бас болып, “Мәдени мұра” бағдарламасы қабылданғалы бері шабандап тұрған бұл іс біршама алға басқандай. 

“Бұрынғы өткені бұлыңғыр” деп келінген біздің ел алдымен тарихын тасқа жазған. Бұған әріге бармай-ақ Талас, Орхон өзендері бойындағы жартастардағы сына жазулары-ақ айғақ. Ал мұндай таңба, суреттер кең байтақ еліміздің кез-келген ауылынан табылады. 

Азаматтың ұлы көшінің ізі қалған бұл ескерткіштерді қарапайым жұрт жалпы атаумен “таңбалы тас” дей береді.

Бес топқа бөлінген тас суреттер арнайы көрсеткіштермен безендіріліп, әр тұсқа сүрлеу жол салынғаны көңілге қонып-ақ тұр. Әр суретте – сол дәуірдің тілі, тыныс-тіршілігі. Көбіне аңшылық, жауапкершілік тақырыбы бейнеленген. Енді бір тұста қол ұстаса билеп жүрген он шақты адамның сұлбасы көрініс берсе, ауық-ауық күнбасты адам жалт етеді. Діни наным ба, жоқ, аспан кезбелерінің бейнесі ме, әйтеуір әркім өзінше түсінері анық. Арнайы дайындығы болмаса қабылдауға ауыр, жұмбақ. Бірақ сонысымен қымбат. Мейірхан Ақдәулет айтпақшы, “құпиясы ашылған құдіретте құн бар ма?” Сөйтіп, құмтастардағы қазына құпиялылығымен сиқырлайды.

                                                                              (Қазақ әдебиеті. 10.09.2004)

9. Мына мәтіннің мазмұнын қазақша әңгімелеңіз.

Геродот описывает тактику скифов. Они, не принимая боя, отступая перед полчищами персидского царя Дария, заманили их в глубь страны. Так как война затягивалась и войско терпело нужду в продовольствии, да и зима близилась, “Дарий послал гонца к царю скифов с приказанием передать следующее: “Зачем ты все время убегаешь, хотя тебе предоставлен выбор? Если ты считаешь, что в состоянии противиться моей силе, то остановись, прекрати свое скитание и сразись со мною. Если же признаешь себя слишком слабым, тогда тебе следует также остановить бегство и неся дар твоему владыке Землю и Воду, вступить с ним в переговоры.

Видно, что передача кувшина воды и мешочка земли означала на дипломатическом языке того времени, что отдается во владение победителю Страна. На это послание вождь скифов-сколотов ответил так: “Мое положение таково царь! Я и прежде никогда не бежал от страха перед кем-либо, и теперь убегаю не от тебя. И сейчас я поступаю так же, как обычно в мирное время. А почему я тот час же не вступил в сражение с тобой – это я также объясню. У нас ведь нет ни городов,  ни обработанной земли. Мы не боимся их разорения и опустошения, и поэтому не вступили в бой с вами немедленно. Если же вы желаете, во что бы то ни стало, сражаться с нами, то вот у нас есть отеческие могилы. Найдите их и попробуйте разрушить и тогда узнаете, станем ли мы сражаться за эти могилы или нет. Но до тех пор, пока нам не заблагорассудится, мы не вступим в бой с вами. Это (я сказал) о сражении… Тебе же вместо даров – Земли и Воды – я пошлю другие дары, которые ты заслуживаешь. А за то, что назвал себя моим владыкой, ты мне еще дорого заплатишь”.

Скифские цари отправили Дарию глашатая с дарами – они послали птицу, мышь, лягушку и пять стрел. Чтобы расшифровать значение этой посылки, Дарий собрал совет. “Дарий полагал, что скифы отдают себя в его власть и приносят ему в знак покорности Землю и Воду, так как мышь де живет в земле, лягушка обитает в воде, птица же больше похожа (по быстроте) на коня, а стрелы означают, что скифы отказываются от сопротивления. Такое мнение высказал Дарий. Против этого выступил Гобрий. Он объяснил смысл даров так: “Если вы, персы, как птицы не улетите в небо, или как мыши не зароетесь в землю, или как лягушки не поскачете в болото, то не вернетесь назад, пораженные этими стрелами. “Так персы стремились разгадать значение даров”, – пишет Геродот.

Персы повернули назад и с большим трудом им удалось вырваться из Скифии. Дарию не удалось завоевать Землю и Воду (страну) скифов – сколотов.

                                                                (О.Сулейменов. Тюрки в доистории)

10. Мәтінге байланысты өз пікіріңізді, қорытынды ойыңызды айтыңыз.
17-сабақ
ұлы қытай қорҒаны

1. Сұрақтарға жауап беріңіз.

1) Әлемге әйгілі қандай сәулет құрылыстарын білесіз?

2) Әлемнің жеті кереметін атаңыз.

3) Ұлы Қытай қорғаны туралы не білесіз?   

2. Мына жаңа сөздерге көңіл аударыңыз, төменде берілген сөйлемдердегі көп нүктенің орнын сол сөздермен толтырыңыз.
Ғарыш, ғарышкер, қорған, сәулет, қорғаныс, құрылыс, керемет, ұлылық, ұзақтық, кезең, дәуір, аумақ, орталықтандырылған, жекеленген, шақырым, үздіксіз, тартыс, араздық, өрлеу, құлдырау, адамзат, қазына.

Ұлы Қытай қорғаны - ... өнерінің нағыз кереметі. Қорған ... мақсатында салынған. Б.з.б. 221 жылы Қытайда ... билігі бар империя құрылды. Қорған Жібек жолы бойындағы тауарлардың ... қозғалысын қамтамасыз етті. Қорған феодалдық ... заманын басынан кешірді. Феодалдық ... мен ... да бұл қорған куә болған. 1987 жылы ұлы Қытай қорғаны ... ортақ қазынасына айналды. 

3. Мәтінді оқыңыз. Оны бірнеше мағыналық бөліктерге бөле отырып, оларға ат қойыңыз.
Ғарышкер Н.А.Армстронг “Аполлон-11” ғарыш кораблінің бортынан жер шарына көз тіккенде, оған бірінші болып ұлы Қытай қорғаны мен Голландия жағалауларында бой көтерген дамба көрініпті. Ұлы Қытай қорғаны ең сәулетті көне қытайлық әскери-қорғаныс құрылысы және сәулет өнерінің әлемдік тарихындағы нағыз кереметі болып табылады. Ұлы қорғанның құрылысы 200 жылдан аса уақытқа созылып, Мин династиясының соңына дейін жалғасқан. Ұлы қорған елдің солтүстігінде шығыстан батысқа қарай созылып жатыр және таулар мен шөл далаларды басып өтеді. Ұлы қорған бүкіл әлемге өзінің ұлылығымен, адам нанғысыз үлкендігімен, құрылысының ұзақтығымен әйгілі, және әлемнің жетінші кереметі болып саналады. “Көктем мен Күз” және “Күресуші патшалықтар” кезеңдерінде Хуанхэ бассейнінде бір мезгілде жеті княздік пайда болды. Өз қорғанысын күшейту үшін Чу княздігі қаланың сыртынан дуал көтерді, оның артынан басқа да княздіктер ерді. Ғұндармен көршілес жатқан Ян, Чжао және Цин княздіктері олардың шабуылына жиі ұшырайтын, сондықтан өз жерлеріне қорған салып, онда өз әскерлерін орналастырады. Біздің заманымызға дейінгі 221 жылы император Цин Шихуан алты княздікті біріктіріп, Қытай аумағында алғашқы рет орталықтандырылған билігі бар біртұтас империя құрды. Өз аумағын ғұндардан қорғау үшін Цин империясы тұсында бұрынғы жекеленген мемлекеттердің шекаралық дуалдары қосылды, сөйтіп, шығыстағы Ляодуннан батыстағы Линтаоға дейін созылған 5000 шақырымдық қорған бой көтерді. Бұл елдің солтүстігіндегі бірінші Қытай қорғаны болатын. Осы оқиғаға дейін де, осыдан кейін де 20-дан астам патшалық өз жерлерінде дуалдарын көтерді, Хан және Мин дәуірлерінде қорғанның ұзындығы 5000 шақырымнан асты. Хан дәуірі Цин қорғанын Хэси коридоры арқылы Шыңжаңға дейін созды. Бұл қорған Жібек жолы бойындағы тауарлардың үздіксіз қозғалысын ғана қамтамасыз етіп қоймай, Еуропа және Азия елдері арасындағы коммерциялық және мәдени байланыстардың дамуында үлкен рөл атқарды. Өкінішке орай, Хан дәуіріндегі қорғанның басым бөлігі жел мен құм сияқты табиғат күштеріне, феодалдық тартыстар мен араздықтар заманына төтеп бере алмады. Мин  династиясы тұсында 200 жыл бойы қорғанның құрылысы еш тоқтатылған емес, оны тұрғызудың техникасы өзінің ең биік дәрежесіне жетті. Қазір біз көріп жүрген қорған, негізінен, Мин дәуірінде салынған. Ұлы қорған феодалдық қоғамның өрлеуі мен құлдырауын бастан өткізді, оның құрылысы 2700 жылдан астам уақытқа созылды. Барлық дәуірлерде салынған қорған учаскелерінің жалпы ұзындығы 50 мың шақырымнан асады. Ұлы қорған – бұл саясат пен экономикадан хабар беретін, барлық династиялардың әскери ісі мен мәдениетінен, ұлы қолбасшылардың, дарынды және ақылды шеберлердің ерліктерінен сыр шертетін тарихи ескерткіш. Бүгінде ұлы қорған бүкіл елге және әлемге әйгілі Қытайға келген туристердің де міндетті түрде тамашалайтын жері – осы қорған. Ұлы қорғанның тарих, мәдениет және сәулет өнеріндегі керемет құндылығы Қытайды тереңірек танып-білуде  туристерге  зор көмек береді. 1961 ж. Қытай үкіметі ұлы қорғанды көне ескерткіш ретінде мемлекет қамқорына алған болатын, сөйтіп, ұлы қорғанның Бадалиндегі, Шанхайгуандегі және Цзяюйгуандегі учаскелері күрделі жөндеуден өтті. 1987 ж. әлемдік сурет өнері тарихында теңдесі жоқ ұлы Қытай қорғаны ЮНЕСКО-ның әлемдік мәдени және табиғат мұраларының тізіміне енгізіліп, адамзаттың ортақ қазынасына айналды.
(Интернеттен)

4. Тақырыпқа қатысты мына сөздерді басқа сөздермен беріп көріңіз.

Қорған, керемет, дәуір, кезең, аумақ, тартыс, өрлеу, құлдырау, қазына.

5. Сөйлемдерді аяқтаңыз.

1) Ғарышкер Н.А.Армстронг …

2) Ұлы қорған елдің солтүстігінде … 

3) Ғұндармен көршілес жатқан …

4) Өз аумағын ғұндардан қорғау үшін …

5) Хан және Мин дәуірлерінде …

6) Хан дәуіріндегі қорғанның басым бөлігі …

7) Қазір біз көріп жүрген қорған …

8) Ұлы қорған – бұл саясат пен экономикадан …

9) Қытайды тереңірек танып-білуде …

10) 1961 ж. Қытай үкіметі …
6. Қазақ тіліне аударыңыз.

Сама Стена состоит из огромного количества ступеней, которые поднимаются или опускаются (почему-то очень редко) в соответствии с особенностями рельефа. Таким образом, ты ползешь вверх от башни к башне, напрягая последние силы, судорожно вдыхая горный воздух. Если это зима, то ступеньки к тому же покрыты тонким слоем льда, что делает подъем особенно увлекательным. А когда ты останавливаешься передохнуть, какой нибудь сухопарый китаец (на вид лет 60-70) которого ты в начале вообще не рассматривал в качестве конкурента, бодрым шагом преодолевая ступеньку за ступенькой, оставляет тебя далеко позади. Особенность подъема на стену (в отличие от восхождения на гору) состоит в отсутствии вершины, которую необходимо покорить. Башня вырастает за башней, одна ступенька сменяет другую, чем выше ты забираешься, тем меньше людей вокруг, пьянящий горный воздух.

7. Мына етістіктермен сөз тіркестерін құраңыз.

Үлгі: тізімге енгізілді, ғимарат бой көтерді, ...

	1. Бой көтерді
	5. Орналастырылды

	2. Созылды
	6. Төтеп берді

	3. Жалғасты
	7. Енгізілді

	4. Пайда болды
	8. Айналды


8. Төмендегі үш бағанадағы сөздерден қанша сөйлем құрай аласыз?

	Ұлы қорған

Қорғанның

Құрылыс


	
	200жылдан  аса

феодалдық қоғамды

бұл

сәулет өнерінің  

жалпы ұзындығы

1961 жылы мемлекет

әлемнің жетінші

адам нанғысыз
	
	5 мың шақырым

кереметтерінің бірі

қамқорына алынды

кереметі

үлкендігімен әйгілі

тарихи ескерткіш

уақытқа созылды

толық бастан өткерді


9. Мына сұрақтар төңірегінде ой бөлісіп көріңіз.

1) Ұлы Қытай қорғаны неге әлемнің жеті кереметінің бірі болып саналады?

2) Әлемге әйгілі тағы қандай сәулет ғимараттарын білесіз?

3) Қазақстанда әлемдік маңызы бар ғимараттар бар ма?

4) Өз жеріңізде (қалаңызда, ауылыңызда) сәулет өнерінің керемет үлгісі деуге тұрарлық ғимараттар бар ма?

10. “Әлемдік маңызы бар тарихи ескерткіштер”  деген тақырыпта шығарма жазыңыз.

V МОДУЛЬ
ТАҢ САМАЛЫНЫҢ ЕЛІ

18-сабақ
Корея РЕСПУБЛИКАСЫ

1. Сұрақтарға жауап беріңіз.
1)  Корея туралы не білесіз?

2)  Корея қайда орналасқан?

3) Қазақстанның Кореяда, Кореяның Қазақстанда елшілігі бар ма? Елшілері кім?
4)  Оңтүстік Корея мен Солтүстік Кореяның айырмашылықтары қандай?
2. Мына жаңа сөздер мен сөз тіркестеріне назар аударыңыз. Мәтінде не туралы сөз болатынын  анықтап көріңіз.
Самал, түбек, заң шығарушы, ойпат, жазық, кен байлығы, қорғасын, мырыш, төтеп беру, тойтару, әулет, отар, қырғи-қабақ, қарқынды.

3. Жоғарыдағы жаңа сөздермен сөз тіркестерін құраңыз.

Үлгі: жазық дала, заң шығарушы орган, ...

4. Мәтіннен мына сөздердің антонимін табыңыз.

Соңғы рет –                                 ақырын –

табиғи –                                       азшылық –

басталды –                                   таулы–

 кейін–

5. Мәтінді оқыңыз. Кім? қашан? қалай? қайда? не? неге? деген сұрақтар қойыңыз.
Корея Республикасы (корейше Чосон – таң самалының елі) – Шығыс Азиядағы Корей түбегінде орналасқан мемлекет. Жер көлемі – 98,5 мың шаршы шақырым. Халқы – 46,1 млн. адам. Ресми тілі – корей тілі. Тұрғындары, негізінен, корейлер, 30 мыңға жуық қытайлар, т.б. ұлт өкілдері тұрады. Олардың көпшілігі будда дінін, кейбіреулері конфуцийшілдік пен христиан дінін ұстады. Астанасы – Сеул қаласы (11 млн.) әкімшілік бөлінісі 9 провинциядан және тікелей орталыққа бағынатын 6 қаладан тұрады. Конституциясы бойынша елді президент басқарады. Заң шығарушы органы – ұлттық жиналыс. Ұлттық мерекелері 15 тамыз – Республика жарияланған күн (1948), 3 қазан – мемлекеттің құрылған күні (Ежелгі Чосон, б.з.д. 108 ж.). ұлттық ақшасы – вон. 

Корея – таулы ел. Солтүстік жағында Корей таулары жатыр. Тек батыс жағалаулары ойпатты, жазық келеді. Кен байлықтары – темір, қорғасын, мырыш, мыс, хром, тас көмір, қоңыр көмір. Климаты жағынан солтүстігі – континенттік, муссондық, оңтүстігі – субтропиктік. Өзендері жиі орналасқан, бірақ шағын келеді. Аумағының біраз бөлігі орманды және бұталы.

Археологиялық зерттеулерге қарағанда, Корея жерін палеолит заманынан бастап адамдар қоныстана бастаған. Б.з.д. 1-мыңжылдықта алғашқы мемлекеттер құрыла бастады. Олардың ішінде Чосон мемлекеті  б.з.д. ІІ-І ғасырларда аса күшті мемлекетке айналды. ІV-VІ ғасырларда елге будда діні тарай бастады. Б.з.басында құрылған бірнеше мемлекеттер өзара соғысып, одан қытай шапқыншылығына тап болғаннан кейін, 935 жылы Корея мемлекетінің (елдің қазіргі еуропаша атауы осы Коре атауынан шыққан) негізін қалаушы Ван Гон елді қайта біріктірді. Жаңа мемлекет қидандардың шабуылына төтеп беріп, елдің тұтастығын сақтап қалды. Шаруашылық өркендеп, сауда мен қолөнер дамыды, металл ақша пайда болды. 1231-59 ж. Коре мемлекеті Шыңғыс хан империясының қол астына өтіп, ХІVғ. орта тұсында ғана тәуелділіктен құтылды. 1352-62 ж. қытай әскерлерінің шабуылын тойтарып, Чосон атауын қайтып алды. Астана Кәчен қаласынан Хансонға (Сеул) көшірілді. ХVІ ғ. аяғында елге жапондар, ХVІІ-ғасырда манчжурлар басып кірді. Корей халқы 1592-98 ж. жапон басқыншыларынан елді қорғап қалғанымен, манчжур шапқыншылығына төтеп бере алмады. 1637 ж. Корея билеушісі Манчжур әулетіне бағынды. Дегенмен ХVІІ-ХVІІІ ғасырларда ел әуелі экономика жағынан біршама ілгері басты. Ірі қалалар көбейіп, сауда орталықтары құрылды. ХVІІІ ғасырдың аяқ кезінен бері экономикалық нарықтық қатынастар пайда болды. ХІХ ғ. 2-жартысынан бастап дамыған елдер Кореяға күш көрсете бастады. 1910 ж. бастап Корея отарға айналды, Чосон мемлекеті жойылды. 1919-45 жылдары елде жұмысшы-шаруа және оқушы жастардың отаршыларға қарсы ұйымдары құрылды. 2-дүниежүзілік соғыста Жапония жеңілгеннен кейін, 1945 ж. Ялта (Қырым) конференциясы шешімдеріне сәйкес Корея 380 ендікте екі бөлініп, солтүстігі КСРО-ның, оңтүстігі АҚШ-тың бақылауына өтті. Соғыстан кейінгі жылдары КСРО мен АҚШ арасындағы “қырғи-қабақ соғысқа” байланысты ел жасанды түрде екіге бөлінді. 15 тамызда (1948 ж.) Сеулде ресми түрде Корея Республикасы, ал 9-қыркүйекте Пхеньянда Корей Халық Демократиялық Республикасы құрылды. Екі ел арасында 1949 ж. қарулы қақтығыстар, 1950-53 ж. корей соғысы болып өтті. 1953 жылы 27-шілдеде соғыс еш нәтижесіз аяқталып, шекарада ені 4 шақырымға созылған демилитаризацияланған аймақ пайда болды. 1987 жылға дейін Кореяда әскери төңкерістер болып, билік басында әскерилер отырды. Дегенмен ХХ ғасырдың 60-80 жылдары елде экономика қарқынды дамып, Корея кеме жасау мен электронды бұйымдар жасаудан жетекші орынға шықты. 1987 жылы демократиялық қозғалыстардың қысымымен елде либералдық реформалар жасалды, президент сайлауы өткізілді. 1988 жылы Сеулде 24-інші Олимпиада ойындары өтті. 1998 жылы тұңғыш рет оппозиция  үкімет басына келді. 








          (Ұлттық  энциклопедия)
6. Мәтін мазмұнына байланысты жоспар құрыңыз.Мәтіннен тірек сөздер мен сөз тіркестерін теріп жазыңыз.
 7. Сөйлемдерді оқыңыз. Сөйлемдерді мәтінге сәйкес ретімен нөмірлеңіз.
1) Солтүстік жағында Корей таулары жатыр.

2) Тұрғындары, негізінен, корейлер, 30 мыңға жуық қытайлар, т.б. ұлт өкілдері тұрады.

3) Коре мемлекеті Шыңғыс хан империясының қол астына өтіп, ХІV ғасырдың орта тұсында ғана тәуелділіктен құтылды. 

4) Археологиялық зерттеулерге қарағанда  Корея жерін палеолит заманынан бастап адамдар қоныстана бастаған.

5) 1988 ж. Сеулде 24-ші Олимпиада ойындары өтті.

6) 2-дүниежүзілік соғыста Жапония жеңілгеннен кейін, 1945 ж. Ялта (Қырым) конференциясы шешімдеріне сәйкес Корея 380 ендікте екі бөлініп, солтүстігі – КСРО-ның, оңтүстігі – АҚШ-тың бақылауына өтті.

8. Кестенің оң жағы мен сол жағын сәйкестендіріңіз.

	1. Әкімшілік бөлініс
	1. Под давлением движений

	2. Қоныстана бастаған
	2. Не смогли дать отпор нашествию

	3. Тәуелділіктен құтылу
	3. Искусственным путем

	4. Шабуылын тойтару
	4. Закончилось безрезультатно

	5. Жасанды түрде
	5. Административное деление

	6. Қарқынды дамыды
	6. Избавились от зависимости

	7.Қозғалыстардың қысымымен
	7. Дали отпор нападению

	8. Нәтижесіз аяқталды
	8. Начали поселяться

	9.Шапқыншылыққа төтеп бере алмады
	9. Бурно развивался


9. а) Мәтіннен ырықсыз етістерді табыңыз. Жасалу жолын түсіндіріңіз. 
    ә)Берілген сөйлемдердегі етістіктерді ырықсыз етіс тұлғасында жазыңыз.
Біздің заманымыздан бұрынғы 1-мыңжылдықта алғашқы мемлекеттер (құру). Ірі қалалар көбейіп, сауда орталықтары (құру). Чосон мемлекеті (жою). Соғыстан кейін Корея жасанды түрде екіге (бөлу). 1953 ж. соғыс еш нәтижесіз (аяқтау). 1987 ж. елде либералдық реформалар (жасау), президент сайлауы (өткізу).

10. Мәтінді оқып, оған ат қойыңыз.

ХХ ғасырдың 60-шы жылдарынан бастап Корея экономикалық жағынан жедел дамыды. 1996 ж. дамыған елдер деңгейіне жетті. Бұған үкіметтің өндірісті қолдауы, экспортты дамытуға бағытталған стратегия, ең соңғы технологияны қолдану, жоғары білімді мамандар мен сауатты жұмысшылар даярлау ықпал етті. “Азия жолбарысына” айналған осы ел 1997 ж. қаржы дағдарысына ұшырап, ол 1999-2000 жылдарға дейін созылды. Экономика құлдырап, жұмыссыздық көбейді. Үкімет Халықаралық валюта қорынан көмек ала отырып, ел экономикасын қайта көтере бастады. Экспортқа электр тауарлары, киім-кешек, аяқ киім, кеме, химия өнімдерін шығарса, импортта мұнай мен газ өнімдерін, астық және тамақ өнімдерін, химия өнімдеріне қажетті шикізаттар әкелінеді. Негізгі сауда серіктестері: АҚШ, Жапония, Сауд Арабиясы, Австралия, Сингапур, Қытай, т.б. Қазақстан мен Корея арасында дипломатиялық байланыстар 1991 ж. 30 желтоқсанда орнады. 1993 ж. 30 шілдеде Алматыда Корея елшілігі, мамырда Сеулде Қазақстан елшілігі ашылды. Екі ел арасындағы сауда-экономикалық, мәдени байланыстар біршама жоғары деңгейде. Елдегі қаржы дағдарысына қарамастан, Корея – Қазақстанға инвестиция салушылардың көш бастаушыларының бірі. 
11. Корея мен Қазақстанның әлеуметтік, экономикалық, мемлекеттік құрылымын салыстырыңыз.
12. Журналист ретінде елшіден сұхбат алыңыз (Рөлдерде Кореяның Қазақстандағы елшісі немесе Қазақстанның Кореядағы елшісі және журналист )
19-сабақ

                   КОРЕЙ ХАЛҚЫНЫҢ ДӘСТҮРЛІ НАНЫМ-СЕНІМІ

1.  Сұрақтарға жауап беріңіздер.

1. Дәстүрлі наным-сенімді қалай түсінесіз?

2. Қазақ халқының қандай наным-сенімдері бар?

3. Қазақтардың пайда болуы туралы қандай аңыздар бар?

4. Корейлер мен қазақтардың тотемизмінде ұқсастықтар бар ма?

      2. Мына сөздердің мағынасын білесіз бе?
Наным-сенім, көрініс тапты, жарты арал, дүниетаным, ықылым заман, ұланғайыр, кеңістік, тұрақтану, қуғын-сүргін, күнәқар, айғақтайды, жігерлі, солғын, ынтызар, жасампаз, жандануда, мықты, қарар, қайнар көзі, салтжоралар, құрбандық шалды, ұлан-байтақ.
3. Қарамен берілген сөздердің дұрыс мағынасын белгілеңіз. 

1) Корей халқының өз еліне деген сүйіспеншілігі олардың наным-сенімінде көрініс тапты.

__________________ +  ____________________ көрінді
_________________________________________бейнеленді
2) Табиғат адамдардың дүниетанымында ықылым заманнан бері маңызды рөл атқарады.
__________________________________________бағанадан 
__________________________________________бұрынғы заманнан
3) Корей халқы өз жерін қуғын-сүргінге ұшыратқан жер ретінде санамайды.

__________________________________________қудалауға
__________________________________________күйзеліске
4) Қазір корей жастарында жасампаз ой-пікір жандануда.
__________________________________________пайда болуда
__________________________________________жаңғыруда
5) Аспан мейірім мен қаһардың қайнар көзі болып саналады.
___________________________________________негізі
___________________________________________бұлағы

4. Мына сөздердің синонимдерін мәтіннен табыңыз.

Ұлан-байтақ, орнығу, айыпты, дәлелдейді, күшті, ынтық, жаңғыру, негіз.

5. Мәтінді оқыңыз. Онда кездесетін таныс сөздердің астын бір сызықпен, таныс емес сөздердің астын  екі сызықпен сызыңыз. 
Корей халқының ежелден-ақ өз еліне деген сүйіспеншілігі зор болды және бұл сезім олардың наным-сенімі, пәлсапасы мен дінінде көрініс тауып отырды. Асқар таулар, өзен-көлдер және теңіз жағасы, жылдың төрт мезгілі жарты аралды мекендеген адамдардың дүниетанымы мен мінезін қалыптастыруда ықылым замандардан-ақ маңызды рөл атқарды. Олардың ата-бабалары ауа-райы жылырақ жерді іздеуде Сібір мен Манчжуриядан басталатын ұланғайыр кеңістікті меңгерді. Өз жерін таңдай отырып, олар өз тарихын да таңдады. “Самчук-Юсада” (“Үш мемлекеттің ұмытылған іс-әрекеттері”) корей ұлтының негізін салушы Тангун туралы жазба деректер бар. Бұл мифте аспан құдіреті Тангунның әкесі Хванун, тұрғындардың өтініші бойынша, жер бетінде тұрақтануға бел байлайды. Ол аюды әйелге айналдырып, үйленеді де, бұл некеден Тангун атты ұл дүниеге келеді. Сөйтіп, Тангун б.д.б. 2333 жылдан бастап мыңдаған жылдар бойы ел басқарады. Кейбіреулер бұл мифті корей халқы тотемизмінің бір көрінісі деп қабылдайды. Ал енді біреулер құдіреттің адам болып жер бетінде тұрғысы келетіндігін былайша түсіндіруге тырысады: бұл миф корей халқының өз жерін қуғын-сүргінге ұшыратқан және күнәқарларды жазалайтын жер ретінде санамайтындығын айғақтайды. Міне, осы көзқарас бойынша, бұл жер мен елде небір асқақ армандар орындалады, сондықтан құдайлар мен жануарлардың да осында тұрғысы келеді. Кореяның сурет өнері өзінің батыл да жігерлі бояу үлгілерімен әйгілі, Азия құрлығының өнерінен біршама айырмашылығы бар. Бір қарағанда корей суретшілері шығармаларының солғын түсі көркемдік пен әсерліліктен жұрдай сияқты көрінуі мүмкін. Суретшілер осылайша өздерінің өмірге деген теріс көзқарастарын білдіргісі келетін сияқты. Алайда бұл қате ұғым. Бұл пейзаждарға тереңірек үңілетін болсақ, олардың айрықша сиқырлы күшін, өмірге деген ынтызарлығын сезінесің. Бүгінде корейлік жас ұрпақ нигилистік көзқарасты мойындамайды, онда жасампаз ой-пікір жандануда. Мұның бір дәлелі ретінде корейліктердің балаларға ат қою рәсімін айтуға болады. Есімдердің көпшілігі тас немесе темір дегенді білдіретін сөздерден туындайды, мысалы, Чхадори және Сведори. Бұл есімдерді корейліктер балаларымыз темір сияқты мықты, жастары ұзақ болсын деген ниетпен қояды. Аспан әрдайым мейірім мен қаһардың қайнар көзі болып саналды. Шаруалар мен балықшылар сәттілік әкелсін деп әртүрлі салтжоралар жасап, аспанға құрбандық шалатын. Аспанға оның ұлан-байтақтығы және жарықтығы үшін табынатын, соған қарамастан бұл діни табыну да, дәстүрлі халықтық әдет-ғұрып та емес еді. Адамның атақтылығы мен қадір-қасиеті де осы аспанмен жиі ассоциацияланатын. Король “Аспанның ұлы” болатын.
6. Мына сөзжұмбақта жеті зат есім, төрт сын есім, үш етістік берілген. Сол сөздерді табыңыз.

Үлгі: наным-сенім - зат есім , солғын - сын есім, айғақтау - етістік.

7. Мына сөйлемдерді сөзжұмбақтағы сөздермен толықтырыңыз.
а) Асқар таулар, өзен-көлдер, жылдың төрт мезгілі жарты аралды мекендеген адамдардың ... қалыптастырды.

ә) Корей халқының ата-бабалары Сібір мен Манчжуриядан басталатын ... кеңістікті меңгерді.

б) Миф бойынша, корейліктер өз жерін ... жазалайтын жер ретінде санамайды.

в) Әдетте корей суретшілері шығармаларының түсі ... келеді.

г) Корейліктер балаларына темір сияқты ... болсын деген ниетпен Чхадори деген ат қояды.

д) Корей шаруалары әр түрлі ... жасаған.

е) Аспан құдайы Хванун жер бетінде ... .

8. Мына сөйлемдердегі ойды мәтіннің көмегімен таратып айтыңыз.

1) Корей халқының дүниетанымы.
2) Корейлер өз тарихын таңдады.

3) Тангун дүниеге келеді.

4) Корей елі туралы миф.

5) Кореяның сурет өнерінің өзіндік ерекшеліктері бар.

6) Корейлік жас ұрпаққа нигилистік көзқарас тән.

7) Корей халқы ат қоюға ерекше мән береді.

8) Аспанға табыну – корейліктердің дәстүрлі әдеп-ғұрпы.
9. Мына сөз тіркестеріне назар аударыңыз, мағынасын басқа сөздермен жеткізіңіз.
Көрініс тапты, ықылым заманнан бері, бел байлады, дүниеге келді, терең үңілу.
10. Корей сөзімен  сөз тіркестерін құраңыз.

Үлгі: корей тілі, корей халқы, ...
11. Көп нүктенің орнына ол немесе бұл есімдіктерін қойып, сөйлемдерді толықтырыңыз.
Корей халқы ... жерін таңдай отырып, ... тарихын да таңдады. Кейбіреулер ... мифті корей халқының тотемизмі деп қабылдайды .... жер мен елде небір асқақ армандар орындалады. Миф бойынша, корейліктер ... жерін күнәқарларды жазалайтын жер ретінде санамайды. Корей суретшілері шығармаларының солғын түсі олардың өмірге деген теріс көзқарасын білдіретін сияқты, алайда ... қате ұғым.
12. Жақша ішіндегі сөздерді аударып, сөйлемдерді оқыңыз.
Корей халқының (мировоззрение) қалыптастыруда ежелден-ақ табиғат маңызды рөл атқарған. Корейліктердің ата-бабалары Сібір мен Манчжуриядан басталатын (обширный) жерді мекендеген. Корей суретшілері шығармаларының түсі (бледный) болып келеді. Чхадори мен Сведори деген есімдер (прочный) дегенді білдіреді. Аспан мейірім мен (гнев) қайнар көзі болып саналады. Корейліктер аспанға табынып, әртүрлі (ритуалы) жасады.

13. Төмендегі сұрақтар төңірегінде ой бөлісіп көріңіз.

1) Қазақ халқында аспанға табынушылық бар ма?

2) Қазақтар ат қоюға қаншалықты мән берген?

3) Қазақ тотемизмінде табиғаттың алар орны қандай?

4) Дәстүрлі наным-сенім мен діннің қандай айырмашылықтары мен ұқсастықтары бар, әлде екеуі бір нәрсе ме?
20-сабақ

Корей халқыныҢ Отбасылық Әдет-ҒұрыптарЫ

1. Сұрақтарға жауап беріңіз.

1) Отбасының қоғамдағы рөлі қандай?

2) Қазақ ұғымындағы отбасына түсініктеме беріңіз.

3) Қазақ халқының қандай отбасылық әдет-ғұрыптарын білесіз?

3)“Отан отбасынан басталады” дегенді қалай түсінесіз?

2. Тақырыпқа қатысты мына жаңа сөздер мен сөз тіркестерін оқып, мәтінде не туралы сөз болатынын болжап көріңіз. 
Қамту, өмір салты, жаңарту, кепілдік, қоныс аудару, отағасы, әмірі, мүлтіксіз, мүддесін қорғау, бағыну, сенімді, адал жар, қошемет, ізеттілік, түзде, жүріс-тұрысы, тыйым салынған, шынайы.
3. Төмендегі сөйлемдердегі қарамен белгіленген сөздер мен сөз тіркестері нені білдіреді? Дұрыс жауапты пайдалана отырып, пікіріңізді дәлелдеңіз. 
Әлемде болып жатқан үлкен өзгерістер Азияны да қамтыды .
1) тарады                    2) өзгерді                     3) басталды

Соңғы кездері халық жаппай қалаға қоныс аударуда .

1) ауысуда                  2) көшуде                    3) баруда

Корей отбасында отағасының  әмірі  міндетті түрде орындалады.
1) ақылы                     2) ниеті                        3) бұйрығы

Ұлдың ізеттілігі корей отбасында өте маңызды нәрсе болып табылады.

1) қошеметшілік        2) қарапайымдылық   3) саналылық 
Үйде де, түзде де жүріс-тұрысқа қатты көңіл бөлінеді.

1) аулада                     2) жұмыста                  3) үйден тыс жерде 
Отбасы мүшелерінің өзара қарым-қатынасы шынайы бауырлық сезімге негізделеді.

1) нағыз                       2) жалған                     3) ашық

4. Мәтінді оқыңыз. Неізгі ақпараттарды беретін сөздер мен сөз тіркестерінің астын сызып, пікіріңізді дәлелдеңіз.
Соңғы онжылдықта әлемнің басқа жерлерімен қатар Азияны да қамтыған үлкен өзгерістер көптеген корейліктердің өмір салтына әсерін тигізбей қоймады. Қоғамдық өмірдің барлық салаларындағы жаңарту жаңа жағдайларға сәйкес халықтың әдет-ғұрыптары мен дәстүріне тың өзгерістер алып келді. Алайда, көпшіліктің пікірінше, әсем де биік үйлері, керемет жолдары және дамыған технологиясы бар Корея салауатты өмір салтына ұмтылып, әлі де болса конфуцийлік елдердің бірі ретінде қалып отыр.

Баяғы заманда Кореяда үлкен отбасылар көп болды, яғни отбасында бірнеше ұрпақтың өкілдері бірге тұратын. Олар тыныш өмір мен болашаққа деген нық сенімнің кепілдігі ретінде өмірге көп бала әкелетін. Соңғы жылдары халықтың қалаға жаппай қоныс аударуы жеке пәтерде тұратын жас отбасылардың санын көбейтті. Бұл құбылысты қалаларда көп пәтерлі үйлердің көбеюімен түсіндіруге болады.

Дәстүрлі корей үйінде жоғары билік отағасының қолында. Ал отбасының қалған мүшелері отағасының тілегі мен әмірін мүлтіксіз орындауға тиіс. Үлкенді тыңдау адам бойындағы ізгі қасиеттердің ең бастысы болып саналатын. Отағасы өз отбасын басқарып қана қоймай, оны асырап, мүддесін қорғауға да міндетті. Үлкендерге бағыну арқылы үйде тәртіп орнайды, яғни балалары – ата-анасына, әйелі-еріне, қызметшісі – иесіне бағынышты болады. Бұл көне дәстүрді корейліктер қадір тұтады, адамгершілік қағидаларына сәйкес үлкендерге бағынады. Кореяның кез-келген жерінен оның сенімді азаматтарының, сүйген ұлдары мен адал жарлардың құрметіне орнатылған көптеген ескерткіштерді көруге болады. Ұлының ата-анасына деген қошеметі жеке тұлғаны тәрбиелеу мен қалыптастыру жүйесінің негізі болып саналады. Ұлдың ізеттілігі бұл – дәстүрлі отбасылық психологияның айқын көрінісі, сондықтан да әкесі мен ұлының арасындағы қарым-қатынасқа аса үлкен мән берілген. Дәстүр бойынша, ұлдың ізеттілігі оның сөйлеген сөзінен де байқалып тұруы тиіс. Егер адам дұрыс сөйлей алмаса, оның қоғамда құрметке бөленуі де екіталай. Міне, үйде де, түзде де адамның жүріс-тұрысының осындай қатаң ережелері болған.

Иерархиялық қатынастар үстемдік құрған үйлерде отбасының жас мүшелеріне жасы үлкен туысқандардың көз алдында арақ ішуге және темекі тартуға тыйым салынған. Бұл тыйымды орындамаушылық мәдениетсіздік ретінде саналатын.

Бір отбасы мүшелерінің арасында шынайы бауырлық сезімге негізделген қарым-қатынас орнаған. Олар өздерінің жақын туыстығын терең сезініп, ынтымақтастық пен өзара қол ұшын беру дәстүрлерін қасиет тұтады.                                                   

                                                                                          (Корея. Справочник)

5. Төмендегі сөйлемдерді мәтінге сәйкес нөмірлеңіз.
1) Дәстүрлі корей үйінде жоғары билік отағасының қолында.

2) Отбасының жас мүшелеріне жасы үлкен туыстарының көз алдында арақ ішуге және темекі тартуға тыйым салынған.

3) Қоғамдық өмірдің барлық салаларындағы жаңарту жаңа жағдайларға сәйкес халықтың әдет-ғұрпы мен дәстүріне тың өзгерістер алып келді.

4) Дәстүр бойынша, ұлдың ізеттілігі оның сөйлеген сөзінен де байқалып тұруы тиіс.

5) Бір отбасы мүшелерінің арасында шынайы бауырлық сезімге негізделген қарым-қатынас орнаған.

6. Мына сөздер мен сөз тіркестерінің қазақша баламасын тауып, сөйлем құраңыз.

Модернизация, традиции, правильный образ жизни, несколько поколений, верховная власть, глава семьи, беспрекословно выполнять, распоряжение, представлять интересы семьи, верные подданные, сыновняя почтительность, бескультурье, сотрудничество.

7. Отбасы сөзімен бірнеше сөз тіркесін жазыңыз.

Үлгі: отбасылық психология, отбасының рөлі, …

8. Мына сұрақтарға жауап беріңіз.

1) Қазақ және корей халықтарының отбасылық психологиясында қандай ұқсастықтар мен айырмашылықтар бар?

2) Көп балалы отбасыларға көзқарасыңыз қандай? Сіздіңше, өмірге көп бала әкелу тыныш өмірдің кепілдігі бола ала ма?

3) Қазақстанның қазіргі демографиялық жағдайын қалай сипаттар едіңіз?

4) Дәстүрлі қазақ үйінде кім билік жүргізеді?

5) Қазақ отбасындағы ұлдың ізеттілігі туралы не айтар едіңіз?

6)Қазақтың отбасылық қатынастары туралы өз ойыңызды, көзқарасыңызды білдіріңіз.

9. Өздеріңіздің отбасыңыз туралы бір-біріңізбен сұхбаттасыңыз.

10. Мына мақал-мәтелдерді талдаңыздар.
Атаңа не қылсаң,

Алдыңа сол келер.
Ата – балаға сыншы.
Ананың көңілі балада,

Баланың көңілі далада.

Үлкен бастар,

Кіші қостар.

Атадан бала туар,

Атасының жолын қуар
11. “Дәстүрлі қазақ отбасы” деген тақырыпта шығарма жазыңыз.
21-сабақ

КореяныҢ діні

1. Сұрақтарға жауап беріңіздер.

1) Әлемге  кеңінен тараған қандай ірі діндерді білесіз?

2) Қазақстанның негізгі діні қандай?

3) Кореяда қандай діндер тараған?
2. Мына сөздердің мағынасын білесіз бе?
Аңшылық, балық аулаушылық, тайпалар, қоршаған орта, пір, олжа, алғашқы қауымдық қоғам, пәле-жала, о дүние, дәнекер, қашық, мейірімдендіру, рәсім, көсем, қастерлеу, қашқын, табыну, құрбандық шалу.
      3. Берілген сөйлемдердегі көп нүктенің орнын жоғарыдағы сөздермен  толтырыңыз. 

Корея аумағында  алғашқы отбасылар біртіндеп ... құра бастаған. Олар ... ... сырын ашуға ұмтылған. Алғашқы адамдар тірі және өлі нәрсенің ... сыйынған. Олар аурудан, ... сақтаушы бір күштің болуын қалады. Кореяның кейбір ... аймақтарында шаманизм әлі сақталған. Діни салтжоралардың бірі – аспанды мейірімдендіру ... . Адамдар ұлттың негізін қалаушыға ... . Әр түрлі пірлердің құрметіне адамдар ... .
4. Мәтінді оқыңыз. Корей халқының діни түсініктерін диаграмма арқылы беріңіз.
Корея аумағында өмір сүрген, негізінен, аңшылық пен балық аулаушылықпен айналысқан алғашқы адамдар айналасындағы заттарды жаны бар деп есептеп, аса қадірлеген.

Алғашқы отбасылар біртіндеп үлкейіп, тайпалар құра бастаған. Қоршаған ортаға қызығушылық білдірген тайпа мүшелері оның сырын ашуға ұмтылған. Міне, осылайша табиғаттың дүлей күштеріне, жер бетіндегі барша өлі мен тірі нәрсенің пірлері болатындығына сене бастаған. Адамдар аң аулауға шығарда өздерінің болашақ олжасының піріне сыйынып, құрбандық шалған. Шаруалар егін бітік шықсын деген оймен егістік даласы мен орман пірлеріне табынған.
Алғашқы қауымдық қоғамның адамы өзі мен рухтар әлемін байланыстырушы пәле-жаладан, аурудан сақтаушы, ал дәм-тұзы таусылғанда о дүниеге өтуге көмектесетін бір дәнекер күштің болуын қалады. Мұндай дәнекер күштер ретінде шамандар қызмет ететін. Кореяның кейбір қашық аудандарында шаманизм әлі де болса сақталған.
Тайпалық құрылымдардан бірте-бірте алғашқы мемлекеттер пайда бола бастады. Б.з.б. І ғасырда Корей жарты аралында Когуре, Пэкче және Силла деген үш мемлекет болды. Бұл мемлекеттерде кеңінен тараған діни салтжоралардың бірі ретінде Аспанды мейірімдендіру рәсімін атауға болады. Рәсім бойынша, адамдар түні бойы би билеп, ән шырқайды.

Тайпалық салтжораларды аспан императорының елшісі саналатын көсемдер басқарды. Алайда Кореяның оңтүстігінде Сам Хан тайпаларында, яғни Хан тайпаларының үшеуінде де содода немесе басқа қасиетті жерлерде бұл қызметті атқаратын арнайы адамдар болды. Адамдардың содоны қастерлейтіні соншалық, тіпті қашқындардың өзі оны қорықпай паналайтын.

Тайпалық одақтардың бірнеше мемлекетке айналуы бәріне ортақ бірыңғай табыну жүйесін құру қажеттілігін тудырады. Міне, осылайша ұлттың негізін қалаушыға табыну пайда болды. Билікті өз қолына алған көсемдер немесе билеушілер де оған табынып, құрбандық шалған. Кейіннен мұндай жерлер храмға айналған. Олардың кейбіреулері ата-бабаларға, алғашқы билеушілерге, ал енді біреулері жер мен егіннің пірлері – сачжиктерге арналған. Чосон мемлекетінде 1394 ж. Тхэчжо жер мен егін пірлерінің құрметіне алтарьдың ерекше түрін – Сачжиктан құрды. Мұнда адамдар жылына 4 рет келіп, ғибадат етіп, құрбандық шалады. Осы алтарьдың құрметіне бүгінде Сеул кварталдарының бірі Сачжиктан деп аталған, ол Кенбоккун сарайы мен ұлттық мұражайдың батыс жағында орналасқан. Үш мемлекеттің тұсында Қытайдан Кореяға әлдеқайда күрделі діндер кіре бастады. Даосизм, конфуцийшілдік және буддизм бірінен соң бірі тез қабылданып, Кореяда осы күнге дейін кеңінен тараған. 
                                                                                                                          (Корея. Справочник)
	Діни түсініктер

5. Мына сөздер мен сөз тіркестерін қазақ тіліне аударыңыздар.

Первобытные люди, охота, рыболовство, окружающий мир, совершать моления, хороший урожай, отдаленные уголки, религиозные ритуалы, церемония умилостивления, посланцы неба, духи земли.
6. Мына сөйлемдерді  толықтырыңыз.

1) Корея аумағында өмір сүрген алғашқы адамдар … айналысқан.

2) Алғашқы отбасылар біртіндеп үлкейіп, … .

3) … тайпа мүшелері оның сырын ашуға ұмтылған.

4) Алғашқы адамдар табиғаттың дүлей күштеріне, жер бетіндегі барша өлі мен тірінің … .

5) Адамдар аң аулауға шыққанда … .

6) … адамы о дүние мен бұ дүниені байланыстырушы дәнекер күштің болуын қалады.

7) Үш мемлекетте кеңінен тараған діни салтжоралар – … .

8) Адамдардың содоны … соншалық, оны қашқындар да паналайды.

9) Сачжиктанға адамдар жылына 4 рет келіп, … .
7. Мына сұраулы сөйлемдерді дұрыс құрастырып, сұрақтарға жауап беріңіз.

а) Аумағындағы Корея алғашқы адамдар сыйынған неге?
  Үлгі: Корея аумағындағы алғашқы адамдар неге сыйынған?

ә) Пайда болған қалай Кореяда шаманизм?

б) Қандай жасалды мемлекеттерде алғашқы салтжоралар?

в) Дегеніміз Содо  не?

г) Храмдар Кореяда алғашқы пайда болды қалай?
8. Мәтінді қазақ тіліне аударыңыз. Қандай ой түйдіңіз? Пікіріңізді білдіріңіз.  

Отношение корейцев к религии нельзя назвать непостоянным или легко меняющимся. Скорее в религии, как и во многом другом, они прагматики. Они постараются попробовать все и выберут ту религиозную систему или образ действий, которые помогут в трудной ситуации. Было бы правильнее сказать, что главной чертой корейского национального характера являются бесконечные поиски гармонии, выходящие за рамки всех существующих религиозных систем. Это отразилось в принципах и идеологии движения Хваран, в основе которого лежит национальный дух, побудивший Силла, одно их трех государств, объединить всю территорию полуострова под своей властью.  Для участников движения Хваран (организация элитной молодежи), как и для некоторых мыслителей, отстаивавших в бурном ХІХ в. идею национализма, истина заключалась в сочетании традиционных верований и вновь позаимствованных уже сформировавшихся религий
9. Мына сөз тіркестерін қалай түсінесіз?

Табиғаттың дүлей күштері, дәм-тұзы таусылу, о дүние, аспанды мейірімдендіру, құрбандық шалу, ғибадат ету.
10. Мына сұрақтар төңірегінде ой бөлісіп көріңіз.

1) Қазақ халқының дәстүрлі дінінде табиғаттың алатын орны қандай?
2) “Көк тәңірі” туралы не білесіз?
3) Қазақ халқында пірлерге табынушылық болған ба?
4) Қазақ даласында шаманизм болған ба?
5) Қазақ халқы мен корей халқының дәстүрлі дінін салыстырыңыз.
11. «Қазақ халқының дәстүрлі діні» деген тақырыпта әңгіме жүргізіңіздер. 

22-сабақ

КОРЕяНЫҢ КҮнтізбелік рӘсімдерІ мен мерекелерІ

1. Мына  жаңа сөздер мен сөз тіркестерінің   мағынасын контекст арқылы  анықтаңыз. Төмендегі сөйлемдердің құрамындағы осы сөздер мен сөз тіркестері қандай сөйлем мүшесі бола алады? Дұрыс жауапты белгілеңіз.
1) Корейліктер үшін ай күнтізбесіндегі уақытша нүктелер өте маңызды болған. Солардың бірі - күннің тоқырауы.
а) сын есім                   ә) атау септік                б) өткен шақ

2) Әдет-ғұрып бойынша, мереке кезінде зиянды жәндіктерді, жануарларды  қуу  керек болды. Ол үшін нұршашулар ұйымдастырылды.
а) етістік                      ә) зат есім                       б) жекеше түрі

3) Көршілес ауыл тұрғындары арасында әр түрлі жарыс-ойындар өткізіледі. Сол ойындар бір тараптың жеңіске жетуімен аяқталады.

а) өткен шақ                ә) 2 жақ                           б) ілік септік

4) Жазда Тано деген үлкен мереке аталып өтіледі. Көне жылнамалар бойынша, бұл күні адамдар жаңа жылдағыдай демалған.

а) үстеу                         ә) көпше түрі                  б) етістік 
5) Ерлер арасында белбеулермен күресуден жарыс ұйымдастырылған, ал әйелдер әткеншек тепкен.

а) зат есім                     ә) етістік                          б) сын есім.
2. Есіңізге сақтаңыз.

Ұлттық және мемлекеттік мерекелер:

Жаңа жыл (1-2-қаңтар)

Соль мерекесі (күн күнтізбесі бойынша желтоқсанның соңғы күнінен 2- қаңтарға дейін).

Тәуелсіздік үшін қозғалыс күні (1-наурыз) 

Ағаш отырғызу күні (5-сәуір)

Будданың туған күні (ай күнтізбесі бойынша 8-сәуір)

Балалар күні (5-мамыр)

Конституция күні (17-шілде)

Азаттық күні (15-тамыз)

Чхусок (ай күнтізбесі бойынша 14-16-тамыз)

Мемлекеттің құрылған күні (3-қазан)

Рождество (25-желтоқсан)

3.  Мәтінді оқып, бірнеше мағыналық бөліктерге бөліңіз.
Корейліктер мыңдаған жылдар бойы ай күнтізбесін қолданып келеді. Ай күнтізбесі күн жылымен әр бес жыл сайын ай жылына бір айдың екі рет қосылуы арқылы сәйкес келеді. Мұның айғағы ретінде күн күнтізбесінің 24 бірдей бөлікке немесе чольге бөлінгендігін айтуға болады. Ондағы күн мен түннің теңелуі және күн тоқырауы уақытша нүктелер ретінде қолданылады. Шығыста күн күнтізбесі қолданысқа енбестен бұрын, ай күнтізбесі осы чольді көрсететін. Бір-екі күндік айырмашылығы бар бұл уақытша нүктелер күн күнтізбесі бойынша сол күнге сәйкес келеді. Чольдердің ішіндегі ең маңыздысы бұл, әрине, күн мен түннің теңелуі және күннің тоқырауы, ал ипчхун одан да маңыздырақ, өйткені ол – жылдың алғашқы нүктесі және көктемнің келгенін білдіреді. Ай күнтізбесі бойынша тойланатын мерекелердің кейбіреуі осы күнге дейін сақталған.

Аса ірі мерекелердің бірі-бірінші айдың бірінші күні жаңа жылды қарсы алу немесе Соль. Бұл күні адамдар, дәстүр бойынша, әдемі киініп, бүкіл жұмыстарын аяқтайды, отбасылар бірігіп рәсімдерді орындауға кіріседі, бір-біріне сыйлықтар тарту етеді. Мерекелік дастархан жайылады, отбасының кіші мүшелері үлкендерге иіліп сәлем береді де, құттықтайды. Одан кейін жастар көрші үйлерді аралап, туған-туысқандар мен таныстарды құттықтайды.

Ай күнтізбесінің тағы бір маңызды күні болып Чхусок немесе егін мерекесі саналады, ол күн күнтізбесінің қыркүйек немесе қазан айларына сәйкес келеді.

Ай күнтізбесінде тағы да бірнеше аталып өтілетін күндер бар. Бірінші айдың 15 күні маңызды саналады, өйткені бұл күні айдың толуын қарсы алады. Әдет-ғұрып бойынша, бұл күні адамдар әр түрлі жаңғақтар шағады, әбілеттерді, зиянды жәндіктер мен жануарларды қорқытып, қуу үшін нұршашулар ұйымдастырады. Ал кешке қарай айдың жарығымен қыдырады, дәстүрлі ойындар ойнайды. Көршілес ауыл тұрғындары арасында арқан тарту, тас лақтыру, шырақпен күресу сияқты жарыс-ойындар ұйымдастырылады. Жастар мен орта жастағы ерлер қатысатын бұл жарыстарды тамашалауға жан-жақтан жүздеген көрермен келеді. Бұл көңілді ойындар бір тараптың жеңіске жетуімен аяқталады.

Қысқы күн тоқырауынан кейінгі 105-күні, күн күнтізбесі бойынша 5- сәуірге немесе ай күнтізбесі бойынша бірінші немесе екінші айларға сәйкес келетін Хансик үлкен көктем мерекесін тойлаған. Бұл күні ата-бабаларды еске алу рәсімдері жасалған. Адамдар бүкіл отбасымен бейіт басына келіп, айналасын жинап, ретке келтірген, ағаш отырғызған. 

Бесінші айдың бесінші күні Тано деп аталатын үлкен жаз мерекесі аталып өтілген. Көне жылнамалар бойынша, бұл күні адамдар жаңа жылдағыдай демалған, әдемі киініп, той тойлап, қыдырған. Ерлер арасында белбеулермен күресуден, ал әйелдер арасында әткеншек тебуден жарыстар ұйымдастырылған. Жеңіске жеткен ер адамға өгіз, ал әйел адамға алтын жүзік тарту етілген.Сотталь деп аталатын он екінші ай бұл адамдардың өз істерін ретке келтіріп, төлемдерін өтейтін, сөйтіп, жаңа жылды қарсы алуға дайындалатын уақыты.Дәстүр бойынша, жаңа жылдың алдындағы түні ұйықтамау керек. Жылнамалардың айтуынша, баяғы заманда патшалар  мен сарай қызметшілері наре деп аталатын әбілеттерді қуу рәсімдерін орындаған. Осы нареге қатысушы он биші чхоен маскаларын киіп, би билеген.






                                     (Корея.  Справочник)
4. Сөйлемдерді  толықтыру үшін бағанадағы сөздер мен сөз тіркестерін қолданыңыз.
	Бөлік     күнтізбе     белбеу       күн тоқырауы          егін        көктем        төлем    

жаңа жыл        рәсім        арқан тарту       ағаш отырғызу        айдың толуы


1) Корейліктер мыңдаған жылдар бойы ай күнтізбесін қолданып келді.
2) Күн күнтізбесі 24 бірдей … бөлінеді.

3) … уақытша нүкте ретінде қолданылады.

4) Ипчхун чольден де маңыздырақ, өйткені ол …келгенін білдіреді.

5) Аса ірі мерекелердің бірі …қарсы алу.

6) Дәстүр бойынша, бұл күні адамдар…орындауға кіріседі.

7) Ай күнтізбесінің тағы бір маңызды күні …мерекесі болып саналады.

8) Бірінші айдың 15 күні …қарсы алады.

9) Көршілес ауылдар арасында … жарыс ойындар ұйымдастырылады.

10) Хансик  көктем мерекесінде адамдар ....

11)Тано мерекесінде ерлер арасында  …күресуден жарыс ұйымдастырылған.

12) Сотталь деп аталатын он екінші ай адамдардың …өтейтін уақыты.

5. Төмендегі сөйлемдерді оқыңыз, жақшаны ашып, аударыңыз. 

1) Ондағы (дни равноденствия и солнцестояния) уақытша нүктелер ретінде қолданылады.

2) Жаңа жылда мерекелік дастархан жайылады, отбасының кіші мүшелері үлкендерге (совершают поклоны приветствуя и поздравляя).

3) Көршілес ауыл тұрғындары арасында (перетягивание каната, бои камнями и сражения с факелами) сияқты жарыс-ойындар ұйымдастырылады.

4) Ерлер арасында (по борьбе с поясами), ал әйелдер арасында (по качанию на качелях) жарыстар ұйымдастырылған.

5) Жеңіске жеткен ер адамға (бык), ал әйел адамға (золотое кольцо) тарту етілген. 

6) (Летописи говорят) патшалар баяғы заманда наре деп аталатын рәсімдер орындаған.
6. Жақша ішіндегі дұрыс сөзді таңдап, сөйлемдерді оқыңыз.
Ипчхун мерекесі көктемнің (келгенді, келгенін) білдіреді. Жаңа жылды қарсы алу мерекесінде адамдар әдемі киініп, (жұмыстарды, жұмыстарын) аяқтайды. Жастар мен орта жастағы ерлер қатысатын (жарыстарды, жарыстарын) көруге жан-жақтан жүздеген адам келеді. 5-сәуірде Хансик үлкен  көктем (мерекені, мерекесін) тойлайды. Сотталь мерекесінде адамдар өз (істерді, істерін) ретке келтірген. Баяғы заманда патшалар (әбілеттерді, әбілеттерін) қуу рәсімдерін жасаған.

7. Мына сұрақтар төңірегінде әңгіме жүргізіңіздер.

1) Қазақстан мен Корея мерекелеріндегі ұқсастықтар мен айырмашылықтарды атаңыз.

2)  Қазақтың қандай ұлттық ойындарын білесіз?

3)  Қазақ халқы мен корей халқының ұлттық ойындарын салыстырыңыз.

4) Қазақ халқының табиғат құбылыстарымен байланысты қандай дәстүрлері мен әдет-ғұрыптары бар?
8. Табиғат мерекелері туралы көршіңізбен сұхбаттасыңыз.

9. Анаңызға,  әжеңізге,  әпке-сіңіліңізге  немесе  досыңызға 8-наурыз мерекесіне орай құттықтау жолдаңыз. 
VI МОДУЛЬ
ҚЫЗЫЛ ҚЫЗҒАЛДАҚТАР ЕЛІ

23-сабақ

Иран Ислам Республикасы

1. Сұрақтарға жауап беріңіздер.

а) Қазақстан қандай елдермен көршілес?

ә) Иран Ислам Республикасы туралы не білесіз?

б) Иранның Қазақстандағы елшілігі бар ма? Елшісі кім?

в) Қазақстанның Иранда елшілігі бар ма? Елшісі кім?

2. Мына  сөздер мен сөз тіркестерінің  мағынасын білесіз бе? 
Дінбасы, басып-жаншу, мүдде, рухани жетекші, төңкеріс, заң шығарушы, атқарушы, тағайындау, тағылым, насихаттау, жиілік, тербеліс, үйлесушілік.

3. Қарамен белгіленген сөздердің дұрыс мағынасын табыңыз.
1) Иран кез-келген оппозицияны басып-жаншиды.
__________________________________жояды
__________________________________қолдайды
2) Иран халқы өзінің мүдделерін қорғай алады.

__________________________________еркіндігін
__________________________________мақсаттарын

3) Иран фильмдерінің негізгі тақырыбы – ислам тағылымы. 

__________________________________өнегесі
__________________________________ережесі
4) Иранда шариат ережелері жақсы насихатталады.

__________________________________үгіттеледі
__________________________________таралады
5) Жиілік тербелісі жөнінен Иран телеканалдары дүние жүзі бойынша алдыңғы орында.

__________________________________қимылы
__________________________________толқуы
6) Иран басқа елдермен өзара  мүдде үйлесушілігі бағытын ұстайды.

__________________________________сәйкестігі
__________________________________жөнсіздігі
4. Мына мәліметтерге назар аударыңыз.

Иран Ислам Республикасы

Аумағы – 1648195 шақырым

Ресми тілі – парсы

Көршілес мемлекеттер – Туркия, Ирак, Пәкістан, Ауғанстан, Туркменстан, Армения, Ресей, Қазақстан, Оман, БАӘ, Бахрейн, Катар, Сауд Арабиясы, Кувейт.

Провинциялар саны – 28

Құрлықтағы шекарасының ұзындығы – 6031

Теңіздегі шекара ұзындығы – 2700

Халқы – 65,5 млн. адам

Мемлекеттік құрылымы – Ислам Республикасы

Астанасы – Тегеран
 5. Жоғарыдағы мәліметтер негізінде Қазақстан туралы қысқаша айтып беріңіз.

6. Мәтінді оқыңыз. Кім? қашан? қанша? деген сұрақтар қойыңыз.
1979 жылы 1-сәуірде Иран ислам республикасы деп жарияланып, Иран Ислам Республикасы деген жаңа ресми атқа ие болды да, мемлекеттің қоғамдық, саяси құрылысының жаңа типін жасады. 

Кез-келген оппозицияны басып-жаншыған, экономика саласын өз бақылауына алған Иранның шейіт дінбасылары қатаң авторитарлық билік жүйесі арқылы алғашқы он жылда көптеген қиыншылықтарды жеңіп, елдің егемендігі мен ұлттық келбетін сақтап қалды.

Сөйтіп, қазіргі дәрежесіне жетті: яғни біршама еркін, өз азаматтарына белгілі бір дәрежеде әділдікпен қарайтын, жақсы ұйымдасқан және басқарылатын, экономикалық тәуелсіздігі бар, өзінің ұлттық мүдделерін қорғай алатын, күрделі халықаралық әскери-саяси және дипломатиялық проблемаларды ақылмен шеше алатын ел болып табылады. Елдің рухани жетекшісі Аятолла Хаменеи Иранда ислам мемлекетін құру жөніндегі бағдарламасын ұсынып, ислам төңкерісінің идеяларын басқа елдерге тарату арқылы қоғамның нығаюына қол жеткізді.

Атазаң бойынша, елді басқару исламның бақылауындағы биліктің үш бұтағы арқылы жүзеге асады. Заң шығарушы билік ислам кеңесінің мәжілісі арқылы жүргізіледі. Елді президент басқарады. Ал сот билігінің басшысын елдің рухани жетекшісі 5 жылға тағайындайды.

Иран этникалық құрамының әр түрлілігімен ерекшеленеді. Ирандық этникалық топтардың көпшілігі – арий тайпаларының ұрпақтары. Халықтың 51 пайызын тілі иран тілдері тобына жататын парсылар құрайды. Осы тілдер тобына, сондай-ақ, Иранның батыстағы таулы аудандарын мекендейтін күрдтер (8,8%), гиляктар (7,6%), жартылай көшпелі лурлар (1,2%) және бахтиар тайпалары (0,5%) жатады.

Ислам төңкерісінен кейін жан-жақты даму жолдарына түскен Иранда әлемдік мұнай қоры мен газдың 10 пайызы, мыс рудасының 15 пайызы бар. Ауыл шаруашылығы, сондай-ақ минералды шикізат, мақта-мата және тері, құрал-жабдық, металл конструкциясы, тамақ және темекі, ағаш, химия, қағаз, металлургия, машина құрылысы, алюминий, болат құю т.б. өнеркәсіптер жан-жақты дамуда.

Руханиятқа да жақсы көңіл бөлінетін бұл елде кино өндірісі үлкен бір өнеркәсіп тәрізді. Жылына 60-тан астам кино шығарылады. Шариат талабына сай түсірілген, әрі ислам тағылымын насихаттайтын Иран фильмдері сан рет халықаралық жүлдеге ие болды. Жиілік тербелісі жөнінен Иран телеканалдары Үндістан мен Англияны артқа тастап, дүние жүзі бойынша бесінші орынға шықты.

Сыртқы саясатында барлық елдермен өзара құрмет және мүдде үйлесушілігі бағытын ұстанады. Терроризмге мейлінше қарсы. Бір жақты догмалық көзқарасты қолдамайды. 






                   
                          (Интернеттен)













7. Сөздерді орын тәртібіне қарай дұрыс орналастырып, сөйлемдерді құрастырыңыз.
1) 1-сәуірде 1979 жылы  Иран құрылды Республикасы Ислам.

2) Дінбасылары шейіт Иранның сақтап қалды елдің егемендігі мен келбетін ұлттық.

3) Сөйтіп, қазіргі дәрежесіне жетті: … 

4) Иранда ислам мемлекетін рухани жетекшісі  құру жөніндегі өз Аятолла Хаменеи бағдарламасын ұсынады. 

5) Ислам бақылауындағы атазаң бойынша елді басқару бұтағы үш биліктің жүзеге асады арқылы.

6)Ұрпақтары Иранның топтарының этникалық көпшілігі арий тайпаларының.

7) Жан-жақты дамуда Иранда шаруашылығы ауыл мен өнеркәсіп.

8) Руханиятқа бұл елде бөлінеді жақсы көңіл.

9) Басқа елдермен ұстанады бағытын құрмет өзара сыртқы саясатында.

8. Мына сөз тіркестерін қалай түсінесіз? Мысал келтіре отырып, өз сөзіңізбен айтыңыз.
Рухани жетекші, шейіт дінбасылары, оппозицияны басып-жаншу, жақсы басқарылатын, ұлттық келбетін сақтап қалу, жартылай көшпелі, догмалық көзқарас.

9. Жоспарда берілген тақырыпшаларды мәтіннен табыңыз, абзацтарды белгілеңіз.

а) ИИР-дағы биліктің үш бұтағы

ә) Иран өнеркәсібі 

б) Шейіт дінбасыларының билікке келуі.

в) Ирандағы этникалық топтар.

10. Жоспарда аталған мәселелер туралы негізгі ақпаратты мәтіннен жазып алыңыз.

Үлгі: Ирандағы этникалық топтар туралы. Иранда парсылар, күрдтер, гиляктар, лурлар, бахтиар тайпалары тұрады.

11. Иран мен Қазақстанның әлеуметтік, экономикалық, мемлекеттік құрылымын салыстырыңыз.

12. Журналист ретінде Иран Ислам Республикасының елшісінен сұхбат алыңыз.
24-сабақ

                                   ИРАН ЕЛІНІҢ РӘМІЗДЕРІ
1. Мәтінді  оқыңыз. Онда кездесетін таныс емес сөздердің астын сызыңыз.
Иран туы

Иранның мемлекеттік туы жасыл, ақ және қызыл жолақтардан тұрады, ортасында елтаңба орналасқан. Жасыл түс ислам дінін бейнелейді. Ақ түс – бейбітшіліктің белгісі. Ал қызыл түс батырлық пен ерлікті білдіреді. Тудағы ақ жолақтың асты мен үсті араб сөздерінен тұратын екі сызықтан тұрады. Бұл “Алла Тағала бәрінен де ұлық” дегенді білдіретін “Аллах Акбар!” (Allahu Akbar) деген сөйлемнің 22 көшірмесі. Иран атазаңында айтылғандай, 22 саны ислам күнтізбесі бойынша 11- айдың 22-і күні бұрынғы режимді құлатқан Ислам төңкерісімен байланысты таңдалған. Иран күнтізбесі зодиак белгісіне негізделген. Жыл басы 21-наурызға және он бірінші ай Суқұйғыш белгісіне сәйкес келеді. Ақ жолақтың үстіңгі сызығында 11 жасыл көшірме, ал астында 11 қызыл көшірме бар. Ту 1980 жылы 29-шілдеде қабылданған.

Иран елтаңбасы

Елтаңба жарты ай мен қылыштан тұрады (осы сөздің араб тіліндегі жазылуына біршама ұқсайды). Елтаңбаның бес бөлігі Исламның бес қағидатын әйгілейді. Қылыштың үстінде – “Ташдид” (W әрпіне ұқсайды). Араб жазуында ол екі әріп ретінде қолданылады, ал елтаңбада ол қылыштың қос күшін көрсетеді. Елтаңбаның формасы қызғалдақты еске түсіреді. Ежелгі Иран мифологиясы бойынша, отаны үшін құрбан болған жас жауынгерлердің бейітінде қызыл қызғалдақтар өсіп шығатын болған. Иранда осы күнге дейін қызғалдақ гүлі азапкерліктің белгісі болып саналады.
                                                                                              (Интернеттен)

2. Жасыл, ақ, қызыл сын есімдерін салыстырмалы және  күшейтпелі шырай түрінде жазыңыз.
3. Екі бағанадағы сөздерді сәйкестендіріңіз.
Ақ                                        Ташдид

Жасыл                                 Азапкерлік

Қызыл                                 Бейбітшілік


Күнтізбе                              Зодиак

Қылыш                                Ислам
Қызғалдақ                           Батырлық
4. Үш бағанадағы сөздерден қанша сөйлем құрай аласыз?
	Жасыл түс

Ақ түс

Қызыл түс

Күнтізбе

Жыл басы

Ташдид

Қызғалдақ
	суқұйғыш белгісіне

азапкерлік белгісі

зодиак белгісіне

қылыштың қос күшін

бейбітшіліктің

ерлікті

ислам дінін
	белгісі

бейнелейді

білдіреді

сәйкес келеді

көрсетеді

болып саналады




5. Мына жауаптарды алу үшін қандай сұрақтар қою керек?

1) Иранның мемлекеттік туы жасыл,ақ,қызыл жолақтардан тұрады.
2) Ақ жолақтың асты мен үсті араб сөздерінен тұратын екі сызықтан тұрады. 

3) 22 саны Ислам күнтізбесі бойынша Ислам төңкерісімен байланысты таңдалған.

4) Жыл басы Суқұйғыш белгісіне сәйкес келеді.

5) Елтаңба жарты ай мен қылыштан тұрады.

6) Елтаңбаның бес бөлігі исламның бес қағидатын білдіреді.
7) Иран мифологиясы бойынша,елі үшін құрбан болған жауынгерлердің бейітінде қызыл қызғалдақтар өсетін болған.
6. Ислам әлеміндегі елдердің мемлекеттік рәміздері туралы сұхбаттасыңыз.
25-сабақ

Иран қоҒамындаҒы әйелдер рөлі
[image: image22.png]



1.  Сұрақтарға жауап беріңіздер.
1) Жалпы тарихқа көз жүгіртіп, әйелдердің қоғамдағы рөліне сипаттама беріп көріңіз.

2) Шығыс әйелі мен батыс әйелінің айырмашылықтары бар ма?

3) Ислам әлеміндегі әйелдердің рөлі қандай?

4) Қазақ әйелдері туралы не айтар едіңіз?

2. Мына негізгі сөздер мен сөз тіркестерін оқып, мәтінде не туралы сөз болатынын болжап көріңіз.
 Қару-жарақ, наразылық білдіру, азап шегу, төңкеріс, некелесу, шаңырақ көтереді, дін, жауынгер, оң іс.

3. Жоғарыдағы сөздермен бірнеше сөз тіркесін құраңыз.

Үлгі: ислам төңкерісі, ислам діні, ...

4. Мәтінді оқыңыз. Тірек сөздер мен сөз тіркестерінің астын сызыңыз.
Иран әйелдерінің қоғамдағы белсенділігіне тарихтың өзі куә (шахтардың қыздары қару-жарақ асынып, батырларша жауға шапқан). Егер оларға айналасындағы бір нәрсе ұнамаса, наразылық білдіріп отырған. Өйткені шейіттік ислам әділдік жолында күресуге, тіпті азап шегуге де дайын болуға тәрбиелейді. Иран әйелінің ділінен оң іс үшін азап шегуге деген белгілі бір ұмтылысты байқауға болады. Бұл сенімділік олардың балаларына да беріледі. Міне, осындай балалардан елін қорғауға дайын жауынгерлер өсіп шығады.

Ислам төңкерісі әйелдерге не берді? Ең алдымен елдегі әйелдер саны 1976 жылдан бері 80 пайызға өсті. Ирандағы әйелдердің орташа өмір ұзақтығы 60-тан 68 жасқа өсті. 1976 жылы әйелдердің 35,5%  ғана оқып, жаза алатын болса, 1998 жылы сауатты иран әйелдері 75% жетті. Елдің түрлі салаларында иран әйелдерінің еңбекке тартылуы да өсті, әйелдер арасындағы жұмыссыздық көрсеткіші қазіргі кезде 13% кем. 

Иран әйелдерінің оқуға деген құштарлығы ерекше, көпшілігі жоғары білім алғысы келеді. Бүгінде ЖОО-дағы студенттердің 60% – қыздар. Олар мамандықты меңгеруде жігіттерге қарағанда әлдеқайда зор табыстарға қол жеткізеді, өйткені жұмыс берушілердің әйелдерге қоятын талаптары өте жоғары. Иран әйелдері қазіргі көптеген мамандықтарды, соның ішінде нәзік жыныс өкілдері үшін ауыр да күрделі саналатын кәсіптерді меңгеруде. Мысалы, ұшқыш, спортпен айналысу, күрделі электр техникасын жинау. Түрлі спорт жарыстарында әйелдердің табыс үлесі артты, әрі олар спортпен Ислам шариатын сақтай отырып айналысады. Мұның бәрі оларға өте жақсы жағдай жасалғанын көрсетеді. Иран мемлекеті отбасына, әсіресе отбасындағы әйел роліне, отбасын қорғауға көп мән береді. 

Төңкерістен кейін иран әйелдері ерікті түрде хиджабты таңдап алды. Сөйтіп шариат талабына сай киіну бұлжымас заңдылыққа айналды.

Иранның қыздары әрдайым жігіттерден бөлініп жүреді, мектепте бөлініп оқытылады, институттарда әр түрлі аудиторияларда, жұмыста әр түрлі бөлмелерде отырады, тіпті бөлек автобустарда жүреді. Сонда иран жастары бір-бірімен қалай танысып, білісіп, отбасын құрайды?  

Иранда некелесу әдет-ғұрып пен дәстүр бойынша іске асады. Оған отбасылары, ата-анасы себепші болады. Ата-аналардың келісімімен жастар бір-бірімен танысады. Көңілдері жарасса, шаңырақ көтереді. Соңғы кезде мынадай тәжірибе пайда болды: университеттерде жігіттер мен қыздарды таныстырып, оларға кездесу ұйымдастырып тұратын арнайы бюролар бар. Егер жастар бір-бірін ұнатса, отбасыларынан рұқсат сұрайды. 

Соңғы жылдары Иранда музыка, яғни симфониялық және камералық оркестрлер, еркек пен әйелдер хоры, музыкалық ансамбльдер (солардың бірі – “Ареф” тобы 2000 жылы Лондонда өткен фестивальда бірінші орынға ие болды) қайта жаңғырды. 











          (Интернеттен)

5. Мәтіндегі  тірек сөздер мен сөз тіркестерін  басқа сөздермен беріп көріңіз. Сол сөздерді пайдаланып, мәтін құраңыз.

Үлгі: азап шегу - қиналу.
6. Төмендегі етістіктермен сөз тіркестерін құраңыз.

      1) наразылық білдірді             5) қол жеткізді

      2) күресті                                  6) айналысады

      3) тәрбиеледі                            7) мән береді

      4) меңгерді                               8) құрайды

7. Төмендегі сөйлемдерді оқып, жақшаларды ашыңыз.

Иран әйелдерінің (активность в обществе) тарих куә. Оларға бір нәрсе ұнамаса (протестовали), әділдік жолында күресуге, (пострадать) дайын болған. Иран әйелінің (менталитет) оң іс үшін азап шегуге дайындығын байқауға болады. (Исламская революция) әйелдерге не берді? Иран әйелдері қазіргі көптеген мамандықтарды (представители слабого пола) үшін ауыр саналатын кәсіптерді меңгеруде. Иранның қыздары әрдайым жігіттерден (отделены). Иранда дәстүр бойынша (браки заключаются). Соңғы жылдары Иранда музыка (возродилась).
8. Әйел сөзіне бірнеше анықтауыш табыңыз.

Үлгі: батыр әйел, ақылды әйел.

9. Мына сұрақтар төңірегінде ой бөлісіп көріңіз.
а) Қазақ әйелдері мен иран әйелдерін салыстырыңыз.

ә) Қазақ әйелдеріне мемлекет тарапынан жеткілікті көңіл аударыла ма? Өз пікіріңізді білдіріңіз.

б) Әйел, ана тақырыбы қазақ әдебиетінде қаншалықты өзекті болған?

в) Әйел тақырыбына көбірек барған қандай қазақ қаламгерлерін білесіз?

10. Мына мақал-мәтелдерді оқып, мағынасын талдаңыздар.

Жақсы әйел жаман еркекті түзетеді. 

Жақсы әйел – жігітке біткен бақ, 

Жақсы жар, жақсы қоныс – алтын тақ.

Еркек сергек ұйықтаса, ырыс бітеді, 

Әйел сергек ұйықтаса, жұмыс бітеді.

Әйелі жоқ үй – жетім. 

11. Мына өлеңді жаттаңыздар. 

Қай кезде де сұлулықтың жолы - мұз.

Әйел біздің әзиз байлық қорымыз

Әйел біздің тағдырымыз

Тағдырымыз болған соң 

Белгілі ғой, бағымыз не сорымыз.

Хас сұлулық әлсіздердің қызғанышын маздатқан

Ал қызғаныш құрды деп кім айта алады аз қақпан

Бір әйелге бола кейде ел менен ел жауласып, 

Жер жастанған боздақтар

Оған куә анау төбе томпиған

Анау шыңдар құлақтары қалқиған.

Сан ұрпаққа тұлға болған ақындар

Бір әйелдің намысы үшін жан қиған

Мағынасыз жылтырақты сақтамайды ел еске.

Жалын болып жылу болмау,

Әйел болып сұлу болмау 

Табиғатты алдаумен тең емес пе?

Гүлзар әйел қауымына сұлулықсыз бақ қайда?

Шын сұлулық тереңдікте жатпай ма?

Қайырлатқан кемесін талай ердің

Саяз көлге шашылмаған шұғылаң.

Тереңдігі жоқ әйелдің

Қорқу керек сыртқы сұлулығынан.

Әйел – еркек намысының қорғаны

Нағыз сұлу әйел табу – 

Бүкіл еркек атаулының арманы.

Нағыз сұлу әйел үшін қажет кезде жан қию

Бұл – моральдік кодекстің жазылмаған тармағы

Бірақ, бірақ талайлардың бақыты алыс, сорынан.

Бұл кез-келген бөріктінің келе бермес қолынан

Ерлік семсе азаматтық семеді.

Үлкен ерлік үлкен күшке келеді                                                             
(М.Шаханов)
26-сабақ

ДАНАЛЫҚ БАСЫ  – “АВЕСТА”

1.  Сұрақтарға жауап беріңіз.

1) Шығыс әдебиетінің тарихы туралы не айтар едіңіз?

2) “Авеста” туралы не білесіз?

2.  Мына екі қатардан синоним сөздерді табыңыз.
1) Мұра, өріс алу, зұлымдық, ізгілік, нышан, айқын, тағам, сараңдық, жомарттық, өтірік.

2) Анық, таралу, жалған, игілік, мирас, қаттылық, қастық, тамақ, жалған, белгі, мәрттік.

3. Жоғарыдағы синоним сөздермен бірнеше сөз тіркесін құраңыз.
Үлгі: ортақ мұра, қастық жасау, …

4. Берілген сөйлемдердегі кейбір сөздерді синонимдерімен ауыстырып айтыңыз.
1) Парсы поэзиясының биіктері тәжік халқының да ортақ (мирасы) болып саналады. 2) Орта Азия мен Иран халықтарының поэзиясының шығармашылығы бір бастаудан (тараған). 3) “Авестада” екі нәрсе бар: жамандық пен жақсылықтың күресі, (қастық) пен (ізгіліктің) күресі. 4) “Авеста” жас нәресте – жақсылықтың (белгісі) дейді. 5) Сүт шығыста қасиетті (тамақ) болып есептеледі. 6) (Өтірікті) шындық билесін.

5. Мәтінді оқыңыз. Онда кездесетін таныс емес сөздердің астын сызыңыз.
Шығыс халықтарының ішінде ең бай, ең көне әдебиет парсы-тәжік әдебиеті болып саналады. ХХ-ХV ғ. арасы Иран мәдениеті, әдебиеті үшін алтын ғасыр санатына жатады. Ежелгі заманда Орта Азия және Иран халықтарының түп-төркіні, тарихы бір болған, бірге дамыған, сондықтан да парсы поэзиясының биіктері мен шыңдары тәжік халқының да ортақ мұрасы болып саналады.

Ерте замандарда Орта Азия мен Иран халықтарының поэзиясының шығармашылығы бір бастаудан өріс алған. Бұлар үшін барлық даналықтың басы – “Авеста”. Бұл кітаптың ішіндегі көптеген тараулар, жазбалар кейінгі ғасырлардағы парсы-тәжік поэзиясының өріс алуының негізі болған. Авеста өзінің алғашқы беттерінен бастап-ақ адам мен табиғатты жырлайды. Әсіресе, суды ерекше құрметтеп, бағалайды. Тау өзендерінің құлап аққан сарқырамасы, құстардың қуатты қанат қағысы, түнгі жапырақтарының сыбдыры бәрі де су үніне, әуеніне қосыла ғажайып бір симфониялық оркестрге ұқсайды. Шығыста суды қадірлеу, құрметтеу әрі күнге дейін өзінің мәнін жоғалтпаған. “Қайда су болса, сонда өмір болады”, – дейді парсылар. “Судың да сұрауы бар” – деген қазақ. “Авестада” екі нәрсе бар: жамандық пен жақсылықтың күресі, зұлымдық пен игіліктің күресі. Соның бәрінде де жақсылық, игілік иесі адам жеңіп отыруға тиіс. Пенде баласы дүниеге келгеннен бастап, өмірінің ақырына дейін қолынан келгенше жақсылық етуге тиіс. Жаңа туған нәресте де жақсылықтың нышаны дейді бұл кітапта, бала – бақыттың қайнар бұлағы. Егер бір істі бастайтын болсақ, сәбидің басына, маңдайыңды тигізіп шық дейді. “Авестада” айқын айтылатын тағы бір жай: 1) Жер өңдеу және нан “Кім жерге дән сепсе, сол жан себеді”, – дейді “Авеста”. Нанды қадірлеп, Құраннан биік қою, аяқ асты етпеу осы даналық кітабынан басталған сияқты. 2) Сүт жайында. Егер әкеле жатқан сүтің бір жерге төгіліп қалса, сол жерді мұқият күреп алып, өзеннің таза суымен ағызып жібер дейді: сүт Шығыста ерекше тағам ғана емес, киелі, қасиетті тағам ретінде пайдаланылған. 3) Темірге ерекше мән берген. Мысалы, егіншілер егін даласына шығар алдында ұстахана арқылы өтіп, ұстаның көрігіне маңдайын тигізіп, сүт жалатқан, сонда ғана біздің ісіміз оңға басады деп ойлаған. “Авестаның” айтуы бойынша, темірге табыну айрықша орынға ие болғанға ұқсайды.

“Авеста” кітабының “Ясна” деген тарауында мынадай сөздер бар: “Бұл үйде тыңдалғаннан тыңдау басым болсын. Араздықтың орнын бітім, билесін. Сараңдықты жомарттық билесін. Дінсіздікті дін билесін. Өтірік сөзді орынды сөз билесін. Жалғанды шындық билесін”, – дейді.

Гүлдің ең әдемі түсі-ақ, жаманы – қара. Күндер: 3, 5, 7, 40 осы күндерді ерекше күтіп алып, шығарып салып отырған. Әсіресе 7 санын бөліп атау керек. Дүйсенбі, сейсенбі, бейсенбі, жексенбі күндерін қиын деп есептеген.

                                                                                                         (Ө.Күмісбаев)

6. Сөйлемдерді  аяқтаңыз.

1) Авеста өзінің алғашқы беттерінде ….

2) “Авестада” екі нәрсе бар: …

3) Кім жерге дән сепсе, …

4) Сүт Шығыста ерекше тағам ғана емес, …

5) Егіншілер егін даласына шығар алдында …

6) “Авеста” кітабының “Ясна” деген тарауында мынадай сөздер бар: …

7) Күндер 3, 5, 7, 40 …
7. Сөйлемдердегі ойды таратып айтыңыз.

1. Орта Азия мен Иран халықтарының тарихы бір болған, бірге дамыған.

2. “Авеста” өзінің алғашқы беттерінен бастап-ақ адам мен табиғатты жырлайды.

3. “Авестада” айқын айтылатын жайлар бар. 

4. “Авестада” сандар туралы айтылады.
8. Мына сөйлемдерді бұйрық райлы немесе шартты райлы сөздермен толықтырыңыз.

Қажетті сөздер: болса, билесін, сепсе, болсын, төгіліп қалса.

Егер әкеле жатқан сүтің бір жерге   ... , сол жерді мұқият күреп алып, өзеннің таза суымен ағызып жібер. Бұл үйде тыңдалғаннан тыңдау басым ... .Қайда су ... , сонда өмір болады. Сараңдықты жомарттық ... .Кім жерге дән ..., сол жан себеді. Жалғанды шындық ... .

9. Мына сұрақтар төңірегінде ой бөлісіп көріңіз.
1) Парсы-тәжік халықтары үшін даналықтың басы – “Авеста” болса, қазақ халқы үшін даналықтың басы не деп ойлайсыз?

2) “Авестадағы” құндылықтар қазақ халқының құндылықтарымен, наным-сенімімен сәйкес келе ме? Айырмашылықтары бар ма?

3) “Авеста” кітабын діни кітап деуге бола ма? Оны басқа қасиетті кітаптармен салыстырып көріңіз.
10. “Шығыс даналығы” деген тақырыпта әңгіме жүргізіңіздер.
VII МОДУЛЬ

САУДИДТЕР ӘУЛЕТІ ҚҰРҒАН МЕМЛЕКЕТ

1. Сұрақтарға жауап беріңіздер.

1) Қандай араб елдерін білесіз?

2) Қазақстанда араб елдерінің елшіліктері бар ма?

3) Араб елдерінде Қазақстанның елшіліктері бар ма?

4) Сауд Арабиясы туралы не білесіз?

5) Қазақстан мен Сауд Арабиясының арасында қандай байланыстар бар?

2. Мына сөздерді оқып, мәтінде не туралы сөз болатынын болжап көріңіз. 
Мәлімет, тұрақты, тайпалар, тоқыма, арпа, шығанақ, әріптес, таққа отыру, шырақшы, тұрақтылық, ынтымақ, бірлік, тартыс, қауіпсіздік, сақшы.
3. Жоғарыдағы сөздермен бірнеше сөз тіркесін құраңыз.

Үлгі:Парсы шығанағы, ұлттық қауіпсіздік, ...

4. Мәтінді оқыңыз. Мәтінде кездесетін жалқы есімдерді диаграмма арқылы беріңіз.
Сауд Арабиясы корольдігі (Әл-Мамляка әл-Арабия ас-Саудия) – Азияның оңтүстік-батысында орналасқан мемлекет. БҰҰ мәлімет бойынша, Арабия жарты аралының 3/2 бөлігі және Қызыл теңіз бен Парсы шығанағындағы аралдардың біразын және 2,15 млн. шаршы шақырым жерді алып жатыр. Халқының саны 17,4 млн. адам (1993), негізінен – арабтар. Олардың жартысына жуығы – көшпенділер мен жартылай көшпенділер. Ресми тілі – араб тілі. Ресми діні – ислам. Астанасы – Әр-Рияд.    

Сауд Арабиясы – абсолюттік теократиялық монархия. Мемлекет басшысы – король. Жерінің көп бөлігі – шөл дала, батысын биіктігі 3353 м жететін таулар алып жатыр. Климаты – ыстық, құрғақ және тропиктік, солтүстігінде – субтропиктік, оңтүстігінде – тропиктік. Шілденің орташа температурасы 300 –тан, қаңтарда – 10-200 –тан асады. Тұрақты өзендері жоқ. Қазіргі Сауд Арабиясының аумағын ежелгі заманда мал шаруашылығымен айналысқан көшпелі араб тайпалары мекендеген.

Сауд Арабиясы аумағының батыс бөлігі – Хиджазда VІІ ғасырда ислам пайда болды және Халифат мұсылмандық теократиялық мемлекеті бой көтерді. ХІХ ғасыр басында ваххабиттер Арабияның көп бөлігін ХХ ғасырдың басына дейін өмір сүрген саудидтер мемлекетіне біріктірді. Арабияны біріктіру үшін болған Ибн Сауда соғысының (ХХ ғ. 20-жылдары) нәтижесінде 1927 жылы Хиджаз Неджд және оған қосылған облыстар, ал 1932 жылдан бастап – Сауд Арабиясы құрылды. Өте бай мұнай қоры бар Сауд Арабиясы халықаралық саясатта үлкен рөл атқарады. Экономикасының негізі – мұнай және газ өнеркәсібі. Мұнай өңдеу, мұнай химиясы, металлургия, қағаз, тоқыма және тамақ өнеркәсіптері, құрылыс материалдарын өндіру де жақсы дамыған. Басты ауылшаруашылық өнімдері – финик пальмасы, бидай мен арпа, көкөніс пен жеміс өсіру. Көшпелі мал шаруашылығы, балық шаруашылығы да маңызды орын алады. Негізгі теңіз порттары: Парсы шығанағында – Рас-Таннура, Даммам, Эль-Хубар және Мина-Сауд; Қызыл теңізде – Джидда (жыл сайын Мекке мен Мединаға қажылыққа келетін 1,5 млн-нан астам адамға қызмет көрсетеді). Экспортының 99%-мұнай, мұнай өнімдері және газ. Негізгі сыртқы сауда әріптестері – Жапония, Италия, Франция, Германия. Ақша бірлігі – сауд риалы.

1932 жылдан бастап Сауд Арабиясын саудидтер әулеті басқарып келеді. Мемлекет басшысы – король Фахд бен Абдул Азиз әл Сауд, корольдіктің негізін салушының ұлы. Ол 1982 жылдың шілде айында ағасы Халид қайтыс болғаннан кейін таққа отырды. 

1986 жылы ислам жолын ұстанатындығын айрықша көрсету үшін өзіне титулымен қоса “Екі қасиетті Мешіттің шырақшысы” деген атақ берді. Король Фахдтың тұсында Сауд Арабиясы корольдігі халықаралық істерде белсенді рөл атқара бастады. Фахдтың пікірінше, тұрақтылық пен бейбітшіліктің басты шарты жақсы халықаралық қатынастар болып табылады. Араб және Ислам ынтымағы мен бірлігі–Сауд Арабиясы саясатының басты мақсаттары. Мұсылман халықтары қатысқан діни тартыстарды шешуде де корольдік басты рөл атқарады. Бұл – Ауғанстан, Босния және Сомалидегі тартыстар. Корольдік араб әлеміндегі аймақ қауіпсіздігінің сақшысы болған және болып қала береді.  
(Интернеттен)

Қызыл

теңіз

	Сауд Арабиясы






5. Мынадай жауаптар алу үшін қандай сұрақтар қою керек?

1) Сауд Арабиясы корольдігі – Азияның оңтүстік-батысында орналасқан мемлекет.

2) Халқы, негізінен, арабтар, жартысына жуығы көшпенділер мен жартылай көшпенділер.

3) Жерінің көп бөлігі – шөл дала, батысын таулар алып жатыр.

4) VІІ ғасырда Сауд Арабиясы аумағында Халифат мемлекеті пайда болды.

5) ХІХ ғасырдың басында ваххабиттер Сауд Арабиясын құрды.

6) Экономикасының негізі – мұнай мен газ өнеркәсібі.

7) Сауд Арабиясын саудидтер әулеті басқарады.

8) Сауд Арабиясы халықаралық қатынастарда белсенді рөл атқарады.

6. Мәтіннің көмегімен  берілген сөз тіркестерінің мазмұнын ашыңыз.

1) Сауд Арабиясының табиғаты.

2) Халифат мемлекеті.

3) Сауд Арабиясының экономикасы.

4) Екі қасиетті Мешіттің шырақшысы.

5)Сауд Арабиясының сыртқы саясаты.

7. Мына сөздер мен сөз тіркестерінің қазақша баламасын мәтіннен  табыңыз.

Аравийский полуостров, кочевники и полукочевники, пустынные плато, скотоводческие племена, возник ислам, создано государство, нефтяная и газовая промышленность, сельскохозяйственные культуры, кочевое животноводство, внешнеторговые партнеры, денежная единица, династия Саудитов, приверженность исламу, хранитель двух святых Мечетей.

8. Араб сөзімен бірнеше сөз тіркесін жазыңыз. 

Үлгі: араб тілі, араб мұнайы, … 
9. Мына мәтіннің мазмұнын қазақша әңгімелеңіз.

Хотя Саудовская Аравия и является родиной панарабского спутникового телевидения, в целом средства массовой информации этой страны относятся к числу самых регламентированных на Ближнем Востоке. Как правило, им не позволяется критиковать правительство и королевскую семью, а также подвергать сомнению религиозные установления.

Однако в 2003 году в саудовских СМИ появились некоторые признаки либерализации. Некоторые из тем, ранее считавшихся запретными, стали освещаться прессой и телевидением, репортажи стали более смелыми и откровенными. Не исключено, что толчком послужили события 11 сентября и серия терактов в самой Саудовской Аравии.

Все теле и радиовещание в стране осуществляет государственная Вещательная Служба Королевства Саудовская Аравия, которая имеет четыре телевизионных сети, включая канал новостей Аль-Ихбария. Председателем управления надзора за радио и телевидением является министр культуры и информации.

На территории Саудовской Аравии запрещены частные радиостанции и телеканалы, однако эта страна представляет собой важнейший рынок для панарабских спутниковых и платных каналов. За некоторыми из них включая базирующуюся в Риме телесеть “Орбит” и базирующуюся в Дубаи сеть Эм-би-си, которой владеет шурин короля Фахда, стоят саудовские инвесторы.
10. Мына  сұрақтар төңірегінде ой бөлісіп көріңіз.

1. Сауд Арабиясының басқа араб елдерінен қандай ерекшелігі бар?

2. Сауд Арабиясы мен Қазақстанды салыстырыңыз:

а) мемлекеттік құрылымы;

ә) әлеуметтік-экономикалық жағдайы;

б) климаты;

в) бұқаралық ақпарат құралдары.    

11. “Саудидтер әулеті” деген тақырыпта сұхбат жүргізіңіздер.             
28-сабақ

1. Мына сұрақтарға жауап беріңіздер.

1) Әлемге әйгілі қандай ірі діндерді білесіз?

2) Қазақстанда қандай діндер кеңінен тараған?

3) Ислам діні туралы не білесіз?

4) Өзіңіз қай дінді ұстанасыз?
2. Мына жаңа сөздер мен сөз тіркестеріне көңіл аударыңыз, олардың мағынасын білесіз бе?  
Мойынсұну, өсиет, жаратушы, қалтқысыз сену, ғибадат, елші, намаз оқу, дұға ету, ризық табу, нәсіл, тақуа, кәміл, пәни дүние, дау-дамай, қиыры.

3. Дұрыс жауапты таңдай отырып, берілген сөйлемдердегі көп нүктенің орнын толтырыңыз.

Ислам  араб тілінен аударғанда ... дегенді білдіреді.

1) мойынсұну                    2) құрметтеу                  3) сену

 Ислам діні адамдарға жіберілген ең соңғы ... болып саналады.
1) аманат                           2) өсиет                         3) ұран 

Ислам діні ... жалғыздығына сену керек дейді.

1) пайғамбардың               2) діннің                        3) жаратушының

Ислам діні адал жолмен ... шақырады. 

1) сенуге                             2) оқуға                       3)ризық табуға

Исамда адамдардың ... артықшылық берілмейді.

1) нәсіліне                           2) мінезіне                  3) ақылына

... дегеніміз шын мұсылман болу.

1) молда                              2) тақуа                         3) әулие 

Ислам дінінің бес шарты бойынша ешқандай ... жоқ.

1) дау-дамай                       2) ереже                         3) заң
4. Мәтінді оқыңыз. Таныс емес сөздердің астын сызыңыз.
Ислам (араб мойынсұну, амандық, татулық), ислам діні – дүние жүзінде кең таралған төрт ірі әлемдік діндердің бірі. Мұсылмандар (И.дінін ұстанушылар) ұғымында бұл дін құдай тарапынан ең алғашқы адамнан ең соңғы адамға дейінгі барлық адамзат баласына және барлық заманға жіберілген ең соңғы өсиет болып саналады. Ислам дінінің негізгі қағидасы – жаратушының жалғыздығына қалтқысыз сену. Ислам дініндегі ең маңызды ғибадаттар:

Алладан басқа құдайдың жоқтығына, Мұхаммедтің оның елшісі екендігіне сену, Құран Кәрімді оқу және түсіну, намаз оқу, дұға ету, Рамазан айында ораза ұстау, зекет беру. Меккеге қажылыққа бару, ізгілік амалдар істеу, ғылыммен шұғылдану, адал жолмен ризық табу. Исламда адамдардың нәсілі, тілі, әлеуметтік мәртебесі, шыққан тегіне артықшылық берілмейді, барлық адамдар тең дәрежелі, үстемдік тек имандылықта, рухани қасиеттерде, тақуада, яғни Алланың өсиеттерін шын ниетпен орындап, тыйым салған әдеттерден аулақ болып, кәміл мұсылман болуда. Мұсылмандар қауымында адамдардың бір-бірімен әлеуметтік және мүліктік (экономикалық) қарым-қатынастары, пәни дүниеде өмір сүру ережелері Ислам құқығында белгіленген. Ислам құқығы “фикһ” немесе “шариат” (қазақ тілінде шариғат болып та айтылады) деп аталады. Шариат мұсылмандық парыздарды, қылмыстық құқықты, экономикалық құқықты, жеке адам құқықтарын, азаматтық қатынастарды, мемлекеттік құқықты, т.б. қамтиды. Исламда әркім өзінің күнәсі мен қылмысына ғана жауап береді. Ислам тарихында Мұхаммед пайғамбардан кейінгі дәуірлерде мұсылмандар арасындағы саясат, құқық, сенім мәселелеріне байланысты бір-бірінен өзгешелеу көзқарастар ұстанған ағымдар мен мектептер пайда болды (Ислам мазһабтары). Бұл мазһабтар діннің өзегі болып табылатын маңызды мәселелер бойынша емес, екінші дәрежедегі мәселелер бойынша қалыптасқан, яғни, Ислам дінінде негізгі бес шарты-ғибадаттардың парыздылығы сияқты басты мәселелер бойынша дау-дамай жоқ. Ислам дінін қабылдаған көптеген мұсылман мемлекеттерінен атақты ғұламалар өсіп шығып, олар мәдениет пен түрлі ғылым салаларында әлемге әйгілі еңбектер жазып қалдырды. Сонымен қатар өзіндік қайталанбас ерекшеліктерге ие ислам мәдениеті мен ислам өркениеті қалыптасты. Бүгінгі күндері Ислам діні жер шарының барлық құрлықтарына таралған. Әлемнің әр қиырындағы мұсылмандар қауымдастығының өзара байланысы Ислам дүниесі Лигасы, Ислам конференциясы ұйымы, т.б. халықаралық ұйымдар арқылы жүзеге асырылады. 

                                                                                                         (М.Жүнісұлы) 

5. Мына сөйлемдерді бағанадағы сөздермен  толықтырыңыз.

	Ғибадат     мойынсұну     нәсіл    өсиет    қалтқысыз сену     пәни дүние


а) Ислам араб тілінен аударғанда … дегенді бідіреді.

ә) Бұл дін ең алғашқы адамнан ең соңғы адамға дейінгі барлық адамзат баласына жіберілген ең соңғы ... болып саналады.

б) Ислам дінінің негізгі қағидасы - жаратушының жалғыздығына ….

в) Ислам дініндегі ең маңызды  ... бірі - Құран Кәрімді оқу.

г) Исламда адамдардың тілі,шыққан тегі, ... артықшылық берілмейді.

ғ) Ислам құқығында ... өмір сүру ережелері белгіленген.

6. Мына сөздер мен  сөз тіркестерін басқа сөздермен беріп көріңіз.

Алладан басқа құдайдың жоқтығы, намаз оқу, дұға ету, ораза ұстау, зекет беру, адал жолмен ризық табу, үстемдік тек имандылықта, пәни дүние.

 7. Мына сөз тіркестерін пайдалана отырып, мәтін құраңыз.

Жаратушының жалғыздығы, Мұхаммедтің оның елшісі екендігі, ізгілік амалдар істеу, ғылыммен шұғылдану, адамдардың нәсілі, әлеуметтік мәртебесі, шыққан тегі, тыйым салған әдеттерден аулақ болу, кәміл мұсылман болу, мұсылмандық парыздар, қылмыстық құқық, ағымдар, ғибадаттардың парыздылығы.

8. Мына сұрақтар төңірегінде ой бөлісіңіздер.

1) Ислам дініне көзқарасыңыз қандай?

2) Ислам мен мұсылман ұғымдарын салыстырыңыз. Екеуі бір нәрсе ме, әлде әр түрлі ұғымдар ма? Түсіндіріңіз.

3)  Сіз өзіңізді мұсылманмын деп санайсыз ба? Неге?

4) Ислам дінінің басқа діндерден қандай айырмашылықтары мен ерекшеліктері бар деп ойлайсыз?

5) Қазақ қаламгерлерінің исламға, мұсылмандыққа көзқарастары қандай?

9. Мына шағын мәтіндегі ақпаратты пайдалана отырып, екеу ара сұхбат жүргізіңіздер.

Европадағы ең үлкен мұсылман мекемесі боп табылатын Лондон Ислам орталығын Меккедегі қасиетті әл-Харам мешітінің имамы шейх Абдурахман әс-Судейс ашты. 

Жаңа орталық Лондондағы Шығыс мешітке жақын орналасқан. Мұнда Ұлыбританияда өмір сүретін екі миллиондық мұсылман қауымына біраз қызмет түрлері көрсетіледі. Ислам орталығы бір мезгілде 10 мың Намазхан ғибадат жасай алатын зәулім мешіт пен кітапхана үйін, баспа мен баспасөз орталығын, сондай-ақ мұсылмандардың және әртүрлі сала мамандарының білімдерін жетілдіретін оқу орнын қамтиды.

Жаңа Ислам орталығының іске қосылуы болашақ Лондонның бет-бейнесін айқындайтын көп ұлтты және көп конфессиялы жалпы ортаны құруға стратегиялық үлес қосуына жол ашатын болады.Ислам орталығын құруға қарапайым лондондықтардың белсене ат салысуы күтпеген жағдай болды. Олар орталықтың құрылысына қажетті қаржының жартысына жуығын көтерді. Бұл ағылшындардың Исламға деген құрметінің күрт өсіп келе жатқанын айғақтаса керек. 

 (“Мұсылман”, № 7-8, 2004 ж.)

 10. Төмендегі сөздерге түсініктеме беріңіздер.
Даналардан қалған сөз

Омар Ибн Хаттаб Ағнаф Ибн Хайсқа насихат қылып айтты:

“Ей, Ағнаф, кім көп сөйлесе, надандығы көбейеді, кімнің надандығы көбейсе, ұяты азаяды, кімнің ұяты азайса, иманы шөліркейді, кімнің иманы шөліркесе, қалыбы өледі”.

Хасан Басри айтады: “Ей, адам баласы, өмірің бір күннен құралады. Күн өткен сайын сенің де аз-аздап бұлағың кете барады. Азының кетуі баршасының кетуінен де ауырырақ. Сен бұл нәрселерді жақсы біл. Бұл күн амал уақыты, есеп жоқ, амал қылып қал. Ертең есеп күні келеді, ол күнде амал қылу жоқ.

Кездескен адам жас жағынан сенен үлкен болса, айт: “Бұл адам менен үлкен болғандықтан, дінге көп қызмет еткен”. Егер өзіңнен кіші адамға кездессең, “Бұл әлі жас, мен бұдан көп күнә істедім. Ендеше, бұл менен жақсы” де. Ал құрдасыңа кездессең: “Мен өз күнәларымды білем. Мүмкін білмеймін. Олай болса, бұл менен жақсы деп ойлағайсың”.

Бір хакім адам айтты: 

“Надандық төрт түрлі істе көрінеді: амалға асырылмайтын сөзде, нәтижесіз істе, орынсыз араздықта, жағымсыз әдемілікте”.






 
(“Мұсылман”, № 7-8, 2004 ж.)
                                                       29- сабақ
ИСЛАМНЫҢ РУХАНИ ОРТАЛЫҒЫ

1. Сұрақтарға жауап беріңіздер.

1) Өзiнiң көркем жерлерiмен әлемге әйгiлi болған қандай қалаларды бiлесiз?

2) Мекке қаласы туралы не бiлесiз?

3) Қазақстан қандай қалаларымен әйгiлi?

2. Берілген екі қатардан синоним сөздерді табыңыз.

1) Ақшыл көк, тақта, ғибадатхана, жамылғы, тәубесіне келген, жанасу, құбыр, мәртебе.

2) Мерей, өкінген, мешіт, мұржа, тақтай, жамылғыш, қабысу, қызғылт.
3. Жоғарыдағы синоним сөздермен сөз тіркестерін құраңыз.

Үлгі: мәртебесі өсу, тәубесіне келген адам, …

4. Берілген сөйлемдердегі кейбір сөздерді синонимдерімен ауыстырып айтыңыз.

1) Мешіт – әрқайсысының биіктігі 95 метрге жететін тоғыз мұнарадан тұратын (қызғылт) түсті мәрмәрмен қапталған үй. 2) Мешіттің орталығында Қағба (мешіті) орналасқан. 3) Қағба Жібек (жамылғышпен) жабылған.  4) Қағбаның шығыс жақ бұрышында жиектелген қара тасты, мұсылмандық дәстүр бойынша, Алла Тағала жұмақтан қуылған Адамға (өкінгеннен) кейін сыйлаған. 5) Мекке қаласының есігі тек мұсылмандарға ғана ашық.

5. Мәтiндi оқыңыз. Кім? қашан? қалай? қайда? деген сұрақтар қойыңыз.
Исламның рухани орталығы, бүкiл әлем мұсылмандарының қасиеттi қаласы Меккеде (онда шамамен б.д. 570-жылы исламның негiзiн қалаушы – Мұхаммед пайғамбар туылды) Қасиеттi Харам мешiтi (“әл-Маселе әл-Харам”) орналасқан, ол 1570 жылдан берi белгiлi және көлемi 309 мың шаршы метр. Мешiт – әрқайсысының биiктiгi 95 метрге жететiн тоғыз мұнарадан тұратын ақшыл көк түстi мәрмәрмен қапталған сәулеттi үй. Мешiтке 4 қақпа арқылы кiредi, одан басқа тағы 44 есiк бар. Харам мешiтiне 700 мың адам сыйып кетедi. Мешiттiң орталығында мәрмәр тақталары төселген алаңда мұсылмандар “әл-Баит-ёл-Харам” деп атайтын Қағба ғибадатханасы орналасқан. Қағбаның бұрыштары дүниенiң төрт бұрышына сәйкестелiнген. Қағба жылына бiр рет ауыстырылатын қара жiбек жамылғымен жабылған. Жамылғының үстiңгi бөлiгi алтынмен жазылған құран сөздерiмен әшекейленген. Қағбаның есiгi таза алтыннан жасалған, салмағы – 286 кг. Қағбаның шығыс жақ бұрышына күмiс тоғынмен жиектелген қара тас (әл-Хаджар әл-Эсвад) орнатылған. Кейбiр ғалымдар оны метеорит деп санайды. Мұсылмандық дәстүр бойынша, бұл тасты Алла Тағала жұмақтан қуылған Адамға тәубесiне келгеннен кейiн сыйға тартқан. Аңыз бойынша, алғашқыда тас ақ түстi болған, уақыт өте келе күнәқарлардың жанасуынан қарайып кеткен. Қағбадан бiрнеше метр жерде екiншi ғибадатхана – Ибрахим аяғының iзi сақталған Макам Ибрахим тасы орналасқан. Харам мешiтiнде сондай-ақ Зәм-зәм қасиеттi бұлағы бар, бұл су шөл далада анасы Хаджармен өлiп бара жатқан Исмаилға тарту етiлген. Зәм-зәм суы мешiттiң iшкi бөлмелерiне қабырлар арқылы жеткiзiледi, онда жуыну мен iшуге арналған арнайы орындар бар, ал оның дәмi ерекше. Қазiргi уақытта қажылық кезiнде Меккеге екi миллионға жуық адам барады. Сондықтан да Меккенiң бүкiл өмiрi қажыға келгендерге қызмет көрсетумен байланысты, онда қазiргi заманға лайық жаңа қонақ үйлер көптеп салынған, олардың көпшiлiгi Харам мешiтiнiң төңiрегiнде орналасқан. Алайда қажылық кезiнде қажылардың көпшiлiгi арнайы лагерьлерде құрылған палаткаларда тұрады. Қасиеттi мәртебеге ие Мекке қаласының есiгi тек мұсылмандар үшiн ғана ашық. Ислам қағидалары әр мұсылманды өмiрiнде бiр рет болса да “қалалардың анасына” баруға мiндеттейдi, Құран Кәрiмде (6-сүре, 92-аят) Мекке осылай аталады. Ай күнтiзбесi бойынша, Зу-ль-хиджжа айында Меккеге жасалатын қажылық мұсылмандар үшiн ерекше маңызды салт болып табылады.

6. Сөздерді орын тәртібіне қарай орналастырып, сөйлемдерді дұрыс құрастырыңыз.

1. Меккеде исламның рухани орталығы орналасқан Қасиетті Харам мешіті.

2. Мешіт сәулетті үй тұратын тоғыз мұнарадан қапталған мәрмәрмен.

3. Есігі қағбаның жасалған алтыннан.

4. Мешітінде Харам бұлағы Зәм-зәм қасиетті бар.

5. Кезінде қажылық барады Меккеге адам екі миллион.

6. Құран Кәрімде деп аталады Мекке «қалалардың анасы».

7. Мына сөздер мен сөз тiркестерiн қазақ тіліне аударыңыздар.
Духовный центр, священный город, девять минаретов, сиреневый цвет, облицованное мрамором, выложенный мраморными плитами, шелковое покрывало, святилище Кааба, раскаяние Адама, священный источник, статус священного города.

8. Төмендегi сөздер мен сөз тiркестерiн пайдаланып, өз бетіңізше мәтін құрап көріңіз.
Әлем мұсылмандары, Мұхаммед пайғамбар, сәулеттi үй, харам мешiтi, Қағбаның бұрыштары, құран сөздерi, мұсылмандық дәстүр, күнәқарлардың жанасуы, зәм-зәм суы, ислам қағидалары, қажылыққа бару.

9. Жақша ішіндегі сөздерге қажетті септік жалғауын жалғаңыз.

Харам (мешіті) 700 мың адам сыйып кетеді.Қағбаның бұрыштары дүниенің төрт (бұрышы) сәйкестелінген.Қағбаның шығыс жақ (бұрышы) қара тас орнатылған.Бұл тасты Алла Тағала (жұмақ) қуылған Адамға тәубесіне келгеннен кейін сыйға тартқан.
(Қағба) бірнеше жерде Ибрахим аяғының ізі сақталған.Меккедегі жаңа қонақ үйлердің көпшілігі Харам мешітінің (төңірегі) орналасқан. Мекке қаласы қасиетті (мәртебе) ие.

10. Мына сұрақтарға жауап берiңiз.

а) Мұсылманның бес парызын бiлесiз бе? Атаңыз.

ә) Бес парызды өзiңiз қаншалықты орындайсыз?

б) Қажыға барған жақын туыстарыңыз, таныстарыңыз бар ма?

в) Сiздiң қажыға барғыңыз келе ме?

г) Түркiстанның “кiшi Меккеге” теңелуiне көзқарасыңыз қандай?

ғ) Рухани орталыққа тағы қандай жерлердi жатқызар едiңiз?

11. Мына  шағын мәтiнді оқыңыз. Қандай ой түйдіңіз? 

Омардың әдiлдiгi

Хазiрет Омардың ұлы көшеде балалармен ойнайтын едi. Көйлегiнiң бiрнеше жерiнде жамау болып, балалар оған күледi. “Әкең мүмiндердiң әмiрi болса да, сен осындай жамаулы киiм киiп жүрсiң” деп кемсiтедi. Хазiрет Омардың ұлы бұған қатты қапа болады. Әкесiнiң құзырына барып: “Балалар менiң үстiмдегi киiмiмнiң жамауына күледi” деп болған оқиғаны баяндап бердi. Сонда хазiрет Омар: “Қазынашыға барып айт, әкем кейiн жалақысынан алып бередi, оған шейiн қазынадан бiр киiмдiк мата берiңiз де” дептi.

Бала қазынашының алдына келiп, осы сөздердi айтады. Қазынашы оған: “Егер әкең жалақы алғанша өмiр сүретiндiгiне кепiлдiк берсе, айтқан матамды беремiн” дейдi.

Бала қазынашының сөзiнен ешнәрсе бермеймiн деген мағынаны түсiнiп, әкесi хазiрет Омарға барып, болған оқиғаны айтып бередi.

Сонда Хазiрет Омар: “Егер қазынашы сен айтқан матаны беріп жiбергенде, мен оны сол бойда қызметтен босатқан болар едiм” деп жауап берген екен.

12. Әйгiлi қалалар туралы бiр-бiрiңiзбен сұхбаттасыңыз.
30-сабақ

ШЫҒЫС ШЫРАЙЛАРЫ

1. Сұрақтарға жауап беріңіз.
   а) Шығыс шырайлары дегенді қалай түсінесіз?

   ә) Тақырыпты оқи отырып, қандай болжау жасар едіңіз? Сіздіңше, мәтінде не туралы сөз болады?
2. Тақырыпқа қатысты мына жаңа сөздерге көңіл бөліңіз. Олардың мағынасын білесіз бе?
     Құбылыс, бейнелейді, тәкаппар, қаһарлы, ақыл, тапқырлық ғажайып, белгілері.

3. Сұхбаттағы арнайы белгіленген  сөздерді олармен мағыналас жоғарыдағы жаңа сөздермен  ауыстырып айтыңыз.

– Шығыстың мақал-мәтелдерін білесіз бе?

– Шығыстың әдебиеті өте бай ғой, бірақ мақал-мәтелдері туралы ештеңе естімеппін.

– Шығыс мақал-мәтелдері де халықтың тіршілік (көріністерін) айнытпай (суреттейді). Тауып айтылған сөз (өркөкіректі) аттан түсіреді.

– Иә, “Сөз тапқанға қолқа жоқ” демей ме атамыз қазақ.

– Шығыста да мынадай әдемі сөз бар: “(Айбатты) қылыш ала алмаған қамалды қаһарман сөз алады”.

– Шығыс және қазақ мақалдарында ұқсастықтар бар ма?

– Әрине, шығыста да мақал-мәтелдердің халық психологиясында алатын орны ерекше. Арабтар: “Мақал өтірік айтпайды”, десе, “(Зердең) жоқ екен (зердеге) ер, ол жоқ болса, мақалға ер”, – дейді түркімендер.

– Иә, қай халықта болса да осындай өте орынды асқан (тапқыштықпен) айтылған терең тұжырымдар көпшіліктің көкірегінде қалған ғой.

4. Мәтінді оқыңыз. Мәтінде кездесетін таныс сөздерді бір сызықпен, таныс емес сөздерді екі сызықпен сызыңыз.
Шығыс халықтарының ауызша және жазбаша әдебиеті өте бай, әсіресе, мақалдары мен мәтелдері ғасырлардан-ғасырларға, ұрпақтан-ұрпаққа өтіп, біздің заманымызға ХVІ ғасыр биігіне жетіп отыр. Халық өмірінің әр кезеңдеріндегі айнасы ретінде қоғамға, адамға, әлемге, түрлі тіршілік құбылыстарына байланысты көріністерді, әрекеттерді, әдет-ғұрыптарды, халық мінезін айнытпай бейнелейді. Әлеуметтік-экономикалық, тарихи-этнографиялық тұрғыдан қарағанда шығыс халықтарының әрбір мақал, мәтелдерінде тіршілік мәйегі, фәлсафасы тұнып тұр.

Шығыс халықтарының мақал-мәтелдері кейде бірін-бірі қайталап жатады. Кейде бір-біріне қарама-қайшы келетін, өзара ұқсайтын тұстары да бар. Бірақ ол да белгілі бір заңдылықтарға орайлас келетін сияқты. Тарихы, мәдениеті, жағрафиясы, тұрмыс жағдайы өзара жақын келетін халықтардың ауызша, жазбаша әдебиеті, қанатты сөздері, афоризмдері ұқсас, жақын келеді.

Өмірдің сан қилы иірімдері, құбылыстары жайында халықтан артық, шебер, дәл, терең жеткізген кім бар десеңізші! Тауып айтылған сөз тәкаппарды аттан түсіріп, тауларды көтеріп, теңіздерді тербетіп, темірді илеп отырған ғой. “Қаһарлы қылыш ала алмаған қамалды қаһарман сөз алады”, – деп шығыста бекер айтпаған. Шығыс мақал-мәтелдері күлдіреді, жылатады, қуат береді, ойлантады, алға ұмтылдырады, өкінтеді, бармақ тістетеді, қолға қалам алдырады, қаруландырады, ашуландырады, мейірлендіреді. Алақанға сиятын аз ғана сөзде уақыт, әлем, ғасырлар жатыр, көрікті көштер, кесенелі кең пейіл керуендер, күн шуақты күмбездер, нажағайлы аспан жатыр. Тоқсан толғап айтылған тоқсан ауыз сөздің тобықтай түйіні, телегей ойлардың тұжырымы, табыттай ауыр, қаңбақтай жеңіл тағдырлар мен жұлдызды жолдардың тоғысы бар. “Мақал өтірік айтпайды”, – дейді арабтар, “Ақылға ер”, – дейді түркімендер. “Айтқан сөз – атылған оқ”, – дейді қазақтар. Өте орынды асқан тапқырлықпен айтылған саф таза терең тұжырымдар көпшілік көкірегінде қалып қойған. Ата-ана, жастық, қарттық, ізгілік, жақсылық, жалқаулық, зұлымдық, тәрбие, махаббат, достық, табиғат жайында қаншама ғажайып мақалдар галереясы сап түзеп біздің уақытқа жеткен десеңізші. Алайда барлығы да бес саусақтай бірдей болып келмейді. Әрбір мақалда, мәтелде арабтың, үндістің, түріктің, қазақтың, қарақалпақтың, жапонның мінезі, тұрмыс жағдайы, өзіндік ерекшеліктер, өз көзқарастары қалыптасып жатады. Біріне таң қаласың, екіншісіне ішіңді тартасың, үшіншісіне күлесің, төртіншісіне жылайсың, бесіншісі бесбатпан ойға батырады. Әрқайсысына уақыттың, заманның, қоршаған ортаның салған белгілері бар.

         




(Ө.Күмісбаев)

5. Жоспардың әрбір бөлігіне тірек болатын сөзді төмендегі жасырын түрде берілген сөздер қатарынан табыңыз да, соның көмегімен сөзжұмбақты шешіңіз.

1. Тауып айтылған сөздің құдіреті.
2. Мақал-мәтел-халық өмірінің айнасы.

3. Мақал-мәтелдердегі ұлттық ерекшеліктер.

4. Мақал-мәтелдердің ұқсастығы.

5. Ғажайып мақалдар галереясы

1. ЖҰРЫТМЫ

2. ЛАФСӘАФ

3. АКЗАСҚӨК

4. ЫҢЗЫҚАДЛ

5. ҚЫЛРАҚПЫТ

6. Жоспарда аталған мәселелер туралы негізгі ақпаратты мәтіннен жазып алыңыз.

Үлгі: әрбір мақалда белгілі бір халықтың өзіндік көзқарасы қалыптасады.

7. Бірінші бағанадағы етістіктерді екінші бағанаға өзгелік етіс тұлғасында жазыңыз.

	Түсу
	Түсіру

	Ойлану
	

	Ұмтылу
	

	Өкіну
	

	Күлу
	

	Жылау
	

	Мейірлену


	

	Ашулану
	


8. Сөйлемдерді оқып, көп нүктенің орнына қажетті сөз тіркесін қойыңыз.
Шығыс халықтарының әрбір мақал-мәтелдерінде … тұнып тұр … өзара жақын келетін халықтардың ауызша, жазбаша әдебиеті, қанатты сөздері, афоризмдері ұқсас келеді. Шығыс мақал-мәтелдері … . Ата-ана, жастық, қарттық, ізгілік, жақсылық, махаббат, достық жайында … сап түзеп біздің уақытқа жеткен. Әрқайсысына уақыттың, заманның, қоршаған ортаның … бар.

(Қажетті сөздер мен сөз тіркестері: тіршілік мәйегі, тарихы мен мәдениеті, күлдіреді, жылатады, ойлантады, өкінтеді, ғажайып мақалдар галереясы, салған белгілер)

9. Төменде берілген шығыс мақал-мәтелдерін оқып, талдаңыздар. Оларға ұқсас қазақ мақал-мәтелдері бар ма?
1. Шет жерде жүргенде Отанынан артық қымбат жоқ.

2. Инемен шаныша алмағанды сөзбен шаншиды.

3. Сабыр – қуаныштың кілті.

4. Екі рет ойла, бір рет сөйле.

5. Кейін өзің жыламайын десең, балаңды жылатып ал. 

                                                                                       (Араб мақал-мәтелдері)

1. Күші бар күшімен, күші жоқ ақылымен алады.

2. Мың мамандық болса, соның ең биігі – ғалым.

3. Адамдар қателеседі, аттар сүрінеді.

3. Кітаптан терең, адам ойынан биік ештеңе жоқ.

                                                                                    (Қытай мақал-мәтелдері)

1.  Қайырымды сөз темір есікті ашады.

2.  Халық лақтырған тас алысқа түседі

                                                                                      (Түрік мақал-мәтелдері)

1.  Тәжірибе – барлық білімнің әкесі.

2.  Алдымен еңбек сіңір, сосын талап ет.

3.  Қанағат ету – зор байлық.

                                                                                      (Үнді  мақал-мәтелдері)
1.  Жаңа ескісіз болмас.

2.  Бір күн кейінге қалдырсаң, он күнге кетеді.

                                                                                     (Корей мақал-мәтелдері)
1.  Кішіпейілділік – даналықтың сәні.

2.  Әке сезімі таудан биік, ана сезімі мұхиттан терең.

3.  Жалған тез тозады.

                                                                                    (Жапон мақал-мәтелдері)

10.  Адамгершілік, достық, еңбек, тіл  тақырыбына бірнеше шығыс мақал-мәтелдерін жазып келіңіз. Оларды талдаңыздар
VIII МОДУЛЬ
МЫСЫР ЕЛІ

31-сабақ
ЕГИПЕТ АРАБ РЕСПУБЛИКАСЫ

1. Сұрақтарға жауап беріңіздер.

а) Египет туралы не бiлесiз?

ә) Ол қайда орналасқан?

б) Египет Араб Республикасының Қазақстанда, Қазақстанның Египетте елшiлiктерi бар ма? Елшiлерi кiм?

2. Жаңа сөздерді оқып, мәтінде не туралы сөз болатынын анықтаңыз.

Атырау, алқап, аңғар, құмақ, қағидат, өзiн-өзi басқару, келiссөздер, ынталандыру, жаппай қырып-жоятын қару, азат, даулы, реттеу.
3. Жоғарыдағы жаңа сөздермен бірнеше сөз тіркесін құраңыз.

Үлгі: келіссөздер жүргізу, азат ел, ...

4. Мәтiндi оқыңыз. Оның негізгі ақпараттарын беретін сөздер мен сөз тіркестерінің астын сызыңыз.
Египет – ең ежелгi әлемдiк өркениет елдерiнiң бiрi, үш бiрдей Азия, Африка, Еуропа құрлықтарын байланыстырушы жолдардың тоғысқан жерi. Мемлекет Африканың солтүстiк-шығысында және Азияның оңтүстiк-батысында орналасқан. Шығысында – Израильмен, оңтүстiгiнде – Суданмен, ал батысында – Ливиямен шектеседi. Солтүстiгiнде Жерорта теңiзiмен, шығысында – Қызыл теңiзбен шайылып жатыр. 
Жер көлемi – 1001450 шаршы шақырым. Ел аумағының оннан бiр бөлiгiн ауылшаруашылық жерлерi алып жатыр. Бұл – Нiл атырауының аңғарлары, шөлдегi бiрнеше алқаптар және Суэц каналының бойындағы жерлер. Аумағының 90%-дан астамы шөл далалар, олардың iшiнде Ливия шөлi, Сахараның бiраз бөлiгi және Аравия (Шығыс) шөлi бар. Ливия шөлiнде Ұлы Құмақ теңiз деп аталатын ұланғайыр құмды учаске орналасқан. Онда бiрнеше ойпаттар, оның iшiнде көлемi 18000 шаршы шақырымға жететiн Каттара ойпаты бар, ал тереңдiгi теңiз деңгейiнен 113 м төмен, ол – Африканың ең төмен жерi. Елдiң бойын Нубия шөлi алып жатыр. Синай түбегiнiң солтүстiгi шөлдi аймақ, ал оңтүстiгiнде Қызыл теңiз жағасында биiктiгi 2100 м-ден асатын жартастар орналасқан. Египеттiң ең биiк нүктесi – осы Синай түбегiндегi Жабал-Катрина тауы (2637 м). 
Халқының саны, шамамен, 63 млн адам. Каирдiң өзiнде 18 млн-ға жуық адам тұрады. Тұрғындары, негiзiнен, арабтар болып саналады. Ел халқының 90% ислам дiнiн ұстанады. Қалғандары – христиандар.
Египеттiң мемлекеттiк тiлi – семит-хамит тiлдер тобына жататын араб тiлi.
 Египеттiң жалғыз ғана сөйлеу тiлi болып табылатын әдеби араб тiлi көршi араб елдерi тiлдерiнен өзгеше. Каирдiң, Төменгi және Жоғарғы Египеттiң өздерiне тән диалектiлерi бар. Ағылшын, француз тiлдерi кең тараған.

Ақша бiрлiгi – египет фунты.

Египет Араб Республикасы – президенттiк республика. Президентi – 1981ж. қаңтар айынан берi Мұхаммед Хосни Мубарак. Заң шығарушы органы – бiр палаталы Халықтық жиналыс (454 депутат).

Египет Таяу Шығыстағы бейбiт процестiң алға басуына белсене араласты, қағидаттар туралы палестиндiк-израильдiк Декларацияға Газа мен Иерихон аудандарында уақытша палестиндiк өзiн-өзi басқаруды енгiзу туралы Каир келiсiмiне қол қойылуына тиiмдi жәрдем бердi, араб-израиль келiссөздерiнiң мүшелерiн өзара тиiмдi келiсiмге келу жолдарын iздестiруге ынталандырды.

Египет басшылығы Парсы шығанағындағы қауiпсiздiк пен ынтымақтастық мәселелерiне, Таяу Шығысты жаппай қырып-жоятын қарудан азат аймаққа айналдыруға, Африка елдерiндегi даулы жағдайларды реттеуге зор көңiл бөледi.







                                         (Интернеттен)
5. Төмендегідей жауаптар алу үшін қандай сұрақтар қою керек?
1) Египет – үш бiрдей Азия, Африка, Еуропа құрлықтарын байланыстырушы жолдардың тоғысқан жерi.

2)  Шығысында – Израильмен, оңтүстiгiнде – Суданмен, ал батысында – Ливиямен шектеседi.

3)  Аумағының 90%-дан астамы шөл далалар.

4)  Каттара ойпаты – Африканың ең төмен жерi.

5)  Египеттiң ең биiк жерi Синай түбегiнде орналасқан.

6)  Египеттiң мемлекеттiк тiлi – семит-хамит тiлдерi тобына жататын араб тiлi.

7)  Египеттiң заң шығарушы органы – бір палаталы парламент.

8)  Египет Таяу Шығыс пен Парсы шығанағында бейбiт өмiрдiң орнауына белсене ат салысады.
6. Төменде берiлген жоспар атауларын мәтiн абзацтарынан табыңыз.

а) Египеттiң мемлекеттiк құрылымы
ә) халқы
б) сыртқы саясаты
в) географиялық жағдайы
г) тiлi 

7. Төмендегi сөздер мен сөз тiркестерiн пайдаланып,  мәтiн құраңыз. 

Құрлық, солтүстiк, оңтүстiк, батыс, шығыс, теңiз, аңғар, шөл, ойпат, түбек, жартас, тау, атырау.

8. Кестенiң оң жағы мен сол жағын сәйкестендiрiңiз.

	1) Солтүстiгiнде Жерорта теңiзiмен шайылып жатыр.
2) Ұланғайыр құмды учаске
3)  Нiл          атырауларының аңғарлары
4) Бейбiт процестердiң алға басуы
5) Тиiмдi жәрдем бердi

6) Уақытша өзiн-өзi басқару
	1) Долина дельты Нила
2) Эффективно содействовал
3) Временное самоуправление
4) На севере омывается Средиземным морем.

5) Обширный песчаный участок
6) Продвижение мирных процессов


9. Мәтiннiң мазмұнын қазақша әңгiмелеңiз.

До 395 провинция Рима. В 395-639 провинция Византии. После перехода Египта под власть арабов (639-642) в стране распространился ислам; высокого уровня достигла культура, развивавшаяся на арабском языке. Экономическое и политическое значение Египта возросло при фатимидах.

В 1171-1250 находился под властью Айюбидов, 1250-1517 -мамлюкских султанов, правление которых – апогей военного и политического могущества Египта в средние века. 

В 1517 вошел в состав Османской империи. Фактически с ХVIII в. в Египте правили Мамлюкские эмиры (1711-98), затем паши (с 1867- Хедивы) из династии Мухаммеда Али. В 1882 после подавления национально-освободительного движения 1879-82 оккупирован Великобританией, которая в 1914 установила над Египтом протекторат. В результате подъема национально-освободительного движения 1919-21 протекторат упразднен, и Египет провозглашен (1922) независимым королевством. Однако в стране оставались английские войска, экономика контролировалась Великобританией. В результате июльской революции 1952 в 1956 из Египта были выведены английские войска, национализирован Суэцкий канал. В июне 1953 Египет провозглашен республикой. 1958 Египет вместе с Сирией образовал Объединенную Арабскую Республику (ОАР). Это название сохранял и после выхода из ОАР в 1961 Сирии: с сентября 1971 Египет официально называется Арабской Республикой Египет (АРЕ).
10. Қазақстан Республикасы мен Египет Араб Республикасын төмендегi салалар бойынша салыстырыңыз.

1) Тарихы
2) Жағрафиялық жағдайы
3) Мемлекеттiк құрылымы
4) Сыртқы саясаты
32-сабақ
ЕГИПЕТТІҢ ӘДЕТ-ҒҰРЫПТАРЫ МЕН САЛТ-ДӘСТҮРЛЕРІ

1. Сұрақтарға жауап беріңіздер.

а) Қазақ халқының қандай әдет-ғұрыптары мен салт-дәстүрлерiн бiлесiз? Атаңыз.

ә) Сiзге қандай әдет-ғұрып көбiрек ұнайды? Неге?

б) Отбасыңызда қандай дәстүрлердi ұстанасыздар? Әңгiмелеңiз. 
2.Сөйлемдердегі қарамен белгіленген сөздер мен сөз тіркестері нені білдіреді? Дұрыс жауапты пайдалана отырып, пікіріңізді дәлелдеңіз.
Мысырлықтардың өмір сүру ырғағы  мұсылман дінімен байланысты.
а) салты                        ә) салтжора                               б) жолы
Мұсылмандық құндылықтарға сүйене отырып, әйелдердің көбі паранжа киеді.

а) ережелерге                    ә) бағалылық                            б) мақсаттарға

Хиджабты Мысыр әйелдері өзінің шығыстық шығу тегін көрсету үшін киеді.

а) түбін                                ә) қасиетін                                  б) келбетін
Соңғы жылдары Кореяда жас отбасылардың бөлек тұруға деген беталысы күшейді.
а) жолы                               ә) бағыты                                    б) ниеті

Үлкен отбасылар мұқтаж туысқандарына материалдық көмек көрсетеді.

а) ділгер                              ә) кедей                                        б) бай
Мысырда үйленбеген еркектер мен тұрмыс құрмаған әйелдердің қарым-қатынас жасауы қуатталмайды.

а) қамтамасыз етілмейді   ә) мақұлданбайды                        б) анықталмайды  
3. Мына сөздердің синонимдерін мәтіннен табыңыз.

Туылу, қолайлылық, сәби, шұғылдану, қолдамау, нығаю.
4. Мәтiндi оқыңыз. Төменде берілген бірнеше тақырыптың ішінен мәтін мазмұнына сай келетін тақырыпты табыңыз. 
Мұсылман дiнi мысырлықтардың өмiр сүру ырғағын анықтап бердi. Мұны сыртқы  белгiлерiнiң өзi байқатады: мысалы, күнiне бес рет дiнге сенгендер намаз оқуға шақырылады. Ал қасиеттi рамазан айында түн күнге айналады. Мұсылмандар күнi бойы ауыз бекiтiп, ораза ұстайды да, күн батқаннан кейiн ауыз ашады. Бұл кезде мемлекеттiк мекемелер сағат 10-нан 14-ке дейiн ғана жұмыс iстейдi. 

Мысырлықтар кең көйлек кигендi ұнатады, қарапайым адамдар ақ түстi артық көредi, ал әйелдер, негiзiнен, қара киiм киедi. Мұсылмандық құндылықтарға сүйене отырып, әйелдердiң көпшiлiгi паранжаның бiр түрi – хигабты жиi кие бастады. Ол беттi емес, тек шашты ғана жабады. Мысырлықтар – өте дiншiл халық. Халқының оннан тоғыз бөлiгi – мұсылмандар, қалғаны – христиандар. Кейде тiптi бұл екеуi де бiр отбасында сиыса алады. Екi негiзгi конфессия өкiлдерiнiң әдет-ғұрыптары уақыт өте келе бiр-бiрiне ұқсап келедi. Мысалы, мысырлықтардың бәрi нәресте өмiрiнiң жетiншi күнiн салтанатты түрде атап өтедi, жақын адамдары қайтыс болғанда беттерiн шапалақтап ұрады және қаралы алғашқы үш күнде үйдiң алдындағы ағаш шатырдың  астында көңiл айтып келушiлердi қабылдайды. Және бәрi де мiндеттi түрде Шам-ел-Нессин деп аталатын “Көктем лебiн” қарсы алады. Бұл – 3 мың жылдық тарихы бар табиғаттың жаңару мерекесiнiң тойлануымен байланысты дәстүр.

“Хиджаб”  баяғыдан-ақ шаруа әйелдердiң бетiн күн мен шаңнан қорғайтын болған. Алайда оны кию ыңғайлылықпен ғана байланысты емес, ол исламдық қоғамның дәстүрлерiне негiзделген. Хиджабты тiптi батыс университеттерiн бiтiрген интеллектуал әйелдердiң өзi шығыстық шығу тегiн көрсету үшiн киiп жүредi.

Отбасы – бұл Мысырдың қоғамдық өмiрiнiң орталығы. Дәстүрлi мысыр отбасында бiрнеше ұрпақтың өкiлдерi бiрге тұратын болған, алайда соңғы онжылдықтарда кiшi-гiрiм отбасылардың бөлек тұруға деген беталысы күшейе түстi. Үлкен отбасылар өте маңызды қоғамдық қызметтердi атқарады. Сөйтiп, ол қалаға көшiп келген шаруаларға жұмыс орындарын iздеумен айналысатын өзiндiк бюроның рөлiн атқарады, немесе әлеуметтiк қамсыздандыру жөнiндегi мемлекеттiк бағдарламаға қатысы жоқ мұқтаж немесе жұмысқа қабiлетсiз туысқандарына материалдық қолдау көзi болып табылады. Әдетте мысыр отбасыларында бала көп болады. Ауыл балалары кiшкентайынан-ақ ата-анасына дала жұмыстарында көмектеседi, сондықтан көп балалы отбасылар экономикалық жағынан әлдеқайда сәттi болып саналады. Мысырлықтар осы уақытқа дейiн ұлдардың дүниеге келгенiне көбiрек қуанады. Мысырлықтардың көпшiлiгi консервативтiк қоғамдық жүрiс-тұрыс нормаларын ұстанады. Университет қабырғаларынан тыс жерлерде үйленбеген еркектер мен тұрмыс құрмаған әйелдердiң қарым-қатынас жасауы қуатталмайды.











          (Интернеттен)   
1. Мысырлықтар және ислам діні.                
2. Мысыр тарихы.
3. Мысыр пәлсапасы.

4. Мысырлықтардың өмір сүру салты.

5. Мысыр елінің қоғамдық құрылысы.

6. Мысыр елінің археологиялық ескерткіштері.

5. Үш бағанадағы сөздерден қанша сөйлем құрай аласыз?
	мысырлықтар

әйелдер                        

ер адамдар

балалар

отбасылар


	
	      ақ түсті       


қоғамдық қызмет


      көктем лебін  

      қара киім

    дала жұмыстарында
	
	артық көреді

 көмектеседі

 киеді

 атқарады

 қарсы алады 


6. Төмендегi етiстiктермен бiрнеше сөз тiркесiн құраңыз.

1) анықтады                                   7) көңiл айтады

2) шақырады                                  8) негiзделедi

3) айналады                                    9) күшейедi

4) ұстайды                                      10) қуанады

5) сүйенедi                                      11) қуаттайды

6) атап өтедi

7. Мына сөздер мен сөз тiркестерiн пайдаланып, өз еліңіз туралы әңгімелеңіз.
Өмiр сүру ырғағы, қасиеттi рамазан айы, мұсылмандық құндылықтар, дiншiл халық, табиғат мерекесi, исламдық қоғамның дәстүрлерi, бiрнеше ұрпақтың өкiлдерi, беталыс, әлеуметтiк қамсыздандыру.

8. Мына сөйлемдердi оң жақтағы сөйлемдермен толықтырыңыз.

	1. Мысырлықтардың өмiр сүру ырғағын ислам дiнi анықтап бередi.
	1. Үйленбеген еркектер мен тұрмыс құрмаған әйелдердiң қарым-қатынасы онша құпталмайды.

	2. Мұсылмандық құндылық-тарға сүйенген әйелдер хигабты жиi киедi.
	2. Олар мұқтаж және жұмысқа қабiлетсiз туысқандарына қолдау көрсетедi.

	3. Мысырлықтар жақын адамдары қайтыс болғанда беттерiн шапалақтап ұрады.
	3. Сыртқы белгiлердiң өзi осыны айғақтайды.

	4. Үлкен отбасылар қалаға келген шаруаларға жұмыс берумен айналысатын бюро iспеттес.
	4. Қаралы үш күнде үйдiң алдында тұрып көңiл айтушыларды қабылдайды.

	5. Мысырлықтардың көпшi-лiгi консервативтiк жүрiс-тұрыс нормаларын ұстанады.
	5.Ол беттi емес, шашты ғана жабады.




9. Мына шағын мәтiннiң мазмұнын қазақша айтыңыз. Қандай ой түйдіңіз?
Помните, что любые критические высказывания об этой стране, если они исходят от иностранца, в Египте воспринимаются как грубость и даже как личное оскорбление. В высшем обществе на это ответят снисходительной улыбкой. На улице же или в другом общественном месте, если оскорбление посчитают серьезным, недовольство может быстро перерасти в гнев. Египтяне очень гордятся своей страной и часто повторяют: “Мы ее дети”.

10. Мына сұрақтарға жауап берiңiз.

1) Мысыр халқы мен қазақ халқының әдет-ғұрыптары, дәстүрлерiнде қандай айырмашылықтар мен ұқсастықтар бар деп ойлайсыз?

2) Мысыр отбасы мен қазақ отбасын салыстырып көрiңiз.

3) Мысырлықтар мен қазақтардың дiнi мен дiлiн салыстырыңыз.

11.“Қазақ халқының әдет-ғұрыптары” деген тақырыпта әңгіме жүргізіңіздер.
33-сабақ
ЕЖЕЛГІ МЫСЫР

1. Сұрақтарға жауап беріңіздер.

          1) Ежелгi Мысыр туралы не бiлесiз? 

          2) Қандай Мысыр патшаларын бiлесiз?

          3) Тағы қандай ежелгi өркениеттердi бiлесiз? Атаңыз.

2. Мына сөздерді оқып, мәтінде не туралы сөз  болатынын болжап көріңіз. 
Өтпелi, құлдырау, үздiк, сәтсiздiк, үстемдiк
3. Жоғарыдағы жаңа сөздерді басқа сөздермен беріп көріңіз.
Үлгі: үздік-озық.

4. Мәтiндi оқып, бірнеше мағыналық бөліктерге бөліңіз де, оларға ат қойыңыз.
Ежелгi Мысырдың тарихы мынадай кезеңдерге бөлiнедi: 

Династияға дейiнгi кезең (б.з.б. 3000 жылға дейiн). Ежелгi патшалық (б.з.д. 2900-2270 жж.) – I-VI династиялардың басқарған кезеңi. Бұл – IV династия тұсында билiк құрған Хеопс (Хуфу), Хефрен (Хафр) және Микерин (Менкаур) патшалардың пирамидалары салынған уақыт. Бұл уақытта мысыр дiнi мысырлықтардың өмiрiнде елеулi орын алатын. Осы кезеңде династияға дейiнгi және одан ертерек кезеңдермен салыстырғанда ешқандай өзгерiстер бола қойған жоқ.

Алғашқы өтпелi кезең (б.з.б. 2270-2100 жж.) “Ежелгi патшалық” құлдырағаннан кейiн басталады. Бұл феодализмнiң алғашқы баспалдақтарына өту кезеңi болды. Осы кезеңде IV династия және 30-ға жуық патша ауысты.

Орта патшалық (2100-1700 жж.). Оны Гераклеополь патшаларын құлатып, елдi қайта бiрiктiрген фиван билеушiлерi құрған. Бұл кезеңде ХI-ХIII династиялар патшалық құрды, мәдениет өркендедi, Амемхет атты 4 патша және Cиострис атты 3 патша билiк басында болды, сәулет өнерiнiң көптеген үздiк туындыларының өмiрге келуi де осы дәуiрмен тұспа-тұс келдi.

Екiншi өтпелi кезең (б.з.б. 1700-1555 жж.) – бұл ХIV-ХVI династиялардың билiк құрған кезi. Бұл кезеңде гикс көшпелi тайпалары Мысыр аумағына баса-көктеп кiрiп, өз қол астында бiр ғасырға жуық ұстайды.

Жаңа патшалық (б.з.б. 1555-1090 жж.) ХVIII-ХХ династиялар патшаларының дәуiрi. III Тутмостың жеңiске жетуi Алдыңғы Азиямен байланыс орнатуға мүмкiндiк бердi. III Аменофис (Аменхотеп) Вавилон және Ассирия патшаларымен байланыс орнатты. Оның iзбасары IV Аменофис (Аменхотеп) дiн жолындағы ұлы реформатор болды: бұрынғы Амон құдайдың орнына, күнге – Атонға табынуды енгiздi, сөйтiп, өзiн Эхнатон деп атай бастады. Ол құм далада жаңа астананың негiзiн қалады.

Өзiнiң саяси өркендеуiнiң ең биiк дәрежесiне Мысыр ХIХ династия патшаларының тұсында жеттi. Ұлы атанған II Рамсес 36 жыл патшалық құрды. Ол өлгеннен кейiн анархия дәуiрi басталды. 21 жыл билiк жүргiзген III Рамсес елде бейбiтшiлiк, тыныштық және тәртiп орнатады.

Үшiншi өтпелi кезең (б.з.б. 1090-712 жж.) – бұл табыстар мен сәтсiздiктер, өркендеу мен құлдырау дәуiрi. ХХIV династия тұсында бүкiл Мысыр эфиоптардың билiгiнде болды.

Б.з.б. 712-525 жж. кезеңiнде ХХV династия тұсында Мысырды ассириялықтар басып алды. ХХVI династия Мысырды Эфиопиясыз тағы да бiрiктiре алды. Осы династияның соңғы патшаларының бiрi – III Псаметих парсы патшасы Камбизден жеңiлiс тауып, Мысыр парсы провинциясына айналды. Осымен б.з.б. 525 жылы Ежелгi Мысыр тарихы мен Мысыр өркениетi тарихы аяқталады.

Сосын Мысыр парсы, одан кейiн грек-рим үстемдiгiнде болады.











          (Интернеттен)

5. Сөйлемдердi оқып, мәтiнге сәйкес нөмiрлеңiз.

1) Гикс көшпелi тайпалары Мысыр жерiнде үстемдiк құрды.

2) Ежелгi патшалық құлдыраған кез - феодализмнiң алғашқы баспалдақтарына өту кезеңi.

3) III Псаметих парсы патшасы Камбизден жеңiлiс тапты.

4) III Аменофис дiн жолындағы ұлы реформатор болды.

5) ХI-ХIII династиялар тұсында сәулет өнерiнiң үздiк туындылары өмiрге келдi.

       6) Б.з.б. 2900-2270 жж. Хеопс, Хефрен, Микерин патшалардың пирамидалары салынды.

6. Кестенің екі жағын сәйкестендіріңіз.
	Жаңа патшалық
Ежелгі патшалық

Үшінші өтпелі кезең

Екінші өтпелі кезең
Орта патшалық
Алғашқы  өтпелі кезең
	Сәулет өнерінің дамуы

Феодализмнің басталуы

Гикс тайпаларының билігі

Эфиоптардың билігі
Хеопс пирамидасының салынуы
Діни реформалар


7. Сөйлемдердi оқып, көп нүктенiң орнына қажеттi сөз тiркесiн қойыңыз.

Бұл – IV династия тұсында … Хеопс, Хефрен және Микерин патшалардың пирамидалары салынған уақыт. Орта патшалықты елдi … фиван билеушiлерi құрған. ХIV-ХVI династиялар тұсында гикс тайпалары Мысыр жерiне … бiр ғасыр бойы үстемдiк құрады. III Тутмостың жеңiске жетуi Алдыңғы Азиямен … мүмкiндiк бердi. ұлы атанған II Рамсес 36 жыл … . III Псаметих парсы патшасы Камбизден …, Мысыр парсы провинциясына айналды. 

(Қажеттi сөз тiркестерi: байланыс орнатуға, билiк құру, патшалық құру, қайта бiрiктiру, жеңiлiс табу, баса-көктеп кiру).

8. Мына шағын мәтiндi аударыңыз.
В 332 году Александр Македонский завоевал Египет и основал Александрию, которая стала центром эллинистической культуры. При Птолемее III Египет вновь обретает политическую самостоятельность. Последующие два века вплоть до рождества Христова заполнены династическими распрями Птолемеев. Египет все более попадал под влияние Рима. Христианство рано получает распространение в Египте. С 640 года н.э. Египет попадает в полную зависимость от арабской державы, позднее под власть Османской империи и в европейскую историю входит уже во времена Наполеона (т.е. его похода в Египет).

9. Мына сұрақтар төңірегінде ой бөлісіп көріңіз.

1) Мысырдың ежелгi тарихына жалпы сипаттама берiңiз.

2) Ежелгi Мысыр тарихының қандай ерекшелiктерi бар?
3) Мысыр жерi қандай басқыншылықтарды басынан кешiрдi?
10. Ежелгi Мысыр мен ежелгi қазақ жерiнiң тарихын салыстырыңыз.
11. Қазақ жерiнiң ежелгi тарихына шолу жасап көрiңiз.

34-сабақ
Мысыр пирамидалары

1. Сұрақтарға жауап беріңіздер.

1) Мысыр пирамидалары туралы не бiлесiз?
2) Пирамидалар не үшiн салынған?

3) Пирамидаларды неге әлемнiң жетi кереметiнiң бiрi деп санайды?
2. Мына  сөздердің  мағынасын білесіз бе?
Мiншiл, ескiлiк, қырат, әк тас, сатылы, дәлiз, жерлеу бөлмесi, қызғылт, ақыреттiк, мазар, әмiршi, қауiпсiздендiру, буындыру, тұйыққа тiрелу, бұлшық ет, көлденең және тiк, түйiспеу, қиюластырылу.

3. Қарамен берілген сөздердің дұрыс мағынасын белгілеңіз.
1.Ең міншіл авторлар тек Хеопс пирамидасын әлем кереметіне жатқызады.
____________________________қазымыр

____________________________әділ қазы
2.Имхотеп – ескіліктің ұлы ғұламасы.
____________________________баяғы заман

____________________________ескі

3.Мысырлықтар ақыреттік өмірге сенген .
_____________________________ақырзамандық

 _____________________________о дүниелік

4.Пирамидалар құрылысының сырын ашпақ болған зерттеушілер тұйыққа тірелген.

_____________________________абыржыған
_____________________________тоқтаған

5.Үш пирамиданың тас блоктарынан бүкіл Францияны буындыруға болар еді.
______________________________байлауға
______________________________орауға

6.Пирамиданың көлденең және тік сызықтары бір-бірімен жақсы түйіседі.
______________________________қиысады
______________________________таласады
7.Тастар  өте тығыз  қиюластырылған.

______________________________әкелінген

______________________________орнықтырылған

4. Мәтiндi оқып, бірнеше мағыналық бөліктерге бөліңіз де, оларға ат қойыңыз.
Филон “Мемфистiң қасындағы пирамидаларды”, авторлардың көпшiлiгi жалпы пирамидалардың бәрiн, ал кейбiреулерi Гизадағы үш пирамиданы, ең мiншiлдерi тек Хеопстың Үлкен Пирамидасын ғана әлем кереметтерiнiң бiрi ретiнде санайды.

Ең көне пирамида – Джосер фараонының пирамидасы, шамамен, бес мың жыл бұрын салынған. Оны салған Имхотеп сәулетшi, дәрiгер, астроном, жазушы, фараонның кеңесшiсi болған, көптеген ғасырлар бойы ескiлiктiң ұлы ғұламасы, сиқыршысы болып есептелген, ал кейiнiрек ол құдiретке теңелiп, оның құрметiне храмдар мен мүсiндер тұрғызылды. Имхотеп Джосер пирамидасы кешенiнiң құрылысы үшiн Мемфистiң төңiрегiндегi қыраттың шетiн таңдап алды. Кешен тiк бұрышты алаңды алып жатыр (545-278 м.) Ол ұзындығы 10 м-ге жететiн әк тастан салынған дуалмен қоршалған. Пирамиданың өзi кешеннiң ортасында орналасқан, оның биiктiгi – 60м., iргесi қабырғаларымен 118х140 м. Жерлеу бөлмесi пирамиданың астындағы 28 м. тереңдiкте орналасқан. Оның қабырғалары қызғылт түстi гранит тақталармен қапталған. Ол бөлмеге шахталар және тармақталған дәлiздер арқылы баруға болады. Джосер пирамидасы сатылы болған, формасы баспалдақ тәрiздес, сенiм бойынша, осы баспалдақ арқылы фараондар көкке көтерiлген. Бұл пирамида Мысырдағы ең алғашқы монументтiк тас құрылысы болғандығымен маңызды.

Ежелгi мысырлықтар дiнiнде олардың ақыреттiк өмiр туралы таным-түсiнiгi маңызды орын алды. Алғашқы ой-сана бойынша, тек фараонның ғана ақырет әлемiнде өмiр сүруге құқы болған. Фараон өз отбасының мүшелерiне, патша мырзаларына мәңгi өмiр сыйлай алатын болған. Яғни, олар пирамиданың немесе әмiршiнiң мазарының қасында жерленуге мүмкiндiк алған. Қарапайым адамның мәңгiлiк өмiрге ешқандай құқы болмаған және ол о дүниеге де бара алмаған. Мұндай құқыққа мазар қабырғаларында бейнеленген құлдар мен малайлар ғана ие болған: фараон оларды өзiмен бiрге ала кетедi деп саналған.

О дүниеде ақырет әлемiнде өмiр сүруге қажеттi нәрселермен жабдықталған адам ғана тiршiлiк ете алады. Бiрақ, ең алдымен, өлген адамның денесiн сақтап қалу – оны әр түрлi сыртқы ықпалдардан қауiпсiздендiру қажет болды. Осындай таным-түсiнiктер өлген дененi бальзамдау мен бекiнiс тәрiздес мазарлар құрылысын тудырды. Әрбiр пирамида онда жасырылған мумияларды қорғау үшiн қызмет ету керек болды.

Жалпы пирамидалардың саны 70-80-ге жуық. 1952 ж. мысыр археологы Мохаммед Закария Гонейм сол уақытқа дейiн белгiсiз болып келген, Каирден 20 шақырым жерде орналасқан тағы да бiр пирамиданы ашты. Ең атақтылары – Гизэ маңындағы үш үлкен: Хеопс (Хуфу), Хефрен (Хафра) және Микерин (Менкаура) пирамидалары. Олардың iшiндегi ең iрiсi – б.з.б. ХХVIII ғ. бой көтерген Хеопс пирамидасы. Бұл пирамида 2 300 000 текше блоктардан тұрады. Наполеонның есептеуiнше, Гизэдегi үш пирамиданың тас блоктарынан жасалған биiктiгi 3 м. және қалыңдығы 30 см. қабырғамен бүкiл Францияны буындыруға болар едi. Әр блоктың салмағы, орта есеппен 2,5 тонна, ал ең ауыры – 15 тонна, пирамиданың жалпы салмағы – 5,7 млн. тонна. Ежелгi құрылысшылардың керемет құрылысты қалай көтерiп, оған қалайша дұрыс геометриялық форма бергенiн түсiндiруге тырыспақ болған зерттеушiлер тұйыққа тiрелген. Кейде қола ғасырда өмiр сүрген халық мұндай пирамидаларды сала алмас едi, оны көтеруге басқа планеталықтар да қатысқан деген пiкiрлер де айтылып жүрдi.

Пирамидалар бұлшық еттiң күшiмен көтерiлдi. Нiлдiң оң жағасында мыңдаған адам әк тасты өндiруге жұмылдырылды. Қырық жетi ғасыр бұрын өмiр сүрген құрылысшылар жұмысының сапалылығы соншалық, пирамиданың көлденең және тiк сызықтарының түйiспеуi үлкен саусақтың енiнен аспайды. Тастар бiр-бiрiне арасына ине сұғылмайтындай етiп тығыз қиюластырылған.

Хеопс пирамидасы – жер бетiндегi ең iрi құрылыс десе де болады. Тiптi ең үлкен даңққа бөленген еуропалық ұлы монархтардың өзiнде бұл фараонның мазарымен теңдесетiн сарайы болмаған. Лондондағы Букингем сарайы, Франциядағы Версаль, Санкт-Петербургтегi қысқы сарай, тiптi Испаниядағы Эскориал да бұл пирамидадан кiшiрек. 










                  (Интернеттен)
5. Мына сөйлемдердің мазмұнын ашыңыз.
а) Джосер пирамидасы бес мың жыл бұрын салынған.
ә) Ежелгі мысырлықтардың ақыреттік өмір туралы өзіндік таным - түсінігі болған. 
б) Пирамидалардың ішіндегі ең атақтылары - Гизэ маңындағы үш пирамида.

в) Ежелгі құрылысшылардың керемет құрылысты қалай көтергені осы күнге дейін жұмбақ.

6. Мына сөздер мен сөз тiркестерiн қазақ тіліне аударып, олармен сөйлем құраңыздар.

Чудеса света, самые придирчивые, величайший мудрец древности, на краю плоскогорья, белый известняк, погребальная камера, монументальная каменная постройка, загробная жизнь, право на бессмертие, обезопасить от посторонних воздействий, при помощи мускульной силы, плотно пригонялись.

7. Құрылыс, құрылысшы, ғимарат, тас, тақта сөздерiн қатыстырып, сұхбат құрыңыздар.
8. Көп нүктенiң орнына тиiстi сөз тiркестерiн қойыңыз.
Имхотеп Джосер пирамидасы кешенiнiң құрылысы үшiн … таңдап алды. Оның қабырғалары .. қапталған. Ежелгi мысырлықтардың дiнiнде … таным-түсiнiгi маңызды орын алды. ´Өлген адамның денесiн сақтап қалу … қажет болды. Пирамида құрылысының сырын ашуға тырыспақ болған зерттеушiлер … . Пирамидалар … көтерiлдi. Пирамидалар құрылысының сапалылығы соншалық,  … үлкен саусақтың енiнен аспайды. Тастар бiр-бiрiне арасына ине сұғылмайтындай етiп … .

9. Шағын сұхбаттағы көп нүктенiң орнына тиiстi жауабын айтыңыз.

1) – Айтыңызшы, Мысыр пирамидаларын неге әлем кереметтерiне жатқызады?

– …

2) – Сiз бiлесiз бе, Джосер пирамидасының қандай ерекшелiгi бар?

– …

3) – Айта аласыз ба, жалпы пирамидалар салу не үшiн керек болды?

· …

1) – Кешiрiңiз, ежелгi мысырлықтардың ақыреттiк өмiр туралы таным-түсiнiгi туралы не айтар едiңiз?

   – …

10. Мына шағын мәтiндi оқып, аударыңыз.

На основании своих египетских впечатлений Геродот так рассказывает о строительстве этой пирамиды: “Хеопс заставил работать на себя весь египетский народ, разделив его на две части. Первым он приказал заняться доставкой к берегу Нила блоков из каменоломен в аравийских горах. Другие занимались их дальнейшей транспортировкой к подножию ливийских гор. Постоянно работали 100 000 человек, они сменяли друг-друга каждые три месяца. За десять лет напряженного труда была построена дорога, по которой блоки доставляли к реке. По мнению Геродота, строительство этой дороги было не менее трудной задачей, чем постройка самой пирамиды. Дорога была выложена отшлифованными каменными плитами, украшенными резьбой. Закончились строительные работы вокруг пирамиды, завершилось строительство подземных сооружений, которые предназначались для гробницы и погребальной камеры фараона. Строительство же самой пирамиды продолжалось еще двадцать лет”.
11.  Мысыр пирамидалары мен Ұлы Қытай қорғанын салыстыра отырып, әңгімелеңіз.
IX МОДУЛЬ
КҮН ШЫҒЫС ЕЛІ

35-сабақ

1. Сұрақтарға жауап беріңіздер.

1) Жапония туралы не бiлесiз?

2) Ол қайда орналасқан?

3) Жапонияның Қазақстанда, Қазақстанның Жапонияда елшiлiктерi бар ма? Елшiлерi кiм?

2. Тақырыпқа қатысты жаңа сөздерді оқып, мәтінде не туралы сөз болатынын анықтаңыз.

Ағым, беткей, өн бойында, тау тiзбектерi, таулы қырат, белдеу, әскери тәртiп, үстемдiк, мардымсыз, iс жүзiнде, тиесiлi, одақтас, берiлген, өкiлеттi, тұрақты әскер.
3. Жоғарыдағы жаңа сөздермен бірнеше сөз тіркесін құраңыз.

Үлгі: үстемдік ету, өкілетті елші, ...

4. Мәтiндi оқыңыз. Мәтіндегі жалқы есімдерді төмендегі кесте арқылы беріңіз.
Жапония – төрт iрi Кюсю, Сикоку, Хонcю және Хоккайдо аралдарында, Рюкю және мыңнан аса ұсақ аралдарда орналасқан Шығыс Азиядағы мемлекет. Ол солтүстiгiнде Охот теңiзiмен, шығысында – Тынық мұхитымен, оңтүстiгiнде – Тынық мұхит пен Шығыс-Қытай теңiзiмен, батысында – Корей бұғазы мен Жапон теңiзiмен шайылады. Жер көлемi – 377 688 шаршы шақырым. Жапонияның тау етектерi, өзен жағалары мен жағалау бөлiктерi жазық болып келедi. Ұланғайыр алқаптар Хоккайдо аралында орналасқан. Жапонияның ең көрнектi топографиялық сызығы таулар болып табылады. Тау тiзбектерi аралдар арқылы солтүстiктен оңтүстiкке созылып жатыр. Басты тiзбек оңтүстiкте Синано өзенi таулы қыратына дейiн жалғасып, аралдың енiн бойлай елдiң ең биiк таулы белдеуiн құрайды. Елдiң ең биiк нүктесi Фудзи тауы (3776 м.) осы тау белдеуiнде Иокогама қаласына жуық жерде орналасқан. Аралдың ең аласа таулы тiзбектерi өзiнiң көркемдiгi үшiн Жапон Альпiсi деп аталады. Жапон аралдарында 188-ге жуық жанартау бар, олардың 40-тан астамы белсендi. Жанартау аудандарында ыстық бұлақ көздерi өте көп.

Халқының саны – 125 931 500 адам. Этникалық топтары: жапондар (99,4%), корейлер (0,5%), қытайлар. Тiлi – жапон тiлi (мемлекеттiк), жапондардың көпшiлiгi ағылшынша аздап сөйлейдi. Дiнi – синтоизм, буддизм, христиан, жапондардың бәрi дерлiк – синтоистер, алайда синтоистердiң көбi буддизмдi де ұстанады. Астанасы – Токио. Мемлекеттiк құрылымы – конституциялық монархия. Мемлекет басшысы – император Акихито (1989 ж. 7- қаңтарынан билiк басында). Үкiмет басшысы – премьер- министр. Ақша бiрлiгi – иена. Орташа өмiр ұзақтығы: 76 жас – еркектер, 83 жас – әйелдер.

Аңыз бойынша, Жапон империясы б.з.д. 660 жылы, тақ басына алғашқы жапон императоры отырған кезде пайда болды. Бiрiншi мыңжылдықта Жапония өркениеттiң әлдеқайда биiк деңгейiне жеткен Корея мен Қытайдың ықпалымен дамыды. VII ғасырда Кореядан Жапонияға кейiнiрек елдiң мемлекеттiк дiнiне айналған буддизм келдi. ХII ғасырдан бастап елде нақты, әскери тәртiп орнады және Жапонияны сегундар (әскери диктаторлар) басқарды, олардың үстемдiгi соңғы сегун Токугава Есинобу билiк тiзгiнiн император Муцухитоға берген 1867-жылға дейiн созылды. ХVI-ХVII ғасырларда португалдар мен голландтар Жапониямен сауда-саттық байланыстарын орнатқанымен, олар өте мардымсыз болды, ел iс жүзiнде Құрама Штаттармен келiсiмге қол қойылған ХIХ ғасырдың ортасына дейiн шетелдiктер үшiн жабық болды. ХIХ ғасырдың соңы мен ХХ ғасырдың басында Жапония бiрнеше соғыстар жүргiздi, соның нәтижесiнде 1910 жылы Тайвань аралын, Сахалиннiң жартысын және Кореяны қосып алды. Бiрiншi дүниежүзiлiк соғыстан кейiн Жапония Германияға тиесiлi Тынық мұхитындағы аралдарға қол жеткiздi, 30 жылдары, ел Қытай және Кеңес Одағымен бiрнеше локальды соғыстар жүргiзедi. Екiншi жергiлiктi дүниежүзiлiк соғыс кезiнде императорлық Жапония америкалық әскери базаны атқылап,  1941 жылдың 7 желтоқсанында Перл-Харборға баса-көктеп кiрдi. Соғыс кезiнде жапон әскерлерi Оңтүстiк Шығыс Азиядағы көптеген француз және британ колонияларын басып алды. 1945 жылдың тамыз айында одақтастардың әскерлерi  өткiзген сәттi операциялардан кейiн Жапония капитуляция жасап, 2- қыркүйекте берiлгенi туралы актiге ресми түрде қол қойды. 1947 жылдың 3- мамырында қабылданған жаңа  атазаңға сәйкес Жапония тұрақты әскер ұстау құқығынан айрылды, ал император заң шығару өкiлеттiлiгiн парламентке тапсырды. Жапония БҰҰ, Экономикалық Ынтымақтастық және Даму ұйымының мүшесi.









        
        (Интернеттен)

5. Сөйлемдердегі ойды жалғастырыңыз.

1) Жапония Шығыс Азияда орналасқан мемлекет.

2) Жапонияның ең биiк нүктесi және төмен жерi белгiлi.

3) Жапония көптеген жерлердi басып алды.

4) Жапония тұрақты әскер ұстаудан бас тартты.
6. Жапонияға қысқаша сипаттама берiңiз. Ол үшiн төмендегi сөздер мен сөз тiркестерiн пайдаланыңыз.

Төрт iрi арал, тау тiзбектерi, жанартаулар, халқы, тiлi, дiнi, мемлекеттiк құрылымы, Жапон империясы, сегундар, бiрiншi дүниежүзiлiк соғыс, капитуляция жасау, жаңа атазаң, халықаралық ұйымдар.
7. Мына сөйлемдерді кестеде берілген қажетті сөз таптарымен толықтырыңыз.
а) Жапония солтүстігінде Охот ..., шығысында Тынық ... шайылады. ә) Жапонияның ең ... топографиялық сызығы таулар болып табылады. б) Елдің ең ... нүктесі Фудзи тауы. в) Жапон империясы б.з.д. 660-жылы ... . в) Жапония Корея мен Қытайдың ... дамыды. г) XII ғасырдан бастап елде ... тәртіп орнады. г) Сегундар ... 1867жылға дейін созылды. д) XIX ғасырдың аяғында XX ғасырдың басында Жапония бірнеше соғыстар ... . е) Екінші ... соғыс кезінде Жапония Перл-Харборға баса-көктеп кірді. ж) Соғыс кезінде жапон әскерлері француз және британ колонияларын ... . з) Жапония 1947жылы тұрақты әскер ұстау құқығынан ... .
	Зат есім
	Сын есім
	Етістік

	ықпал
	дүниежүзілік
	айрылды

	теңіз
	көрнекті
	жүргізді

	үстемдік
	биік
	басып алды

	мұхит
	әскери
	пайда болды


8. Жапон сөзiмен бiрнеше сөз тiркесiн құраңыз.

Үлгi: Жапон теңiзi, жапон таулары, … 

9. Мына мәтiннiң мазмұнын қазақша әңгiмелеп, оған ат қойыңыз.
Растительность японии весьма богатая, что вызвано жарким и влажным летом на болшей части островов. В стране насчитывается более 17 тысяч видов растений. Национальными цветущими деревьями Японии считаются вишня и слива, рано зацветающие и любимые по всей стране. В апреле в Японии цветят азалия, в мае –пионы, в августе – лотос, а в ноябре острова украшены цветущими хризантемами – национальным цветком. В этом месяце проводятся многочисленные фестивали цветов. Распростронены также гладиолусы, несколько видов лилии, колокольчики, очный цвет. Самое распространенное дерево Японии – японский кедр, достигающий высоты до 40 м, часто встречаются также лиственница, несколько видов ели. На Кюсю, Сикоку и на юге Хонсю произрастают субтропические растения: бамбук, камфорный лавр, баньян.
В центральной и северной частях Хонсю распространены лиственные: береза, орех, ива, а также большое количество хвойных деревьев. Кипарис, тис, эвкалипт, мирт, падуб часто встречаются в этой зоне. На Хоккайдо растительность весьма похожа на сибирскую: наиболее распространены лиственница, несколько видов ели, в некоторых лесах встречаются береза, ольха, тополь. Японцы весьма искусно выращивают карликовые деревья (так называемый “бонсай”). Когда сосна, слива или вишня не превышают высоты 30 см. По сравнению с богатейшей флорой, фауну Японии можно считать довольно бедной. Хотя на островах насчитывается около 140 видов млекопитающих, 450 видов птиц, большое количество рептилий, амфибий и рыб. На острове Хонсю обитает, японская макака и краснамордая обезьяна. Среди хищников выделяются бурый медведь, черный медведь и рыжий медведь. Практически на всех островах обитают лисица и борсук. Распростронены норка, выдра, куница, и заяц, белки, мыши, (хотя домашних мышей нет) большое количество различных видов летучих мышей. Из двух видов оленя чаще встречается японский пятнистый олень. Наиболее распространенные виды птиц: ласточка, воробей, дрозд, цапля, утка, лебедь, альбатрос, журавль, кукушка, дятел, фазан, голубь. Среди певчих птиц особенно широко распространены два вида соловья и снегирь.

10. Мына сұрақтарға жауап беріңіз.
а) Жапонияның флорасы нелiктен өте бай болып келедi?

ә) Жапонияның флорасы мен фаунасын Қазақстанмен салыстырыңыз. Ұқсастықтары бар ма?

11. Жапонияны басқа елдермен салыстырып айтыңыз (Қазақстан, Қытай, Корея, Иран, Сауд Арабиясы, Мысыр).

а) жағрафиялық жағдайы
ә) мемлекеттiк құрылымы
б) тарихы
36-сабақ
ЖапонияныҢ Әдет-Ғұрыптары мен салт-дӘстҮрлерi

1. Сұрақтарға жауап беріңіздер.
1. Жапонияның қандай әдет-ғұрпы мен дәстүрлерiн бiлесiз?

2. Жапонияның қандай мерекелерін білесіз?
3. Икэбана, оригами, кимоно туралы не бiлесiз?

2. Мына жаңа сөздердің мағынасын білесіз бе?
Қоңырау, соққы, дабыл, сабан, алхоры, күрiш шелпектерi, қарақұмық кеспесi, әрiптестер, мейрамхана, кiшiпейiлдiлiк, кәкiр-шүкiр, гүлдердi өңдеу, тыныштандыру, ирек-ирек, төңкеру, жылыжай, кәмелетке толу, көкорай.
3. Қарамен берілген сөздердің дұрыс мағынасын белгілеңіз.
Жапондықтар жаңа жылда туысқандарына, әріптестеріне құттықтау қағазын жолдайды.

______________________________________қызметтестеріне 
______________________________________достарына

Жапондықтар – кішіпейіл халық.

______________________________________жуас

______________________________________қарапайым

Жапондықтар біреуге сыйлық бергенде, «Бұл жай ғана кәкір-шүкір»дейді.
_______________________________________уақ-түйек
_______________________________________ештеме

«Оригами» адамды тыныштандырады деп саналады.

_______________________________________қуантады

_______________________________________жайландырады

Ирек-ирек үш сызығы бар значоктар – су асты бұлақтарының белгісі.
__________________________________________иір-иір

__________________________________________түзу

4. Мәтiндi оқыңыз. Мәтін мазмұнына орай төмендегі кестеде берілген сөздердің дұрыс түсіндірмесін жазыңыз.
Жапонияны император басқарды, сондықтан бұл елде ата-бабалар салтын қадiр тұтады. Жапон мерекелерi отбасылық тәрбие мен қарым-қатынас процесiнде меңгерiлетiн белгiлi бiр эстетикалық өлшемдерiмен және күрделi iшкi ерекшелiктерiмен, салтжораларымен ерекшеленедi. Жапондардың ең сүйiктi және көңiлдi мерекесi – жаңа жыл, мемлекеттiң құрылған күнi мен императордың туған Күнiмен қатар аталатын үш басты мерекелердiң бiрi. Император 23-желтоқсанда туылған және бұл күн жыл сайын ұлттық мереке ретiнде аталып өтiледi. Жаңа жылдың бiрiншi күнi (гандзицу) – мемлекеттiк қана емес, халықтық та мереке. Бұл күнi адамдар храмға барып, мiнажат етедi. Ескi жылды шығарып салу (“бонэнкай”) ұлттық дәстүр болып табылады. Рождество ресми түрде мерекеленбейдi, бiрақ оған бiр ай қалғанда жаппай жаңа жылдық әшекейлер сатып алу мен шыршалар орнатулар басталады. Жаңа жылдық түнде 108 рет қоңырау соғады. Әр соққымен бірге жаңа жылда қайталанбауға тиiс  жамандықтың бәрi кетедi деп саналады. Бұл – жапондарды бiрiншi жаңа жылдық түнде храмға шақыратын дабыл. Жаңа жылда храмға алғашқы рет бару рәсiмi “Хацумоде” деп аталады. Храмға дәстүрлi киiммен бару керек – әйелдер кимоно киедi, ал еркектер хакама және хаори киедi. Жапондар үйлерiнде “кадомацу” – емен ағашынан, кесiлген бамбуктен, сабан және алхоры ағашынан жасалған әшекейдi орнатады. Көрiнетiн жерге күрiш шелпектерiн (моти) және оның үйiне ұзақ өмiрдi, денсаулықты, бақытты бейнелейтiн мандарин қояды. “О-сэти-рери”, “дзони” деп аталатын мерекелiк тағамдар және ұзақ өмiрдi бейнелейтiн “соба” қарақұмық кеспесiн жасайды. Туған-туысқандарына, достарына, әрiптестерiне “нэнгадзе” жаңа жылдық құттықтау қағаздарын жолдау керек. Ата-аналары балаларына “о тосидама” кiшi-гiрiм ақшалай сыйлықтарын тарту етедi. Екiншi қаңтар күнi император сарайы келем деушiлерге есiгiн айқара ашады. Император сарай балконына шығып, халыққа сәлем бередi. 

Әдетте жапон үйлерi онша үлкен емес, тiптi тар болады және қаланың орталығынан алыс жерде орналасқан, сондықтан жапондар үйге қонақты көп шақырмайды, оларды мейрамханаларда күткендi артық көредi. Бiреуге сыйлық тарту еткенде, кiшiпейiлдiлiк танытып, “Кешiрiңiз, бұл жай ғана кәкiр-шүкiр ғой” немесе “Бұл сыйлықтың сiзге ұнамауы да мүмкiн” деген сияқты сөздер айту керек.

Жапондар ежелгi дәстүрлерге құрметпен қарайды. Гүлдердi өңдеу өнерi “икэбана” таныстыруды қажет етпейдi. Оригами – қағаздан әр түрлi фигуралар жасау өнерi, – тыныштандырады,  аурулардан арылтады деп санайды. Шай рәсiмi – садо – бұл жапон өмiрi пәлсапасының бiр көрiнiсi. Кабуки театры 500-ден астам жыл бұрын пайда болған және осы күнге дейiн мүлдем өзгермеген. Көптеген жапон қонақ үйлерiнiң маңдайшасына iлiнген тақтайшалардан жоғары көтерiлген ирек-ирек үш сызығы бар значоктарды жиi байқауға болады. Егер осы белгiнi ойша басын аяғына келтiрiп төңкерсе, медузаның нобайлы кескiнi шығады. Сондықтан жапондар, көбiнесе, бұл пиктограмманы “кураге” (медуза) деп атайды. Шындығында, бұл жапонша “онсэн” деп аталатын ыстық жер асты бұлақтарының белгiсi.

Белсендi вулкан аймағында орналасқан Жапония архипелагы геотермиялық суларға өте бай. Пысық жапондар оларды үйлердi, жылыжайларды, қоғамдық моншалар суын жылытуға және туристiк орталықтар құруға жұмсайды. Ыстық бұлақтарға салынған қонақ үйлерде жату арзанға соқпайды. Бiрақ бұл келушiлер санын азайтпайды. Демалыс күндерi мұндай қонақ үйлердiң нөмiрлерiне екi-үш апта бұрын тапсырыс берiледi. Онсэнге отбасымен топ болып немесе жалғыз бару көптеген жапондар үшiн мiндеттi салтжора болып табылады.

Мерекелерi: 1 қаңтар – Жаңа жыл, қаңтардың екiншi дүйсенбiсi – кәмелетке толу күнi, 11 ақпан – Жапон мемлекетiнiң құрылған күнi,     21 наурыз – көктемгi күн мен түннiң теңелген күнi, 2 сәуiр – көкорай күнi, 3 мамыр – конституция күнi, 5 мамыр – балалар күнi, 20 шiлде – теңiз күнi, 15 қыркүйек – қарт адамдарды құрметтеу күнi, 23 қыркүйек – күзгi күн мен түннiң теңелген күнi, қазанның екiншi дүйсенбiсi – денсаулық және спорт күнi, 3 қараша – мәдениет күнi, 23 қараша – еңбекке алғыс айту күнi, 23 желтоқсан – Императордың туған күнi.









  
                  (Интернеттен)
	О-сэти-рэри
	

	онсэн
	

	гандзицу
	

	хацумоде
	

	бонэнкай
	

	дзони
	

	садо
	

	икэбана
	

	кабуки
	

	оригами
	

	нэнгадзе
	

	О-тосидама
	

	соба
	

	моти
	

	кимоно
	

	кураге
	

	хаори
	


5. Сөздердің орын тәртібіне қарай сөйлемдерді дұрыс құрастырыңыз.
1) Жапондар меңгереді арқылы отбасылық тәрбие мерекелiк дәстүрлер мен салт-жораларды.
2) Жапондардың мерекесi ең сүйікті–туған күнi Императордың.
3) Мереке халықтық жыл жаңа.

4) Бұл жапондардың  Хацумоде дiни бiрi рәсімдерінің.
5) Бейнелейтiн тағамдар ұзақ өмірді – кеспесі мандарин және қарақұмық. 
6) Күні бiрiншi қаңтар есiгi сарайының император ашық бәріне.
7) Жапондар ұнатады өте адамдарды кішіпейіл.

8) Жапондардың дәстүрлерiне ежелгі жатады икэбана, оригами және садо. 

9) Бару онсэнге – жапон кең түрі тараған салтжораларының.
6. Төмендегідей жауаптар алу үшін қандай сұрақтар қою керек?
а) Жапон мерекелерi өзiнiң эстетикалық өлшемдерiмен, iшкi ережелерiмен, салтжораларымен ерекшеленедi.

ә) Жапондар мерекелiк тағамдарға аса үлкен мән бередi. “Кадомацу”, “О-сэти-рери”, “дзони”, “соба” тағамдары кеңiнен тараған.

б) Жапондар үйлерi қала орталығынан алыс болғандықтан қонақты көп шақырмайды, оларды мейрамханаларда күткендi ұнатады.
 в) Икэбана, оригами өнерлерi, шай рәсiмi, кабуки театры әлi де болса сақталған.

7. Көп нүктенің орнына бағанада берілген сөздердің бірін қойып,  сөйлемдердi толықтырыңыз.

	әшекей   ата-бабалар    кәкір-шүкір   қарақұмық     соққы     салтжора
кәмелетке толу  емен ағашы   тыныштандырады   жылыжай    ұзақ өмір



1) Жапонияда ... салтын қадір тұтады. 2) Жапон мерекелері эстетикалық өлшемдерімен және ... ерекшеленеді. 3) Рождествоға бiр ай қалғанда жаппай жаңа жылдық ... сатып алу басталады. 4) Қоңыраудың әр … бірге жамандықтың бәрi кетедi деп саналады. 5) Мереке кезінде жапондар «соба» деп аталатын ... кеспесін жасайды. 6) Біреуге сыйлық тарту еткенде,
«бұл жай ғана ...ғой»   деп айту керек. 7) Жапондар үйлерінде ... жасалған әшекейді орнатады. 8) Мандарин ... бейнелейді. 9) Жапондар ыстық бұлақтарды ... жылытуға пайдаланады. 10) Жапондар оригами өнері адамды ... деп санайды. 11) Қаңтардың екінші дүйсенбісі- ... күні.
8. Жаңа жыл, императордың туған күнi, күн мен түннiң теңелуi, қарт адамдар, кәмелетке толу, көкорай, денсаулық және спорт, конститутция, еңбек сөздерi мен сөз тiркестерiн пайдалана отырып, “Жапон мерекелерi” деген тақырыпта сұхбат құрыңыздар.

9. Мәтiндi оқып, аударыңыз. Осы мәтін негізінде жапондарға мінездеме беріп көріңіз.
Когда вам предлагают какой-нибудь напиток, нужно приподнять стакан и дождаться, пока его не наполнят. Рекомендуется оказывать ответную услугу своим соседям. Когда вы пользуетесь за столом палочками, следует избегать следующих вещей: нельзя их скрещивать или втыкать в рис (это ассоциируется со смертью); не следует двигать еду по тарелке и тарелку по столу; нельзя размахивать или указывать палочками на кого-либо или что-либо. На деловых встречах необходимо иметь визитные карточки. Тех, кто их не имеет, японцы называют “фуранбо” (перекати-поле). Японцы обратят внимание на категорию отеля, в котором остановились партнеры по переговорам. Покупатель в Японии котируется выше, чем продавец. Во время деловой встречи сохраняется традиция обмена подарками, обычно стоимость подарка невелика. В процессе переговоров нельзя смотреть партнеру прямо в глаза. Это считается грубостью.  
10. Жапонияның әдет-ғұрыптары мен салт-дәстүрлерiн басқа елдермен салыстырыңыз (Қазақстан, Қытай, Корея, Иран, Араб елдерi).

37-сабақ
ТОКИО

1. Сұрақтарға жауап беріңіз.

1) Әлемдегi ең iрi қалаларды атаңыз.

2) Сол қалалар несiмен әйгiлi?

3) Токио туралы не бiлесiз?

2. Мына  сөздердің мағынасын білесіз бе? 
Шығанақ, халқы аса тығыз, қорап, ғимарат, мұнара, саябақ, жанартау, шошақ, мұражай.
3. Сөйлемдердегі көп нүктенің орнын жоғарыдағы сөздермен толықтырып көріңіз.
Жапония Токио ... орналасқан. Жапон тауларында ... өте көп. Токио - ... орналасқан қала. Жапон қалаларындағы  кішкентай үйлер аяқ киім ... ұқсайды. Токионың көркем жерлеріне ... жатқызуға болады. Қала ... жер сілкінісіне төтеп бере алатындай салынған. Фудзияма тауы жанартаулы ... сияқты. 
4. Мәтiндi оқыңыз. Оны бірнеше мағыналық бөліктерге бөіңіз де, әрқайсысына ат қойыңыз.
Токио, Жапонияның астанасы, Хонсю аралының оңтүстiк-шығысында, Канто жазығында, Токио шығанағының жағалауында орналасқан. Қала халқының саны – 11,6 млн., ал құрамына қалалар мен елдi мекендер кiретiн астаналық ауданда (сютокен) 28 млн-нан астам адам тұрады. Токио – әлемдегi халқы аса тығыз қалалардың бiрi. Астанадағы халықтың орташа тығыздығы – 1 шаршы шақырымға 800-1000 адамнан келедi және халық саны одан әрi өсуде.

Бұрын Токио Эдо деп аталған, бұл “Шығанаққа кiру” дегендi бiлдiредi. Эдо ХV ғасырдың ортасында бекiнiс ретiнде пайда болып, одан кейiн Токугава сегундарының резиденциясына айналды. 1869 жылы императордың резиденциясы Киотодан Эдоға ауысып, қалаға Токио (“Шығыс астана”) деген басқа ат қойылды, сөйтiп, ол Жанопияның астанасы болды. ХIХ ғасырдың ортасында, Жапонияның сыртқы әлемнен 200 жылдық оқшаулануы аяқталғаннан кейiн қала дамуының жаңа кезеңi басталды. ХХ ғасырда бұл процесс екi рет үзiлдi, бiрақ ұзаққа созыла қойған жоқ. Екінші дүниежүзілік соғыстан кейiн әбден бүлiнген Токио қалпына келтiрiлiп қана қоймай, әлемнiң қаржылық астаналарының бiрiне айналды.
Елдiң басты қаржылық-өнеркәсiптiк орталығы және әлемнiң iрi қалаларының бiрi болып табылатын Жапонияның астанасы елдiң ұлттық табысының бестен бiр бөлiгiн бередi. Токио - балық аулайтын және каботаждық кеме қатынасының кемелерiн қабылдайтын аса iрi порт.

Токио өзiнiң асқан қарқындылығымен таң қалдырады. Қала пейзажы бiр қарағанда көңiлсiздеу көрiнедi: аяқ киiм қораптарына ұқсас кiшкентай үйлер, үйiлген офис ғимараттары, олардың үстiндегi аса iрi эстакадалар бойынша жүрiп жатқан, iшi жолаушыларға толы экспрестер. Әйтсе де бұл көрiнiс жапонның экономикалық кереметiн көрсетсе керек, ал керемет бұл әрқашан да – табыс.

Токионың қалалық аудандары, әсiресе қала маңы супермаркеттер мен iрi сауда орталықтары мәдениетiнiң құрбаны бола қойған жоқ. Қала көшелерiнде көптеген кiшi-гiрiм дүкендер, мейрамханалар мен кафелер орналасқан. 

Ең басты сауда көшесi және Токио әкiмшiлiк орталығының басты көшесi – Гиндзаның бойымен серуендеу бүкiл жапондық салтжораға айналған. Гиндза көшесi ұзындығы 1200-м-ге созылған, техниканың соңғы мүмкiндiктерiн пайдаланып, үлкен талғаммен безендiрiлген орасан дәу көрменi елестетедi.

Қала орталығында 50 қабатты биiк үйлер бой көтерген, бұл – қонақ үйлер, iрi компаниялар мен сәндi дүкендердiң ғимараттары. Бұл ғимараттар жер сiлкiнiсiне төтеп бере алатындай есеппен салынған. Токиода Эйфель мұнарасына ұқсайтын телемұнара (биiктiгi 333 м) бар. Қаланың тағы бiр ерекшелiгi – жер асты құрылысының дамуы. “Токио”  көп деңгейлi, жер асты орталығы түн ортасына дейiн iстейдi. Токионың көркем жерлерiне “Хибия”, “Сиба”, “Уэно”, “Асакуса”, “Мэйдзи” көне саябақтарын жатқызуға болады. “Асакуса” саябағында мереке күндерi көп адам жиналады, сахналық көрiнiстер, ұлттық ойындар ойналады. “Хибия” гүлдердiң, әсiресе хризантемалардың көрмесiн ұйымдастырады. “Сиба” саябағы өзiнiң ғибадатханаларымен және дiни ғимараттарымен әйгiлi.

Қаланың табиғи мақтанышы – жергiлiктi және шетелдiк туристердiң барғысы келiп тұратын Фудзияма тауы. Биiктiгi – 3776 м және ол симметриялы жанартаулы шошақ секiлдi.

Токио аса маңызды мәдени орталық болып табылады. Мұнда көптеген университеттер, Жапон ғылым академиясы және Жапон өнер академиясы, бiрнеше олимпиадалық спорт кешенi бар.

1964 ж. Токиода ХVIII Олимпиада ойындары өттi.


        



(Интернеттен)
5. Токио қаласына сипаттама берiңiз. Ол үшiн мына сөздер мен сөз тіркестерін пайдаланыңыз.
Жапонияның астанасы, Токио шығанағы, халықтың орташа тығыздығы, сегундар, шығыс астанасы, оқшаулану, қалпына келтiру, қаржылық-өнеркәсiптiк орталық, порт, қала пейзажы, жапон кереметi, сауда көшесi, биiк үйлер, жер сiлкiнiсi, жер асты құрылысы, Фудзияма тауы, мәдени орталық.

6. Мына сөздер мен сөз тiркестерiн қазақ тіліне аударыңыз.
В низменной части, наиболее перенаселенный город, вход в залив, окончание 200-летней изоляции, финансово-промышленный центр, национальный доход страны, рыболовные суда, похож на обувную коробку, всеяпонский ритуал, гигантская витрина, многоуровневый подземный центр, достопримечательности Токио, симметричный вулканический конус, важнейший культурный центр.

7. Токио сөзiмен бiрнеше сөз тiркесiн атаңыз.

Үлгi: Токио қаласы, Токио шығанағы, … 
8. Шағын мәтiндi аударыңыз.

Посещение многочисленных магазинов и ресторанов считается самым интересным развлечением Токио. В этом плане нет другого места лучше, чем торговая улица Гиндза, именно здесь катастрофически быстро опустошаются кошельки несчастных туристов. Гиндза знаменита и своими многочисленными торговыми галереями, где вовсе не обязательно что-либо покупать, а можно просто побродить и поглазеть и на людей и на все выставленное на продажу добро. В северной части города расположен парк Уено-коен, где находятся самые интересные музеи и художественные галереи Токио.

В старом Токио сохраняются как памятники культуры, парки, храмы и некоторые официальные здания, например университет “Токиодайгаку”, отметивший 1977 г. свой столетний юбилей, старый императорский дворец. Осталось много древних, примущественно деревянных зданий, которые можно встретить как на окраинах столицы, так и в центре, вблизи многоэтажных современных домов. 

9. Төмендегі сөйлемдерді оқып, жақша ішіндегі етістіктерді  ырықсыз етіс тұлғасына айналдырыңыздар.

1) 1869 жылы қалаға Токио деген басқа ат (қойды). 2) XIX ғасырдың ортасында Жапонияның оқшаулануы ( аяқтағаннан) кейін қала дамуының жаңа кезеңі (бастады). 3) Токио ғимараттары жер сілкінісіне төтеп бере алатындай есеппен (салған). 4) «Акасуса» саябағында мереке күндері көп адам (жинайды), ұлттық ойындар (ойнайды). 5) «Хибия» саябағында хризантемалардың көрмесі (ұйымдастырады).
10. Сұрақтарға жауап берiңiз.
1) Токио басқа iрi қалалармен салыстырғанда несiмен ерекшеленедi?

2) Ескi Токио мен жаңа Токионы салыстырыңыз.

3) Астананың Токиоға ауысуы қаншалықты сәттi болды деп ойлайсыз?

4) Токио мен Алматы, Астана қалаларын салыстырыңыз (географиясы, экономикасы, мәдениетi, сәулет өнерi, ғылымы және т.б.)

11. Әлемнiң iрi қалалары туралы сұхбат құрыңыз.
X МОДУЛЬ
«ӘЛЕМДЕГІ ЕҢ ҮЛКЕН ДЕМОКРАТИЯ»

38-сабақ
Үндiстан

1. Сұрақтарға жауап беріңіздер.

1) Үндiстан туралы не бiлесiз?

2) Ол қайда орналасқан?

3) Үндiстанның Қазақстанда, Қазақстанның Үндiстанда елшiлiктерi бар ма? Елшiлерi кiм?

        4)Үндiстан мен Қазақстан арасында қандай байланыстар бар?
  2. Мына  сөздер мен сөз тіркестерін оқи отырып, Үндістан туралы не айтар едіңіз?
Бұғаз, шапқыншы, келiмсектер, басып кiру, ақ шырайлы, қараторы, тыңайтқыштар, талшықтар, өсiмдiк шаруашылығы.
3. Мына сөздердің синонимдерін мәтіннен табыңыз.
 Жаулап алушылар, баса-көктеу, келгіншілер, өркендеу, атақты. 
4. Мәтiндi оқыңыз. Онда кездесетін таныс сөздерді бір сызықпен, таныс емес сөздерді екі сызықпен сызыңыз.
Үндiстан Республикасы Оңтүстiк Азияның Үндi мұхитымен шайылатын Үндiстан түбегiнде орналасқан және Үндi-Ганга ойпатының бiраз бөлiгiн алып жатыр. Солтүстiгiнде – Ауғанстан, Қытай, Непал және Бутанмен, шығысында – Бангладеш пен Бирмамен (Мьянма), батысында – Пәкiстанмен шектеседi. Шығысында – Бенгал шығанағымен, оңтүстiгiнде – оны Шри-Ланка аралынан бөлетiн Полк бұғазымен және Үндi мұхитымен, батысында – Аравия теңiзiмен қоршалған. Астанасы – Нью-Дели. Жер көлемi – 3207000 шаршы шақырым Халқының саны – 1 млрд-қа жуық адам. Ең үлкен қалалары – Бомбей (15 млн.), Калькутта (13 млн.), Дели (11млн.) және Мадрас (6 млн.). Халқының саны – 1 млрд-қа жуық адам. Ең үлкен қалалары – Бомбей (15 млн.), Калькутта (13 млн.), Дели (11млн.) және Мадрас (6 млн.).
 Үндiстан аумағына ежелден-ақ шапқыншылар мен келiмсектер толқыны басып кiрiп отырды, олардың ең ежелгiсi – арий тайпалары. Көптеген келiмсектер дравидий және тибет-бирма халықтарымен араласа отырып, елдiң оңтүстiгi мен шығысына бiртiндеп кiре бастады. Қазiргi Үндiстан өзiнiң этникалық топтарының әр түрлiлiгiмен ерекшеленедi: бүгiнде көшелерден еуропалық реңдi ақ шырайлы адамдарды, қараторыларды және монғолоидтарды да кездестiруге болады. Үндiстанда 18 ресми тiл бар, оның iшiнде iс жүргiзу мен ресми құжаттардың тiлi – ағылшын тiлi де бар. Елдiң солтүстiгiнде халықтың көпшiлiгi хинди тiлiнде сөйлейдi, барлық бiлiмдi адамдар, туристерге қызмет көрсететiн қонақ үйлер, мейрамханалардың қызметшiлерi, такси жүргiзушiлерi, дүкен сатушылары ағылшынша сөйлейдi, ал кейде тiптi орысша да сөйлейтiндерi бар.

Химия өнеркәсiбiнде минералдық тыңайтқыштар өндiру маңызды орын алады. Мұнай химиясы дамуда. Қара май, пластмасса, химиялық талшықтар, синтетикалық каучук өндiрiледi. Фармацевтика жақсы дамыған. Жеңiл өнеркәсiп – Үндiстан экономикасының дәстүрлi саласы. Мақта-мата өнiмдерiн өндiруден Үндiстан әлемдегi алдыңғы қатарлы елдердiң бiрi болып табылады. Тамақ өнеркәсiбi өндiретiн тауарлардың әлемге ең әйгiлiсi – үндi шайы. Оның өндiрiсi Калькутта және елдiң оңтүстiгiнде жақсы жолға қойылған. Шайды экспортқа шығарудан Үндiстан әлемде бiрiншi орын алады. Үндiстан ауыл шаруашылығының алдыңғы қатарлы саласы – өсiмдiк шаруашылығы. Егiстiк далаларының көлемi – 140 млн.га. Онда, негiзiнен, күрiш, бидай, жүгерi және т.б. өсiрiледi.











        (Интернеттен)

5. Мына сөздер мен сөз тiркестерiн пайдаланып, мәтін мазмұны бойынша  бір-біріңізге сұрақ қойып, жауап беріңіздер.
Үндi-Ганга ойпаты, Полк бұғазы, шапқыншылар мен келiмсектер, ақ шырайлы, қараторы, iс жүргiзу тiлi, минералдық тыңайтқыштар, химиялық талшықтар, мақта-мата өнiмдерi, үндi шайы, өсiмдiк шаруашылығы.

6. Үндi сөзiмен бiрнеше сөз тiркесiн жазыңыз.

Үлгi: үндi шайы, үндi матасы, … 
7.  Жақша ішіндегі сөздерді  аударып, қажеттi септiк тұлғада қойыңыз.

Үндiстан Республикасы Оңтүстiк Азияның Үндi мұхитымен шайылатын Үндiстан түбегiнде және (большая часть Индо-Гангской низменности) орналасқан. Шығысында (Бенгальский залив) қоршалған. Үндiстан аумағына ежелден-ақ (волны завоевателей и переселенцев) басып кiрiп отырады. Үндiстан көшелерiнен (светлые, европейского вида и темнокожие) кездестiруге болады. (Хлопчатобумажные изделия) өндiруден Үндiстан әлемдегi алдыңғы қатарлы елдердiң бiрi болып табылады. Үндiстан ауыл шаруашылығының алдыңғы қатарлы саласы (растениеводство)
8. Мына мәлiметтерге назар аударыңыз. Осының негiзiнде Қазақстан туралы не айтар едiңiз?

Үндiстанның ұлттық жануары – жолбарыс.

Ұлттық құсы – тоты.

Ұлттық гүлi – лотос.

Ұлттық жемiсi – манго.

Ұлттық ақшасы – үндi рупиясы.

Жергiлiктi уақыты – Мәскеу уақытынан 2.30 сағат алда.

Теңiз деңгейiнiң ең биiк нүктесi – солтүстiктегi Чогори (8611 м)

9. Жақша ішіндегі екі сөздің дұрысын таңдаңыз.
1) Үндістан Республикасы Үндістан (түбекте, түбегінде) орналасқан. 2) Ол шығысында Бенгал (шығанақпен, шығанағымен) қоршалған. 3) Үндістан (аумаққа, аумағына) ежелден-ақ клімсектер мен шапқыншылар басып кіріп отырған. 4) Көптеген келімсектер тибет-бирма (халықтармен, халықтарымен) араласып кеткен. 5) Үндістан өзінің этникалық (топтардың, топтарының) әр түрлілігімен ерекшеленеді. 6) Мақта-мата (өнімдерді, өнімдерін) өндіруден Үндістан алдыңғы қатарда. 7) Өндіретін тауарлардың ең әйгілісі - үнді (шай, шайы).
10. Қазақстан мен Үндiстанды салыстыра отырып, кестенi толтырыңыз.
	Ел
	Жағрафиялық жағдайы
	Өнеркәсiбi
	Ауыл шаруашылығы

	Үндiстан

	
	
	

	Қазақстан

	
	
	


11. Мына шағын мәтiнге назар аударыңыз. Қандай ой түйдіңіз, өз пікіріңізді білдіріңіз.
VIII ғасырдан бастап Үндiстанға ислам ене бастады. Мұсылман үстемдiгi Әмiр Темiрдiң әскерi келген 1398 жылға дейiн созылды. 1526 жылы Бабыр бүкiл Үндiстанды жаулап алып, 1857 жылға дейiн өмiр сүрген ұлы Моғолдар Империясын құрды. 1828 –1835 жылдары ұлыбританияға толық саяси билiкке қол жеткiздi, ал 1857 жылы Үндiстан iс жүзiнде Ұлыбританияның протекторатына айналды. 1947 жылдың 15 тамызында Үндiстан тәуелсiздiк алып, ел екiге: Үндiстанға және Пәкiстанға бөлiнiп кеттi. 1950 жылдың 26 қаңтарында Үндiстан демократиялық республика болып жарияланды. Мемлекеттiк құрылымы – федеративтiк республика. Үндiлiктер өздерiн “әлемдегi ең үлкен демократия” деп мақтанышпен атайды. Ел басшысы президент болып табылады, ал үкiметтi премьер-министр басқарады. 
12. Журналист ретiнде Үндiстан Республикасының елшiсiнен сұхбат алыңыз.
39-сабақ
үндi мәдениетi
[image: image36.png]



1. Сұрақтарға жауап беріңіздер.
    1) Сiз үндi мәдениетi туралы не бiлесiз?
    2) Йогаға көзқарасыңыз қандай? 

    3) Үндi билерiнiң мәдениеттен алатын орны қандай деп ойлайсыз?
2. Мына сөздердің  мағынасын білесіз бе? 

Қабылдампаздық, бейiмделу, үндестiру, таңырқаларлық, қыруар, реңк, өзгеше, сипат, балшықты, мөр, жинақ, уағыздау, рақымдылық, үйлесiм, елеулi, бытыранды, жандану, тамаша, ымыраға келу, сана-сезiм, араздық.

 3. Сөйлемдердегі жақша ішіндегі сөздерді олармен мағыналас жоғарыдағы сөздермен ауыстырыңыз.

Үнді мәдениетіне (сезінушілік) тән. Үндістанға көп нәрсеге (икемделуге) тура келді. Елдің табиғаты мен климаты (таңғажайып). Үндістанда өзінің тілі мен мәдениеті бар (көп) халық тұрады. Харапп өркениеті ескерткіштерінде  (ерекше) сипат бар. Буддизм махаббат пен рақымдылықты (насихаттаған). Чандрагупта патша (шашыраңқы) княздіктердің басын біріктірді. Ислам мен индуизм көп ұзамай (келісімге келді). Діни-қауымдық (талас-тартыс) елге өте ауыр тиді.
4. Мәтінді оқыңыз. Мәтіннің негізгі ақпараттарын беретін негізгі сөздер мен сөз тіркестерінің астын сызыңыз.
Үндi мәдениетiне тең дәрежеде бiрлiк пен алуан түрлiлiк, дәстүрлi ұстанушылық пен қабылдампаздық тән. Көпғасырлық тарихы бар Үндiстанға көп нәрсеге бейiмделуге, әр түрлi мәдениеттер элементтерiн үндестiруге тура келдi, соған қарамастан ол өзiнiң ежелгi мұрасын сақтай алды. Елдiң табиғаты мен климаты таңырқаларлықтай алуан түрлi, мұнда өзiнiң наным-сенiмi, тiлi мен мәдениетi бар қыруар халық тұрады. Алайда оның бәрiнде қайталанбас үндiлiк реңк бар.

Харапп өркениетi ескерткiштерiнiң өзiнде (б.з.б. 3000-1800) Үндiстан және оның мәдениетiмен ассоциацияланатын өзгеше сипат бар. Мұны Харапп және Мохенджо – Дародаға жүргiзiлген қазба жұмыстарынан табылған заттар айғақтайды. Терең ойға шомған ер адамның мүсiнi сол кездiң өзiнде йога тәжiрибесiнiң болғанын көрсетедi. Балшықты мөрлердiң бiрiнде бейнеленген құдiрет Шиваның кейiнгi бейнесiне өте ұқсас. Ал қоладан жасалған бишiнiң қолындағы бiлезiктi қазiр кез-келген дүкеннен сатып алуға болады.

Шамамен б.з.б. 2000 және 1600 ж. арий немесе үндiарий тобына жататын тайпалардың бiраз бөлiгi Үндiстанға қоныс тептi. Олар санскрит тiлiнде сөйледi және табиғаттың дүлей күштерiнiң пiрлерi: атмосфера құдайына, құрбандық отының құдайы Агниге және жазалаушы Варунаға, су апатының құдiретiне сыйынды. Осы және басқа да құдайларға арналған әнұрандар Веда жинағын құрды.

Веда дәстүрiнен тыс б.з.б. VI ғасырда екi басқа дiн пайда болды. Махаббатты, рақымдылық пен үйлесiмдi уағыздаған Будданың тұлғасы үндi пәлсапасы мен мәдениетiнiң дамуына орасан зор ықпалын тигiздi, алайда дiн ретiнде буддизм Үндiстаннан тыс жерлерде тамырын жайды.

Б.з.б. 326 жылы Александр Македонскийдiң баса көктеп кiруi Үндiстанды грек-рим әлемiне жақындатудағы маңызды фактор болды. Алты жылдан кейiн Чандрагупта патша бытыранды үндi княздiктерiн Паталипутрада астанасы бар орталықтандырылған империяға бiрiктiруге тырысты. 

Шунги династиясының билеушiлерi (б.з.б. 185-149) ортодоксалды индуистер болды, бiрақ Үндiстанның солтүстiк-батысын билеген Канишканың тұсында буддизмнiң елеулi жандануы байқалды. Осы кезде будда сәулет өнерiнде гандхар стилi дами бастады.

Ежелгi үндi мәдениетiнiң “алтын ғасыры” аталған Тунт империясы тұсында (319-540) саяси және мәдени орталық қайтадан Паталипутраға көштi. Сарнахтағы Будданың мүсiндiк бейнесi және Аджанга үңгiрлерiндегi фрескалар осы дәуiрдiң сурет өнерiнiң бiртумалары болып саналады.

648 ж. Кашмирде, Бенгалияда, Ориссада және Солтүстiк пен Оңтүстiк Үндiстанның көптеген аудандарында тәуелсiз княздiктер пайда болды. Чол, Паллавтар және Раштракуттар династиялары Танд-жавурада, Махабалипурамада және Эллорада тамаша храмдар тұрғызды. ХI ғ. Конаракада (Орисса штаты) Күн храмы және Каджурахода (Орталық Үндiстан) Шива храмы салынды.

ХII ғасыр аяғында орнаған мұсылман билiгi Үндiстан мәдениетi тарихында елеулi орын алды. Ислам мен индуизмнiң арасындағы түбегейлi айырмашылықтар олардың арасындағы тартысқа әкеп соқтырды. Алайда көп ұзамай ведантаның сопылардың мистицизмiне жақындығы олардың ымыраға келуiне көмектестi. Ұлы Монғолдар империясы тұсында жалпы ұлттық мәдениеттiң негiздерi қаланды, индуистiк және мұсылмандық дәстүрлердiң өзара ықпалы олардың өзiндiк жеке сипатын сақтауға еш нұқсан келтiрген жоқ.

ХVIII ғасыр аяғында Ұлыбритания өз үстемдiгiн берiк орнатты. Бiлiмнiң ағылшындық моделiнiң енгiзiлуi мен христиан-миссионерлердiң қызметi үндiлердiң мәдени өмiрi мен дiни сана-сезiмiне өз әсерiн тигiзбей қоймады. Жаңа астана, Калькутта, ал оның соңынан Бомбей мен Мадрас батыс өркениетiнiң орталықтарына айналды. Сол уақытта Үндiстанның рухани және мәдени жаңғыруы үшiн Рам Мохан Рой, Брахма Самадж басқарған реформаторлық қозғалыстар бас көтердi. Осындай жаңғыру жолында Рамакришна iлiмiнiң маңызы зор болды. 

Саяси қысымшылыққа қарамастан ұлттық үндi мәдениетi өз дамуын жалғастыра бердi. 1947 ж. 15-тамызда ел тәуелсiздiкке қол жеткiздi. Джавахарлал Неруше айтсақ, ол “өзiнiң тағдырымен кездестi”. Дiни-қауымдық араздық, елдiң бөлiнуi, әр түрлi қантөгiстер және Мохатма Гандидiң өлтiрiлуi елге өте ауыр тидi, бiрақ осындай бақытсыздықтарға ұшыраған Үндiстан көп ұзамай есiн жиып жаңа өмiр орнатуға бет бұрды, сөйтiп халықаралық ұлттар отбасынан өзiнiң заңды орнын таба бiлдi.

(Интернеттен)
5. Мына сөздер мен сөз тiркестерiн қазақ тiлiне аударыңыз және оларды пайдаланып, сұрақ қойыңыз. Жолдасыңыз жауап берсiн.

Үлгi: индийская культура – үндi мәдениетi. Үндi мәдениетiне не тән? – Үндi мәдениетiне бiрлiк пен алуан түрлiлiк, дәстүрдi ұстанушылық және қабылдампаздық тән.

Многочисленные народности, статуя мужчины, погруженного в размышление, практика йоги, бронзовая танцовщица, гимны, посвященные богам, централизованная империя, возрождение буддизма, привели к конфликту, общенациональная культура, индивидуальная черта, духовное возрождение, международная семья наци
6. Екі бағанадағы сөздерден сөз тіркестерін құраңыз.

.
	түбегейлі

құрбандық отының

қайталанбас 

дәсүрді

бытыранды

тамырын

діни

өзгеше

балшықты

саяси

бақытсыздыққа
	сана-сезім
қысымшылық
сипат

ұшырау

айырмашылықтар

мөр

құдайы

реңк

ұстанушылық

княздіктер

терең жаю


7. Сөйлем құраңыз.
	Үндiстан
	ко многому приспособилась ассимилировала 

элементы различных культур

	
	15 августа 1947г. обрела                              независимость

	
	скоро оправилась от постигших ее несчастий и начала строить новую  жизнь


	Үндi мәдениетi


	присущи приверженность традиции и                                   восприимчивость к новому

	
	оказала огромное воздействие личность Будды с его проповедью   любви, сострадания и гармонии

	
	оказали огромное воздействие внедрение английской модели образования и деятельность христиан–миссионеров


	Үндiстанның
	во многих районах возникли независимые княжества

	
	на северо-западе при Канишке произошло заметное возрождение буддизма

	
	за культурное и духовное возрождение стали ратовать представители реформаторского движения


8. Үндi мәдениетi мен қазақ мәдениетiн салыстырыңыз. Ол үшiн мына сұрақтарға жауап берiңiз.

  1)Үндi мәдениетi мен қазақ мәдениетiнiң қандай ұқсастықтары бар?

  2) Қазақ мәдениетiнiң қандай ерекшелiктерi бар деп ойлайсыз?

       3) Қазақ мәдениетiне басқа әлемдiк мәдениеттер әсер еттi ме және қандай дәрежеде?
       4) Қазақ мәдениетi мен дiндердiң байланысы қандай?
       5) Қазақ мәдениетi өзiнiң дәстүрлi сипатын сақтай алды ма? Пiкiрiңiздi бiлдiрiңiз.

9. Көршiңiзбен исламның қазақ мәдениетiне тигiзген ықпалы туралы сөйлесiңiз.
40-сабақ
үндi дiнi мен пәлсапасы

1. Сұрақтарға жауап беріңіздер.

1) Үндiстанда қандай дiндер тараған?

2) Индуизм туралы не бiлесiз?

3) Буддизм Үндiстанда дiн ретiнде тарай алды ма?

2. Мына жаңа сөздердің мағынасын контекст арқылы анықтап көріңіз.
Толыққанды, басымдылық, қайшылықтылық, шиеленiскендiк, тәртiпсiздiк, салмақты, өмiр салты, тұтас, үлгiқалып, икемдi, иiлмелi, ала-құлалық, жарықтық, бейiмдеу, таңғажайып, ұйытқы, тиянақсыздық, дiнбұзарлық, күпiрлiк.

1) Индуизм – Үндістанның ежелгі діні. Осылайша ұзақ уақыт және толыққанды өмір сүрген дінді еш жерден кездестірмейсіз.

2) Үндістанда әлемдік діндердің бәрі бар, бірақ басымдылығы жағынан ол индуизм елі болып табылады.

3) Индуизм тек дін ғана емес, ол өмір салты мен мінез-құлықтық үлгіқалып болып саналады.

4) Өзінің тиянақсыздығына қарамастан индуизм тұрақты болып қалды.

5) Индуизм басқа діндермен бәсекелесе отырып, өзіне басқа табынушылықтарды бейімдей алды.
6)  Индуизмге дінбұзарлық пен күпірлік тән емес, өйткені онда орталық доктрина жоқ. 
3. Мына сөздердің синонимін мәтіннен табыңыз.
Қарама-қарсылық, шатысқандық, бұзықшылық, сабырлы, қолайлы, алабажақтық, керемет.
4. Мәтiндi оқыңыз. Кім? қайда? қалай? деген сұрақтар қойыңыз. 
Индуизм – Үндiстанның ең ежелгi ұлттық дiнi. Ол өз бастауын Харапп өркениетi өмiр сүрген уақыттан, яғни б.з.б. II-III мыңжылдықтардан алады. Осылайша ұзақ уақыт бойы және толыққанды өмiр сүрген дiндi бiз жер шарының Үндiстаннан басқа ешбiр жерiнен көре алмаймыз. Сондай-ақ индуизм осы күнге дейiн ежелден қалыптасқан өмiр заңдары мен негiздерiн, мәдениет дәстүрлерiн сақтап келедi. Жолын ұстаушылар саны жағынан (олардың саны 700 млн-нан астам) индуизм – кеңiнен тараған әлем дiндерiнiң бiрi. Үндiстан халқының 80% жуығы осы дiндi ұстанады. Индуизмнiң жолын ұстаушылар Оңтүстiк және Оңтүстiк Шығыс Азияның басқа да елдерiнде: Непалда, Пәкiстанда, Бангла-Деште, Шри-Ланкада, Индонезияда, ОАР-да және т.б. жерлерде тұрады.

Үндiстанда көптеген нанымдар мен дiндер, оның iшiнде барлық әлемдiк – буддизм, ислам, христиан дiндерi бар, дегенмен де ол басымдылығы жағынан индуизм елi болған және болып қала бередi. Дәл сол индуизмнiң төңiрегiнде ғасырлар бойы елдiң мәдени, саяси және әлеуметтiк бiрлiгi құрылды. Дiни феномен ретiнде индуизм өзiнiң күрделiлiгi мен қайшылықтылығымен, кейде тiптi шиеленiскендiгiмен, тәртiпсiздiгiмен ерекшеленедi. “Индуизм” терминi анықтамасының өзi салмақты тарихи-мәдени поблеманы көтередi. Осы күнге дейiн индуизмге ненi жатқызуға болады, оның мазмұны қандай деген мәселелерге қанағаттанарлықтай анықтама берiлген жоқ. Мыңжылдық тарихы бар индуизм әлеуметтiк ұйым, дiни-пәлсапалық доктрина және теологиялық көзқарастардың синтезi ретiнде қалыптасты. Ол өзiн ұстанушылар өмiрiнiң барлық салаларын: дүниетанымдық, әлеуметтiк, заңи, мiнез-құлықтық және т.б. жақтарын қамтиды. 

Мiне, осылайша индуизм тек дiн ғана емес, өмiр салты мен тұтас мiнез-құлықтық үлгiқалып болып табылады. Индуизмнiң күрделi дiни жүйесi өзiнiң таңырқаларлық ала-құлалығын, жарықтығы мен өмiр сүрудегi тұрақтылығын сақтай отырып, әр түрлi қарама-қайшы нәрселердi бiр-бiрiне икемдеу арқылы сан-салалы қоғамдық және саяси жағдайларға ептеп бейiмделiп келедi.

Индуизмнiң өзiнiң негiзгi дүниетанымдық ұйытқысына қайшы келмейтiн жаңа секталар мен ағымдар туғызатын таңғажайып қабiлетi бар. Өзiнiң тиянақсыздығына қарамастан индуизм әрқашан да тұрақты болып қалды. Ол буддизм және басқа дiндермен бәсекелесе отырып, өзiне басқа табынушылықтарды тарта бiлдi, қажеттiлiктерi мен көзқарастарына басқа мифтiк-салтжоралық көзқарастарды бейiмдей алды, сөйтiп, өзiне ұзақ ғұмыр сыйлады.

Индуизмге дiнбұзарлық формалар тән емес. Сондай-ақ онда доктриналық күпiрлiк те кездеспейдi, өйткенi анық бекiтiлген бiртұтас орталық доктрина жоқ. Осы уақытқа дейiн индуизм жергiлiктi жерлерде де, жалпы үндiлiк масштабта да бiртұтас ұйым (христиан шiркеуi сияқты) құрған емес. Үндiстанда ежелден-ақ бой көтерген храмдар автономиялы құрылымдар болды және дiнбасыларына бағынған жоқ. Индуист үшiн ең бастысы көне дәстүрлер мен ата-бабалар уағыздарын ұмытпау және салтжоралық, мiнез-құлықтық нормаларын сақтау болып табылады.                                            
   (Интернеттен)

5. Екі бағанадағы сөздерден сөз тіркестерін құраңыз. 

	біртұтас

дүниетанымдық

толыққанды

салтжоралық

әлеуметтік

салмақты

дінбұзарлық

ата-баба

өмір

ептеп

жолын
	уағызы
проблема

бейімделу

форма

ұйытқы

ұйым

көзқарас

ұстаушылар

өмір сүру

бірлік

салты


6. Мәтiн бойынша мына сұрақтарға жауап берiңiз.

1) Индуизм қай уақыттан берi өмiр сүрiп келедi?

2) Ол қай елдерде тараған?

3) Индуизм дiни феномен ретiнде несiмен ерекшеленедi?

4) Индуизм өмiрдiң қандай салаларын қамтиды?

5) Индуизмнiң қандай қабiлетi бар?

6) Индуизмнiң басқа дiндерден қандай айырмашылығы бар?
7. Мына сөйлемдердi толықтырыңыз.
Индуизм осы күнге дейiн … сақтап келедi. Үндiстанда буддизм, ислам, христиан дiндерi бар … қала бередi. Индуизмге ненi жатқызуға болады … берiлген жоқ. Индуизм тек дiн ғана емес … болып табылады. Индуизмнiң … таңғажайып қабiлетi бар. Индуизмде доктриналық күпiрлiк … жоқ. Үндiстандағы храмдар … бағынған жоқ. Индуист үшiн ең бастысы … болып табылады.
8. Бағанадағы сөздерден туынды зат есім жасап, көп нүктенің орнына қойыңыз да, сөйлемдерді толықтырыңыз.
	жолын ұстау                    күрделі                қайшылықты              шиеленіскен        
тәртіпсіз               ала-құла               жарық                тұрақты          тиянақсыз          

табыну              қажетті             мың жыл               құрылу                   басым           


1) Діни феномен ретінде индуизм өзінің ... мен ... ерекшеленеді. 2) Индуизм өз бастауын б.з.б.II-III ... алады. Индуизмнің ... саны өте көп. 3) Индуизмнің күрделі діни жүйесі өзінің таңқаларлық ..., ... мен ... сақтай отырып, саяси жағдайларға бейімделіп келеді. 4) Ол басқа діндермен бәсекеге түсе отырып, өзіне басқа ... тарта білді. 5) Индуизм өз ... басқа салтжоралық көзқарастарды бейімдей алды. 6) Үндістан ... жағынан индуизм елі болып қала береді. 7) Кейде индуизм өзінің ... мен ... көзге түседі. 8) Үндістандағы храмдар автономиялы ... болып табылады.
9. Жақша iшiндегi сөз тiркестерiн аударып, сөйлемдердi оқыңыз.

(По числу приверженцев) индуизм – кеңiнен тараған әлем дiндерiнiң бiрi. Дәл сол индуизмнiң төңiрегiнде (во все века строилось ее культурное, политическое и социальное единство). Индуизм өзiнiң (сложностью и противоречивостью, запутанностью и хаотичностью) ерекшеленедi. Мыңжылдық тарихы бар индуизм (как синтез социальной организации, религиозно-философской доктрины и теологических воззрений) қалыптасты. (Сложнейшая религиозная система индуизма) өзiнiң таңырқаларлық ала-құлалығын, жарықтығы мен өмiр сүрудегi тұрақтылығын сақтап қалды. Индуизм өзiнiң қажеттiлiктерi мен көзқарастарына (иные микро ритуальное воззрения) бейiмдедi. 
10. Мына сұрақтар төңірегінде ой бөлісіп көріңіз.

1) Индуизмдi әлемнiң ең iрi дiндерiмен салыстырып көрiңiз.

2) Индуизмге көзқарасыңыз қандай? Пiкiрiңiздi бiлдiрiңiз.

3) Индуизмнiң осы күнге дейiн сақталып, тiптi кеңiнен тарап отырғанының себебi неде деп ойлайсыз?
11. Ежелгi дiндер туралы әңгіме жүргізіңіздер.
41-сабақ
ТАДЖ МАХАЛ

1. Сұрақтарға жауап беріңіздер.

1) Әлемге әйгiлi қандай iрi кесенелердi бiлесiз?

2) Қазақ топырағында қандай кесенелер бой көтерген?

3) Сол кесенелердiң тарихын бiлесiз бе?

4) Тадж Махал туралы не бiлесiз?

2. Мына  жаңа сөздердің  мағынасын  контекст  арқылы  анықтаңыз. Олар қандай сөйлем мүшесі бола алады? Дұрыс жауапты таңдап, пікіріңізді дәлелдеңіз.
Қайыната, көркi, өкiлеттiк, шексiз, суармалы, көлегейлеу, өсiмдiк саябағы, талғампаздық, өрнек, шымылдық, ойылу, жалған, күйзелу.
1) Тадж Махал – шексіз  махабаттың символы.  

а) зат есім                    ә) сын есім              б) етістік

        2) Саябақ кесенеге апаратын жол ретінде салынған, оның ортасында       суармалы канал бар.
а) үстеу                        ә) етістік                 б) сын есім

3) Кесене өзен жағынан ешнәрсемен көлегейленбейді, адамдар өзен жағасына осы сәулетті үйді тамашалау үшін әдейі келеді.

а) табыс септік           ә) етістік                 б) 1 жақ

4) Сарай іші өте үлкен  талғампаздықпен әшекейленген. 

а) өткен шақ               ә) сын есім             б) зат есім

5)Қымбат жобалардың кесірінен ел әбден күйзелді.

а) етістік                       ә) зат есім                б) сын есім
3. Мәтiндi оқыңыз. Бірнеше мағыналық бөліктерге бөліңіз.
Тадж Махал – Джахан шахтың әйелi Мумтаз Махалға деген шексiз махаббатының символы. Арджумонад Бану Бегамды “сарайдың көркi” деп оның қайынатасы, қаһарлы Жәңгiр шах атаған. Жас әйелдiң шыққан тегi туралы өте көп аңыз тараған, солардың бiрi былай дейдi: Кхуррам ханзада базарда қолына ағаштан жасалған моншақ таққан өте әдемi кедей қызын кездестiредi де, оған ес-түссiз ғашық болады, сөйтiп, ешқашан айырылмас үшiн сұлуды әйелдiкке алмақ болады. Сол жылы (1612) ол қыз 19 жаста болатын, бұл қазiргi Үндiстанның өлшемi бойынша да өте үлкен жас.

Джахан шахтың, таққа отырғаннан кейiн оны құрметтеп осылай атаған, үлкен гаремi болған. Ерлi-зайыптылардың бiр-бiрiн шынайы сүйгендiгi соншалық, Үндiстанда он екi жыл тұрған француз дәрiгерi, пәлсапашысы және саясатшысы Франсуа Бернье өз хаттарында Джахан шахтың сүйiктiсiнiң көзi тiрiсiнде басқа әйелдерге көңiл аудармағандығын атап көрсетедi. Әйелдерiнiң iшiнен жалғыз Мумтаз Махал ғана ешқандай қиындықтардан тайсалмай, ерiмен бiрге алыс әскери жорықтарға шығып жүрдi, ол шахтың ең сенiмдi адамы және кеңесшiсi болды. 17 жыл бақытты ғұмыр кешкен олар 13 бала сүйдi. 1629 ж. Мумтаз Махал 14-шi баланы босану кезiнде қайтыс болады, 36 жас сол уақытта бала туатын әйел үшiн өте үлкен жас болып есептелетiн, ал жиi-жиi бала туу оның денсаулығын әбден әлсiретiп жiбердi. Бұл оқиға Бурханпурдың қасында орнатылған лагерьде, Деканнан жеңiспен оралып келе жатқан Джахан шахтың шатырында болды. Мумтаз Махал сол жерде жерлендi. Шах мәңгi бақи аза тұтып, қайғыдан басы салбырап, шашы ағарып кеттi, тiптi өзiне-өзi қол жұмсамақ та болды. Жарты жылдан кейiн әйелiнiң денесiн Аграға әкеп, қайта жерледi, сол жерде әсемдiгi жағынан сүйiктiсiне лайықты, ал ұлылығы жағынан олардың сезiмiне лайықты кесене салуды ұйғарды.

Ұлы Моғолдардың билiгi тұсында Агра Делимен қатар империяның астанасы болып саналған. Дәстүр бойынша, қаланың сыртында, Джамнаның жағасында ғимарат бой көтеретiн болды. Бұл орын өте сәттi таңдап алынды, бiрде-бiр жер сiлкiнiсi осы күнге дейiн кесенеге нұқсан келтiре алмады. Ғимарат 22 жыл бойы салынды, құрылыс жұмысына елдiң түкпiр-түкпiрiнен келген 20 мыңға жуық адам жұмылдырылды. Бас сәулетшi шираздық Устад (“шебер” дегендi бiлдiредi) Иса Кхан шектеусiз өкiлеттiкке ие болды және ол сенiмдi ақтай да бiлдi. Мәрмәрдi 700 шақырым  жерден әкеп отырды. Аңыз бойынша, құрылыс жұмыстарына шетелдiк сәулетшiлер де – венециялық пен француз қатысқан, олардың аты-жөндерi туралы мәлiметтер сақталмаған. Олардың қосқан үлесi кесенеге апаратын сәндi саябақ болуы мүмкiн. Бүкiл кешен – бұл үш жағынан жабылған саябақ. Оған кiретiн жер қызыл тастан салынған сарай секiлдi, үстiнде 11 күмбезi бар, екi жанында ақ күмбездермен көмкерiлген екi мұнара бар. Кешен мұнаралар мен кесенеге созылған қызыл құмтастан салынған биiк галереялармен қоршалған. Саябақ кесенеге апаратын жол ретiнде жоспарланған, оның ортасында суармалы канал орналасқан, ал каналды нақ ортасынан мәрмәр бассейн екiге бөлiп қойған. Өзен жағынан кесене ешнәрсемен көлегейленбейдi. Көптеген адамдар өзеннiң қарама-қарсы жағасына таңертең осы бiр сәулеттi үйдiң әсем көрiнiсiн тамашалау үшiн әдейi ерте келедi. Кесененiң iшiндегi мазарға баспалдақ апарады, оған аяқ киiмдi шешiп көтерiледi. Ақ мәрмәрлi қабырғалар асыл және жартылай асыл тастардан жасалған мозаикалармен шебер әшекейленген. Үлкен талғампаздықпен өрнектелiп тоқылған өсiмдiк сабақтары ерекше көз тартады. Қара мәрмәр тасқа жазылған құранның он төрт сүресi – мұсылман сәулет өнерiнiң дәстүрлi әшекейi. Ортасында ойылған мәрмәр шымылдық бар, ал оның артынан жалған екi мазар көрiнедi, ал нағыз мазар еденнiң астында орналасқан. Iшi өте тыныш, ашық терезелер арқылы күн сәулесi түсiп тұрады.

1653 ж. құрылыс аяқталғаннан кейiн қартайған әмiршi екiншi ғимараттың – бiрiншi кесененiң қара мәрмәрдан салынған көшiрмесi болып табылатын өзiне арналған кесене құрылысына кiрiсуге бұйрық бердi.

Бiрақ бұл ақымақтық едi: көптеген соғыстар мен қымбат жобалардың кесiрiнен ел әбден күйзелiп бiттi. 1968 жылы Джахан шахты оның ұлы Аурангзеб тақтан құлатты. Ол екiншi кесененiң құрылысын тоқтатып, әкесiн Аградағы қызыл қамал мұнарасына өмiрiнiң соңына дейiн қамап қойды. Өмiрiнiң соңғы 9 жылын шах сонда терезесiнен Тадж Махал көрiнетiн бөлмеде өткiзедi. Тек өлгеннен кейiн ғана ол өз сүйiктiсiмен қайта табысады – өсиетi бойынша, ол да Тадж Махал мазарына жерленедi.

Қазiр кесене – туристердiң ғана емес, үндiлiктердiң де жиi баратын жерi. Бiр кездерi мұнаралардан ғашықтар құлап өлетiн, ал қазiр жоғары шығуға жол жоқ. Кесененiң төрт жағынан да күзет қойылған. Туристерге кiретiн есiктiң алдында ғана суретке түсуге рұқсат берiлген. 









                            (Интернеттен)

 4. Екі бағананы бір-бірімен сәйкестендіріңіздер.
а) қызыл                                       көркі

ә) мәңгі                                         тайсалмау
б) шебер                                       канал
в) сарайдың                                 аза тұту
г) мәрмәр                                     құмтас
д) сәнді                                        әшекейленген
е) суармалы                                 саябақ
ж) қиындықтан                           шымылдық
5. Әріптері орны ауысқан күйінде берілген сөздер мен сөз тіркестерін тауып, сәйкес бағанаға жазыңыз.

шамноқ               екедй             мәдеі                ақыйғур               ашшы рағау                                ізенө олқ сужаұм                 секеңіш              несідмі мада    
	Мумтаз Махал

	Джахан шах


	әдемі
	


6. Мына сөйлемдердi толықтырыңыз.

1.Тадж Махал – … символы. 2. Аңыздардың бiрi былай дейдi: … . 3. Франсуа Бернье … атап көрсетедi. 4. … ең сенiмдi адамы болған. 5. 1629 ж. Мумтаз Махал … . 6. Жарты жылдан кейiн … кесене салуды ұйғарды. 7. Дәстүр бойынша… . 8. … сенiмдi ақтай бiлдi. 9. Кешенге кiретiн жер … . 10. Саябақ кесенеге апаратын жол … екiге бөлiп қойған. 11. … әдейi ерте келедi. 12. Ақ мәрмәрлi қабырғалар … . 13. … еденнiң астында орналасқан. 14. Аурангзеб кесене құрылысын тоқтатып … . 15. Қазiр … жиi баратын жерi. 

7. Кешен, саябақ, күмбез, қызыл тас, мұнаралар, суармалы канал, мәрмәр бассейн, сәулеттi үй, баспалдақ, асыл тастар, мәрмәр шымылдық, мазар сөздерi мен сөз тiркестерiн пайдаланып, Тадж Махал кесенесiне сипаттама берiңiз.

8. Жақшаның iшiндегi сөздердiң қазақша баламасын тауып, сөйлемдерді оқыңыз. 

1612 жылы ол қыз 19 жаста болатын, бұл (довольно много даже по меркам современной Индии). Бұл оқиға (случилось в лагере, разбитом под Бурханпуром, в шатре Шах Джахана, который возвращался из победоносного похода в Декан). Ұлы Моғолдардың билiгi тұсында (Агра наравне с Дели считалась столицей империи). Ғимарат 22 жыл бойы салынды (на сторительство собрали со всей страны больше двадцати тысяч человек). Аңыз бойынша (к строительству были привлечены иностранные архитекторы – венецианец и француз, но их подлинные имена не дошли до нас).

9. Мына сұрақтарға жауап берiңiз.

1) Тадж Махал оқиғасынан қандай әсер алдыңыз? Әңгiмелеңiз.

2) Егер үндi елiнiң символы Тадж Махал болса, қазақ елiнiң символы ретiнде ненi атар едiңiз?

3) Тағы қандай ғашықтар оқиғасын бiлесiз?

4) Жетi ғашықты атаңыз.
10. Белгiлi бiр ғашықтар оқиғасы туралы бiр-бiрiңiзбен сұхбаттасыңыз.   

XI МОДУЛЬ

АТАТҮРІКШІЛДІКТІ ТУ ЕТКЕН ЕЛ

42-сабақ
Түркия Республикасы

1. Сұрақтарға жауап беріңіздер.

1) Түркия туралы не бiлесiз?

2) Ол қайда орналасқан?

3) Түркияның Қазақстанда, Қазақстанның Түркияда елшiлiктерi бар ма? Елшiлерi кiмдер?

2. Мына сөздер  мен сөз тіркестерін оқып, мәтінде не туралы сөз болатынын  анықтаңыз. 

Түйiскен, зайырлы, мыс, мырыш, дәндi дақылдар, сұлы, мүйiздi iрi қара, түбiт.
3. Жоғарыдағы жаңа сөздермен бірнеше сөз тіркесін құраңыз.

Үлгі: зайырлы мемлекет, түбіт орамал, ...

4. Мәтiндi оқыңыз. Мәтінде кездесетін сандық мәліметтерді қолдана отырып, маңызды ақпараттарды жеткізіңіз.
Түркия Республикасы – Батыс Азия мен Оңтүстiк Шығыс Еуропада, яғни Еуропа мен Азияның түйiскен жерiнде орналасқан мемлекет.

Жер көлемi – 779,452 шаршы шақырым, оның 97%-на жуығы (755,688 шаршы шақырым) Кiшi Азия, ал 3%-ға жуығы (23,764 шаршы шақырым) Еуропада орналасқан. Түркияның еуропалық бөлiгiнiң тарихи атауы “Шығыс Фракия”, ал азиялық бөлiгi “Анатолия” деп аталады. Елдiң екi құрлықтағы бөлiктерiн Мәрмәр теңiзi, Босфор және Дарданел бұғаздары ажыратып тұр. Солтүстiк-шығысында Грузиямен, Армениямен, Әзiрбайжанмен, шығысында Иранмен, оңтүстiк-шығысында Иракпен және Сириямен, солтүстiк-батысында Болгариямен, Грециямен шектеседi. Түркия – Кiшi Азия мен Армян таулы қыраттары шегiнде жатқан таулы ел. Солтүстiгiнде – Понтий таулары, оңтүстiгiнде Тавр тау жүйелерi, шығысындағы Армян таулы қыраты орналасқан. Анатолия орналасқан Кiшi Азия түбегi үш жағынан жылы: солтүстiгiнде – Қара теңiз, оңтүстiгiнде – Ақ теңiз және оңтүстiк-батысында Эгей теңiзi суларымен шайылып жатыр.

Климаты субтропиктiк, жерорта теңiздiк. Жаз айларында көбiне құрғақ және ыстық, қыс айларында жауынды болады.

Түркияда 65 млн 800 мың халық тұрады. Халқының 90% астамы – түрiктер. Олардан басқа күрд, араб, адыгей, грек, лезгин, лаз, еврейлер, т.б. халықтар тұрады. Түркия Республикасы халқының құрамына 15 мыңнан астам сол жерде тұратын қазақ халқы да енедi. Мемлекеттiк тiл – түрiк тiлi, кең тараған шет тiлдер – ағылшын, француз, немiс тiлдерi. 1992 жылғы Ата Заңда көрсетiлгендей, Түрiк елi – зайырлы мемлекет. Негiзгi дiнi – ислам, халқының 99% – мұсылмандар.

Түркия – президенттiк республика. Оның алғашқы президентi – Мұстафа Кемал Ата-Түрiк, 1923 жылы қарашаның 29 күнi негiзiн қалады. Мемлекет басшысы – Президент, оны парламент 7 жылға сайлайды. Заң шығарушы өкiмет Ұлы Ұлттық мәжiлiс болып табылады, ол 5 жылға сайланады.

Ақша бiрлiгi – түрiк лирасы.

Түркия қоңыр және тас көмiр, мұнай, хромит, борат, боксит, темiр рудасы, мыс, мырыш, марганец және басқа да түстi металл түрлерiн, электр энергиясын өндiредi. Энергетикасы көмiрге және мұнайға негiзделген.

Ауыл шаруашылығының басты саласы – егiншiлiк. Егiсiнiң 80%-на жуығына дәндi дақылдар (бидай, арпа) егiледi. Қара теңiз жағалауында жүгерi, қара бидай, сұлы, күрiш егiледi. Мал шаруашылығы да жақсы дамыған: қой, ешкi, мүйiздi iрi қара, жылқы өсiрiледi. Түркия – ангор ешкiсiнiң түбiтiн әлемдiк рынокқа шығарушылардың бiрi.











        (А.Бурыбаева)

5. Мынадай жауаптар алу үшін қандай сұрақтар қою керек?
1) Түркия Республикасы Еуропа мен Азияның түйiскен жерiнде орналасқан.

2) Жер көлемiнiң 97%-ға жуығы – Кiшi Азия.

3) Түркияның азиялық бөлiгi “Анатолия” деп аталады.

4) Түркия жерiнде тау өте көп.

5) Климаты субтропиктiк, жазы ыстық болып келедi.

6) Түрiк елi – зайырлы мемлекет.
7) Мемлекеттi президент  басқарады.

8) Түркия ангор ешкiсiнiң түбiтiн экспортқа шығарады.

6. Сөйлемдердi толықтырыңыз.

1. Түркия Республикасы … . 2. ... Дарданелл бұғаздары ажыратып тұр. 3. Солтүстiк-шығысында Грузиямен … . 4. … Эгей теңiзi суларымен шайылып жатыр. 5. Түркия халқының құрамына … . 6. … 5 жылға сайланады. 7. Түркия тас көмiр, мұнай, … . 8. …, сұлы, күрiш  егiледi. 9. Мал шаруашылығы … 

7. Түркияның жағрафиялық жағдайына қысқаша сипаттама берiңiз, ол үшiн төмендегi сөздер мен сөз тiркестерiн пайдаланыңыз. 

Кiшi Азия, еуропалық бөлiгi, азиялық бөлiгi, екi құрлық, бұғаздар, таулы қыраттар, Қара теңiз, Ақ теңiз, субтропиктiк, жерорта теңiздiк, жауынды. 

8. Мына сөйлемдердегі ойды таратып айтыңыз.
1)  Түркияның көршi елдерi көп.
2)  Түркияда әр түрлі халық өкiлдерi тұрады.
3) Түркия халқының 99% – мұсылмандар, дегенмен де ол – зайырлы мемлекет.

4)  Түркияның ауыл  шаруашылығы жақсы дамыған.
9. Мына шағын мәтiнге назар аударыңыз. Оған ат қойып, Түркия мен Қазақстанның оқу-ағарту ісін салыстырыңыз.
Оқу жүйесi Түркия республика болып жарияланғаннан кейiн қалыптаса бастады. Мұнда балалар 6 жасқа дейiн балабақшада тәрбиеленедi. Бұдан кейiн 1-8 сынып аралығында мiндеттi түрде негiзгi бiлiм алады. 8-сыныптан кейiн орта мектептiк бiлiм беру жүйесi, яғни лицей, колледждерге ауысады. Олар техникалық және гуманитарлық болып бөлiнедi. Лицей немесе колледж тәмамдаған талапкерлер сынақ арқылы грант, несие бойынша жоғары оқу орындарына түсе алады. Жоғары оқу орындарында оқу мерзiмi 4 жыл, кейбiр факультеттерде 5 жыл. Мемлекеттiк оқу орындарынан басқа адамдар қарауындағы балалар бақшасы, 8 жылдық мектеп те, жоғары оқу орындары да бар. Олардың мемлекеттiк оқу орындарынан айырмашылығы ақылы болуы. Онда оқу компьютерлендiрiлген және шет тiлiн жақсы оқытумен ерекшеленедi. Мемлекеттiк университеттердiң де ақылы бөлiмдерi бар, өзiнше бөлек жекеменшiк университеттер де бар. Мемлекеттiк оқу орындарының ақылы бөлiмiнiң жылдық төлемақысы 700-800, жекеменшiк университеттерде 4000-5000 АҚШ долларын құрайды. Қазiргi таңда жоғары оқу орындарының саны 69-ға жеттi. Ең байырғы және iрi университет 1453 жылы қаланған Стамбул университетi.

10. Түркия Республикасын басқа елдермен (Қазақстан, Қытай, Корея, Иран, Сауд Арабиясы, Жапония, Үндiстан) төмендегi салалар бойынша салыстырыңыз.
1. Жағрафиялық жағдайы
2. Мемлекеттiк құрылымы
3. Табиғи ресурстары
4. Ауыл шаруашылығы
43-сабақ
Осман империясы

1. Сұрақтарға жауап беріңіздер.

1) Тарихтан қандай iрi империяларды бiлесiз?

2) Қазақ жерiнде қандай империялар үстемдiк құрған?

3) Осман империясы туралы не бiлесiз?

2. Мына  сөздердің мағынасын білесіз бе? 
Түрiктендiру, iшiнара, ыдырау, дербестiк, жасырын, ұйғарды.
3. Қарамен белгіленген сөздердің дұрыс мағынасын табыңыз.

Махмуд сұлтанның тұсында мемлекеттік-әкімшілік құрылым, ішінара мәдениет саласы да дамыды.

___________________________________________толық

___________________________________________жарым-жартылай

Махмуд II-нің реформалары Осман империясын ыдыраудан құтқара алмады.

____________________________________________құлдыраудан
____________________________________________ өрлеуден
Түркия сыртқы және ішкі саясатында дербестігінен айрылды.
____________________________________________бірлігінен
____________________________________________еркіндігінен
Жас түріктер қозғалысы жасырын ұйым құрды.

____________________________________________құпия
____________________________________________шағын
Осман мемлекеті темір жол мен кеме қатынасын одақтастарына беруді ұйғарды.
_____________________________________________шешті
_____________________________________________анықтады

4. Мына сөздердің антонимін мәтіннен тауып, жазыңыздар.
Соңғы, туылды, күшею, тарылу, жеңді, бастады, тәуелділік, бірігу, қарсылас.
5. Мәтiндi оқыңыз. Мәтін мазмұнына орай хронологиялық кесте сызыңыз.
Ұлы Селжук патшасы Алы Аслан Византия патшасы Романос Диогенестi Малазгиртте жеңгеннен кейiн 1071 жылы Анадолыға түрiктер қоныс аудара бастады. Түрiктердiң алғашқы атақонысы осы Малазгирт шайқасынан кейiн пайда болды. Анадолыда селжуктардың бiр бөлiгi Селжуктар мемлекетiн құрды. ХII ғасырда Селжук сұлтаны Анадолының әртүрлi аймақтарын басып алды. ХIII ғасырда Анадолыға монғолдар басып кiрдi. Монғол шапқыншылығынан кейiн Осман билiгi үстемдiк құрды. Астанасы Бурса болған Сұлтан Осман жаңа мемлекеттiң iргетасын 1299 жылы құрды. Осман Ғазы – (1258-1324) түрiк сұлтандары әулетiнiң негiзiн салушы. Ол 1326 жылы қайтыс болған. Алғашқы кезде ол құрған сұлтандық шағын ғана ел болды, ал Византия империясы әлсiреген сайын оның иелiгiндегi жерлер де кеңейе түстi. Селжук егемендiгiнiң құлауы көшпелi түрiк тайпаларын батысқа орын аударып, барған жерлерiн түрiктендiруге жол ашып, ХIV ғасырдың алдында түрiк тайпалары бүкiл Анадолы мен Тракияны басып алды. 1402 жылы Осман мемлекетi Анкара түбегiнде Ақсақ Темiр әскерiнен жеңiлдi. 1453 жылы 29 мамырда  түрiктер Константинопольдi алды. Константипонопольдiң атын Стамбул деп өзгертiп, Осман империясы астанасын осында көшiрдi. Түркия Осман империясы болып жарияланды.

ХV ғасырдың 50-70 жылдары Сербияның тәуелсiздiгi бiржола жойылып, Морея, Аттика, Трапезунд империясы, Босния, Эвбея аралы, Эгей теңiзiнiң басқа бiрсыпыра аралы жаулап алынды, Қырым хандығы мен Валахияға түрiк егемендігі орнатылды. Мехмед II өзi билiк жүргiзген жылдардың аяқ шенiнде бүкiл Албанияны басып алды. Сұлтан Баязид II (1481-1512) Оңтүстiк Шығыс Еуропаны жаулап алуды аяқтады.

1514-15 жылдары Арменияны, Курдстан мен Солтүстiк Месопотамияны басып алды. 1516-1517 жылдары Сирияға, Ливанға, Палестинаға, Египетке, 1519 жылы Алжирдiң бiр бөлiгiне билiк орнатты. 1521 жылы түрiктер Белградты, 1526 жылы Венгрияның астанасы Буданы бағындырады.

1664 жылы түрiк армиясы австриялықтар мен венгриялықтар поляк әскерлерiнен күйрей жеңiлдi. 1648 жылы түрiктерге қарсы “Қасиеттi Лига” ұйымдасты.

1739 жылы Ресей Азов пен Запорожьенi қайтарып алды. Қырым хандығы тәуелсiздiк алды. 

ХVIII ғасырдың аяғы – ХIХ ғасырдың басында сұлтан Селим III мен оның төңiрегiндегi шағын топ алғашқы елеулi реформалар ұсынды. Тек сұлтан Махмудтың тұсында ғана әскер қайта құрылып, мемлекеттiк-әкiмшiлiк құрылым, iшiнара мәдениет саласында прогрестiк шаралар жүзеге асырылды. Бiрақ Махмуд II-нiң реформалары Осман империясын ыдыраудан құтқара алмады. Сербия, Греция өз тәуелсiздiктерiн алып, Түркия iшкi және сыртқы саясатта дербестiгiнен айырылды.

Орыс-түрiк соғысында (1877-1978жж.) Түркия ауыр жағдайға ұшырады. Орыс әскерлерi бүкiл Болгарияны азат еттi. Сербия, Черногория, Румыния толық тәуелсiз деп танылды. 

1879 жылы Осман мемлекетi банкротқа ұшырады деп жарияланды. Шетел капиталы түрiк экономикасы мен қаржысының маңызды салаларын өз қолына алды.

ХIХ ғасырдың аяғында Конституциялық құрылыс орнатылуын талап етiп, сұлтан билiгiне қарсы күрескен жас түрiктер қозғалысы басталды. Олар “Бiрлiк және Даму” деп аталатын жасырын ұйым құрды. Бiрiншi дүниежүзiлiк соғыс басталған кезде Осман империясының билiк тiзгiнi “Бірлiк және Даму” партиясының жетекшiлерiнде болды. 1918 жылы 31 қазанда Осман мемлекетi Мондрос портында одақтастармен шартқа қол қойып, бiрiншi дүниежүзiлiк соғыста жеңiлiске ұшырады.

1920 жылы 10 тамызда Антанта күштерi Стамбулға ауыр Севр шартын қабылдаттырады. Осман мемлекетi жасалған шарт бойынша бүкiл әскери қару-жарақты, әскери кемелердi тапсырып, темiр жол, қатынас орындарын одақтастар қарауына берудi ұйғарды. Сөйтiп, Осман империясы құлап, одан әрi қарай өмiр сүруiн тоқтатты.
6. Екі бағананы сәйкестендіріңіздер.
алғашқы                                        құлдырауы

дербестігінен                                жойылды
жасырын                                        атақоныс

күйрей                                            орнатты
егемендіктің                                   айрылды
өмір сүруін                                      жеңілді
біржола                                            тоқтатты
билік                                                 ұйым
7. Мәтiндi пайдаланып, мына сұрақтарға жауап берiңiз.

1) Осман империясы қалай пайда болды?

2) Осман империясының иелiгiнде қандай жерлер болды?

1) Осман мемлекетiнде қандай сұлтандар билiк құрды?

2) Осман империясының ыдырауы қандай жағдайларға байланысты болды?

8. Мына сөздер мен сөз тiркестерiн қазақ тiлiне аударыңыз және оларды пайдаланып сұрақ қойыңыз. Жолдасыңыз жауап берсiн.

Үлгi: основатель – негiзiн салушы. Түрiк сұлтандары әулетiнiң негiзiн салушы кiм? Түрiк сұлтандары әулетiнiң негiзiн салушы – Осман Ғазы. Кочевые турецкие племена, завоевали, установили власть, получили независимость, государственно-административное устройство, единство и развитие, союзники.

9. Жақша iшiндегi сөздер мен сөз тiркестерiн аударыңыз.

1. Астанасы Бурса болған сұлтан Осман (основал новое государство). 2. ХV ғасырдың 50-70 жылдары, Сербияның тәуелсiздiгi бiржола жойылып, (были завоеваны несколько островов Эгейского моря). 1519 жылы Алжирдiң бiр бөлiгiне (установили власть). Қырым хандығы (получило независимость). Сұлтан Махмудтың тұсында (были осуществлены прогрессивные меры в области культуры). Түркия iшкi және сыртқы саясатта (лишилась самостоятельности). Шетел капиталы (важные отрасли турецкой экономики и финансов) өз қолына алды. Севр шарты бойынша, Осман мемлекетi (все оружие, военные корабли, железную дорогу) одақтастар қарауына берудi ұйғарды.
10. “Осман империясы” деген тақырыпта шығарма жазыңыз.
44-сабақ
МҰСТАФА КЕМАЛ АТАТҮРІК

1. Сұрақтарға жауап беріңіздер.

1. Қазақ елiнiң тәуелсiздiгi жолында күрескен қандай тұлғаларды бiлесiз?

2. Мұстафа Кемал Ататүрiк туралы не бiлесiз?
3. Оның аты тарихта несiмен қалды?    
2. Берілген сөйлемдердегі көп нүктенің орнын мына жаңа сөздермен толтырыңыз.
Мұражай, талапшыл, салтанатты түрде, жиынтық, тұғырнама, зайырлы, мақрұм ету. 
Мұстафа Кемал Ататүріктің  тұрған үйінде ... ашылған. Жас кезінен-ақ Мұстафа өте ... болады. 1923 жылы 29 қазанда Түркия Республикасы құрылғандығы туралы ... жарияланды. Мұстафа Кемал жүзеге асырған реформалардың ... «Кемализм» деп аталады. Ататүрік ... мемлекет жүйесін енгізді. Болашақта сені осы тәуелсіздігіңнен ... келетін жауларың болады.
3. Мына сөздердің  синонимдерін мәтіннен табыңыздар.

Туылды, бұрылу, отаншылдық, бостандық, мереке, өмірден өтті, махаббат.

4. Мәтiндi оқып, оның негізгі ақпараттарын беретін сөздер мен сөз тіркестерінің астын сызыңыз.
Түрiк Республикасының құрылуын, оның iргесiн қалаушы, елдiң тәуелсiздiгiн қамтамасыз еткен бостандық күресiнiң жеңiмпаз қолбасшысы Мұстафа Кемал Ататүрiктен бөлiп қарау мүмкiн емес.

Мұстафа Кемал қазiргi Грецияның (ол кездерi Осман империясына қараған) Салоники қаласы, Касылше ауданының Ыслақхана көшесiнде 1981 жылы 19 мамырда дүниеге келедi. Қазiр ол үйде Ататүрiк мұражайы ашылған.

1893 жылы Мұстафа әскери мектепке түсiп, мектептен кейiн Манастыр әскери лицейiне оқуға қабылданды. Талапшыл Мұстафа өз бетiнше көп iзденедi. Демалыс кезiнде шетелдiк мектепке барып, француз тiлiн үйренедi. 1899 жылы Стамбул қорғаныс Академиясына оқуға түседi. Мұстафаның саяси қызметке бет бұруы осы Академия қабырғасында басталады. Өзiнiң оқып-түйгендерiн көпшiлiкке жеткiзу мақсатында достарымен бiрге жасырын газет шығара бастайды. 1909 жылы 22 қыркүйекте Солоникиде өткен “Бiрiгу және Даму” қоғамының конгресiнде Мұстафа Кемал мемлекеттiң күштi армияға және мықты саяси партияға мұқтаж екендiгiне тоқталады. Ол батыс үлгiсiнде жаңашыл мемлекет құру керек екендiгiн айтады. 1912-1913 жылдары екiншi Балкан соғысы басталып, Мұстафа Кемал өзi сұранып соғысқа аттанады. Ол түрiк жерiн қорғау үшiн майданға аттанған бiрiншi күннен бастап талантты және шебер қолбасшы ретiнде танылды. Соғыстар мен майдандарда көрсеткен ерлiк iстерi үшiн Мұстафа Кемалға Түркия өкiметi 1916 жылы сәуiр “мирлива” (генерал-майор) әскери жоғары атағын және Паша лауазымын бередi. Отарлаушы күштер Мұстафа Кемалдың Стамбулдан кетуiн талап етедi. Ол жұмыстарын ыңғайлы жүргiзу үшiн Самсунның Хавза ауданына орналасады. 1919 жылдың 23 шiлдеден тамыздың 7-не дейiн Эрзурумда шығыс уәлаяттарының конгресi болады, конгрестiң төрағасы болып Мұстафа Кемал сайланды. Мұстафа Кемал бүкiл Түркия халқын отансүйгiштiкке, азаттық жолындағы күреске шақырады. Осылайша 4 жылдық күресте Мұстафа Кемал мен түрiк халқы бiр бүтiнге айналды. 1919 жылдың 
7 қарашасында Ерзурумнан депутаттыққа сайланған Мұстафа Кемал 
27 желтоқсанда Анкараға келедi. 1920 жылы 23 сәуiрде Анкарада шақырылған Түркия Ұлы Ұлттық мәжiлiсi (ТҰҰМ) өзiн елдегi бiрден-бiр заңды өкiмет орны деп жариялайды. Қазiр бұл күн жыл сайын Түркияда ұлттық егемендiк және балалар мейрамы ретiнде тойланады. Депутаттардың дауыс беруiмен ТҰҰМ-ның төрағасы болып Мұстафа Кемал Паша сайланады. 1923 жылы 29 қазанда жаңа мемлекет құрылғандығы туралы салтанатты түрде жарияланады. Ол мемлекет – Түркия республикасы деп аталатындығы жайлы ТҰҰМ шешiм қабылдайды. Дауыс беру арқылы Түркия Республикасының тұңғыш Президентi болып Мұстафа Кемал сайланады. 1934 жылы ТҰҰМ арнаулы құжат қабылдап, әрбiр түрiктiң өз тегiне (фамилия) ие болуын заңдастырады. Мәжiлiс бұған қоса, ұлы құтқарушы Ғази Мұстафа Кемал Пашаға түрiк ұлтының терең сүйiспеншiлiктiң өшпес белгiсi ретiнде қадiрлi де құрметтi Ататүрiк (түрiктердiң атасы) фамилиясын бередi. Ол тарихта осы атпен қалады.

Ататүрiк Түркияның 15 жылдығына орай сапарда жүрген кезiнде 1938 жылы 10 қараша күнi Стамбулдағы Долмо-Бахче сарайында бауыр циррозынан қайтыс болады.

Түрiк ұлтын өркениет деңгейiне жеткiзу жолында Мұстафа Кемал Ататүрiк жүзеге асырған реформалардың негiзi болған принциптердiң жиынтығы “Ататүрiкшiлдiк” немесе “Кемализм” деп аталады. Мұстафа Кемал құрған Түркия Республикасы мемлекетiнiң тұжырымдамасы мыналар: республикашылдық, халықшылдық, ұлтшылдық, мемлекетшiлдiк, лаицизм (зайырлы мемлекет жүйесi), революцияшылдық. Бұл принциптер 1937 жылы ресми түрде Түркия Республикасының Конституциясына енгiзiлдi.

  (А.Бурыбаева)

5. Мына сұрақтарға жауап берiңiз.

1) Мұстафа Кемал Ататүрiк қайда және қашан туылды?

2) Мұстафаның саяси қызметi қашан басталды?

3) Мұстафа Кемал мен түрiк халқының бiр бүтiнге айналуы қалай жүзеге асты?

4) Түркия Республикасы қалай құрылды?

5) Мұстафа Кемал тарихта қандай атпен қалды?

6) Мұстафа Кемал қандай реформаларды жүзеге асырды?
6. Екі бағанадағы сөздерден сөз тіркестерін құраңыздар.
	жаңашыл

өшпес

шебер

өз бетінше

партияға

отансүйгіштікке

іргесін

әскери

майданға

паша

ұлттық
	             шақыру
             лауазымы

             мұқтаж

             мәжіліс

              мемлекет

              аттану

              қолбасшы

              белгі

               іздену

              мектеп

               қалау


7. Мына сөйлемдердi аяқтаңыз.

1) 1881 жылы 19 мамырда … .

2) 1909 жылы 22 қыркүйекте … .

3) 1912-1913 жылдары … .

4) 1916 жылы сәуiрде … .

5) 1919 жылдың 23 шiлдеден тамыздың 7-не дейiн … .

6) 1919 жылдың 7 қарашасында … .

7) 1923 жылы 29 қазанда … .

8) 1938 жылы 10 қараша күнi … .

8. Жақша iшiндегi сөз тiркестерi мен сөйлемдердi аударыңыз.

Талапшыл Мұстафа (самостоятельно) көп iздендi. Өзiнiң оқып – түйгендерiн көпшiлiкке жеткiзу мақсатында (вместе с друзьями начал выпускать тайную газету). Ол (по западному образцу) жаңашыл мемлекет құру керек екендiгiн айтады. Мұстафа Кемал Түркия халқын (к патриотизму, к борьбе за свободу) шақырады. Ол мемлекет – Түркия Республикасы деп аталатындығы жайлы ТҰҰМ (принял решение). Мәжiлiс Мұстафа Кемал Пашаға (как символ бесконечной любви турецкого народа) құрметтi Ататүрiк фамилиясын бередi.

9. Мына шағын мәтiнге назар аударыңыз. Оған ат қойыңыз, қандай әсер алдыңыз, әңгімелеңіз.
Ей, түрiк жастары!

Бiрiншi мiндетiң – түрiк тәуелсiздiгiн, Түрiк Республикасын мәңгi сақтау және қорғау болып табылады.

Барыңның және болашағыңның жалғыз негiзi – осы. Бұл негiз – сенiң ең қымбат байлығың. Болашақта да сенi осы байлығыңнан мақрұм еткiсi келетiн iшкi және сыртқы жауларың болады. Күндердiң күнiнде тәуелсiздiк пен республиканы қорғауға мәжбүр болсаң, мiндетiңдi орындау үшiн өзiң тап келген жағдайдың мүмкiндiктерi мен шарттарын ойламауың керек! Ол мүмкiндiктер мен шарттар өте қолайсыз болуы ықтимал. Тәуелсiздiк пен республикаға қастандық жасағысы келген жаулар бүкiл әлемде теңдесi жоқ жеңiске қол жеткiзуi мүмкiн.

Зорлықпен және айламен ғазиз Отаныңның барлық қамалдары болып алынған, бүкiл теңiз порттарына дұшпан жайғасқан, армиясы түгел таратылған және әрбiр бұрышы шын мәнiнде жаулап алынған болуы мүмкiн. Осының бәрiнен де қауiптiсi – елдiң iшiндегi билiкке ие болып отырғандар жаңылысуы, қателесуi, тiптi опасыздыққа баруы мүмкiн. Тiптi осы билiк басындағылар өздерiнiң жеке мүдделерiн басқыншылардың саяси мақсаттарымен бiрiгуi мүмкiн. Халық кедейшiлiк пен жоқшылық астында қалып, бүлiншiлiкке, әлсiздiкке ұшырауы мүмкiн.

Ей, түрiк болашағының президентi! Мiне, осындай ахуал мен шарттар астындағы мiндетiң түрiк тәуелсiздiгi мен республикасын құтқару болып табылады.

Саған қажет күш-қуат тамырларыңдағы асыл қанда.

Ататүрiк айтқан сөздерден
Түрiк ұлты деген сөз – түрiк тiлi деген сөз. Түрiк тiлi – түрiк ұлтының қасиеттi қазынасы. Өйткенi түрiк ұлты өткендегi шексiз бақытсыздықтардың iшiндегi өзiнiң адамгершiлiгiнiң, дәстүрiнiң, естелiктерiнiң, мүдделерiнiң, қысқасы, бүгiн өзiн ұлт ретiнде қалыптастырған барлық қасиетi тiлiнiң арқасында сақталғанын көрiп отыр. Түрiк тiлi – түрiк халқының жүрегi, ақыл-ойы.

10. Осы сөздерге түсiнiктеме берiңiз, өз ана тiлiңiз туралы да ой толғап көрiңiз.

11.“Алаш ардақтылары” деген тақырыпта бір-біріңізбен сұхбаттасыңыздар.

